
ACT -  
Hechos  

Tsiaaⁿ na la Apóstoles  
1  

Ñoomtyeⁿ na nndyo Espíritu Santo  
1-2 

1 U ta Teófilo, tsom na seiljeijndyaa̱ ̱na seicwano ̱ⁿ na maaⁿ 
seicandiiya u cantyja chatso na tyochee Jesús ndo na tyomo ̱o ̱n  

hasta xuee na tjawaaⁿ cañoomluee. Cwii tjo̱oc̱heⁿ na nncjaawaaⁿ tjeiiñê 
apóstoles. Ndo cantyja naaⁿ Espíritu Santo tmo̱o ̱n  ndaa̱ ̱naⁿñeeⁿ chiuu 
nlana. 3 

1  Jnda ̱na tueeⁿeⁿ, tandonnaaⁿaⁿ, teitquiooñê ndaa̱ṉa ñequio 
jndye nnom na tmo ̱ⁿna na wandoxcoom. Wenaaⁿ xuee tyomaaⁿ na 
ntyiaana jom. Ndo seineiiⁿ ndaa̱ṉa cantyja naaⁿ na matsa̱ntjom 
Tyo̱oṯsom.  

4 
1 Yocheⁿ na tyomaaⁿ ñeⁿndyena sa̱ntjoom na ticaluina tsjoom 

Jerusalén. Tsoom ndaa̱ṉa:  
—Cwindoyo hasta xeⁿ jnda ̱seicandaa̱̱ñena ñoom na tqueⁿtyeⁿ 

Tsotyay̱a na tsoom na nndyo Espíritu Santo chaxjeⁿ jnda ̱ñejndyeyo na 
tsjoo̱ ̱ndaa̱̱yo. 5 

1  Ee Juan tyotseitsoomñê nnaⁿ ñequio ndaatioo, saa̱ ̱o 
tajndye xuee ndo njñom Tyo ̱oṯsom Espíritu Santo naquii nomyo. 
Luaa waa na nleitsoomndyo.  

Cantyja na tjawa Jesús cañoomluee  
6 

1 Quia na tyomaⁿ naⁿñeeⁿ ñeⁿ Jesús taxeena nnoom, jluena:  
—Ta, ¿aa je na nntsa na catsa̱ntjomndyennda nnaⁿ Israel?  
7 

1 Tsoom ndaa̱ṉa:  
—Tsotyay̱a waa najndeii na matseixmaaⁿ na matseijndaañê cwaaⁿ 

xuee oo ljo xjeⁿ ntyjeeⁿ na nluii cwii cwii nnom na matseijndaañê. 
8 

1  Saa̱ ̱quia na jnda ̱jndyo Espíritu Santo naquii nomyo, quia jo 
nñequiaaⁿ na nlaxmaⁿyo najndeii na cwiluiiñê. Ndo nntjeiyuundyo 
cantyja naⁿ ja naquii tsjoom Jerusalén, ñeⁿ chawaa tso ̱ndaa Judea 
ñeⁿ ndyuaa Samaria, ndo hasta chawaa nnom tsjoomnancue.  

9 
1 Jnda ̱na tsoom na luaa jndoocheⁿna tjawaaⁿ. Ndo jndyo cwii 

nchquiu, mana seicuna na cwintyiaana jom. 10 
1 Nquiee cwintyiaana jo 

nandye tsjo̱luee xjeⁿ na mawjaaⁿ, ndo matsiaa jo teitquioondye we 
yonom nacañoomna na jeeⁿ canchii liaa cwee. 11 

1 Jlue naⁿñeeⁿ ndaa̱ṉa:  
—O nnaⁿ Galilea, ¿chiuu na jeeⁿ cwintyiayo jo nandye tsjo̱luee? 

Jesúsmaaⁿ na jnaaⁿ jo ndaa̱̱yo xjeⁿ cañoomlueecheⁿ tjaaⁿ. Ndo 
chaxjeⁿ na tjawaaⁿ maluaa nndyonnaaⁿaⁿ.  

Matías nntseinoomñê cantyja na ndiina Judas  
12 

1  Quia jo tyelcweena Jerusalén na ñetomna ta na jndyu Olivos. Juu 
tañeeⁿ tquia maaⁿna ñequio tsjoom Jerusalén chana tquia na wanaaⁿ 
na nntseicaañe tsaⁿ judío xuee na cwitajndyeena. 13 

1 Jnda ̱na tyequiena 

1 

quii tsjoom, tquiena yuu waa waa. Tyewana cuarto nandye waa yuu 
cwiceeⁿyana. Ndo ñeⁿ Pedro ñequio Jacobo, Juan, Andrés, Felipe, 
Tomás, Bartolomé, Mateo, Jacobo jnda Alfeo, Simón tsaⁿ na cwilue 
nnaⁿ cananista ndo ñeⁿ Judas tyjee Jacobo. 14 

1 Chatsondyena ñecwii 
jlajomndyena na io ndi io tyolaneiⁿna nnom Tyo ̱oṯsom. Mati 
jlajomndye ntom yolcu, ndo ñeeⁿ tintyjee Jesús ñeⁿ tsoñeeⁿ María.  

15 
1  Cwii xueeñeeⁿ teicantyja Pedro quiintaaⁿ nnaⁿ na cwilayu. Joo 

naⁿñeeⁿ chana cwii siaⁿnto waljoo ntquiuundyena. 16 
1 Matsoom ndaa̱ṉa:  

—O nnaⁿya na cwilayuyo, jndeina na seicandaa̱̱ñena ñoom na 
seiljeii David cantyja naaⁿ Judas chaxjeⁿ tso Espíritu Santo nnoom 
cantyja naaⁿ Judasñeeⁿ tsaⁿ na tjacamo ̱ⁿ Jesús ndaa̱ ̱nnaⁿ na tue jom. 
17 

1  Judasñeeⁿ tyocañeeⁿ ñeⁿndyô ̱jâ ndo ñeseijomñê tsiaaⁿ na 
cwilaxmaaⁿyâ. 18 

1  Ñequio som na tantjoom cantyja natia na saaⁿ, 
tiomluaaⁿ cwii taⁿ tyuaa. Jo jo tiooñê meintyjee xqueeⁿ, 
tiooñexcweeⁿ. Jlui chatso tsiaⁿaⁿ. 19 

1  Ndo chatso nnaⁿ Jerusalén 
nquiuna na luaa saaⁿ. Quia jo ñequio ñoom na cwilaneiⁿna 
jlacajndyuna tyuaañeeⁿ Acéldama. Ñoomwaa matsona Tyuaa Niom. 
20 

1  Ee waa ñoom nacjoo libro Salmos na matsona:  
Caljo waⁿaⁿ na ñeⁿnquiina.  
Tincom nnaⁿ juuna.  

Mati matsona:  
Cwiicheⁿ tsaⁿ coñom tsiaaⁿ na ñeseixmaaⁿ.  

21 
1  ’Quia jo cwii tsaⁿ na maxjeⁿ ñeeⁿ ñeⁿndyô̱ chawaati xuee na 

tyocañaa̱ ̱n yâ ñeⁿ nquii Ta Jesús na tjawa tjacueeⁿ tyomanoom naquii 
njoom, 22 

1 tsaⁿ na maxjeⁿ ñeeⁿ ñeⁿndyô ̱cantyjati xuee na teitsoomñe 
Jesús saa Juan hasta xuee quia na tjawaaⁿ. Macaⁿna na nntseijomñê 
tsaⁿñeeⁿ ñeⁿndyô ̱na nntjeiyuundyô ̱ na jnda ̱tandoxco Jesús.  

23 
1 Quia jo tyotmo ̱o ̱n na we tsaⁿ, José ñequio Matías. Joséñeeⁿ mati 

cwilacajndyuna jom Barsabás, ndo xqueⁿ xueⁿeⁿ Justo. 
24-25 

1  Tyolaneiⁿna nnom Tyo̱oṯsom, tyoluena:  
—U Ta na mawanaⁿ naquii nom chatsondye nnaⁿ, camo ̱ⁿ cwaaⁿ 

cwii na wendye naⁿmaⁿ na nncwjiindyu na nntseijomñe ñequio nnaⁿ 
na majñoom tsiaaⁿ naⁿ. Nntseinoomñe tsaⁿñeeⁿ tsiaaⁿ na ñeseixmaⁿ 
Judas na jnda ̱tjeiñe, ndo jnda ̱tja yuu tseixmaⁿ na nncjaa cantyja naaⁿ 
jnaaⁿ.  

26 
1  Quia jo tyena xiaa cha mmo ̱ⁿna ñeeⁿ nleijnoom tsiaaⁿñeeⁿ. 

Ndo teijnoom Matías. Jo chii tyoomna jom tsiaaⁿ chaxjeⁿ tsiaaⁿ na 
maⁿ canchoocwii apóstoles.  

2  

Jndyo Espíritu Santo  
1 

2  Quia na tuee xuee Pentecostés, chatsondye nnaⁿ na cwilayu 
ñecwii tmaaⁿ tjomndyena. 2 

2 Matsia jo jnaⁿ na teicuaa jo nandye 
cañoomluee chacwijom quia na jndeii mandyo jndye. Ndo saana na 
2 

cuaa chawaa naquii waa yuu na meindyuaandyena. 3 
2 Teitquioo 

ntyiaana nacjoo chatsondyena ntyjo chacwijom ntsaachom. 4 
2  Ndo 

chatsondyena tomna na too Espíritu Santo chawaañeⁿ naquii 
nomna. Tquiaaⁿ na laxmaⁿna cantyja najneiⁿ. Ndo jnaⁿna na jlaneiⁿna 
ntomcheⁿ nnom ñoom na nchii ñoom na maxjeⁿ cwilaneiⁿna.  

5 
2 Joo ncueeñeeⁿ maⁿya nnaⁿ judíos naquii tsjoom Jerusalén na jeeⁿ 

queeⁿ nom tsiaaⁿ naaⁿ Tyo ̱oṯsom. Naⁿñeeⁿ jnaⁿna chawaa nnom 
tsjoomnancue. 6 

2  Quia na teicuaa na luaa, quia jo tyecantyiaana. Meiⁿ 
leicalano̱ⁿna ee chatsondyena tyondyena na tyolaneiⁿ naⁿñeeⁿ cwii 
cwii nnom ñoom na cwilaneiⁿ nquieena. 7 

2 Jeeⁿ ndya tyueneiiⁿna, ndo 
tyomaaⁿ nomna. Tyoluena ndaa̱ ̱ntyjeena:  

—Chatsondye naⁿmaⁿ na cwilaneiⁿna ñequiicheⁿ nnaⁿ tso ̱ndaa 
Galilea joona, 8 

2 quia jo ¿chiuu waayuu na cwindyaa̱y̱a na ya 
cwilaneiⁿna cwii cwii nnom ñoom na cwilanaa̱ ̱n ya xjeⁿ na 
tquiowijndaa̱y̱a? 9 

2  Ee jaa tiñecwii ndyuaa jnaaⁿya. Ntomndyo ̱jnaaⁿ 
ndyuaa Partia, ntomndyo̱ Media, Elam ñeⁿ Mesopotamia, tso ̱ndaa 
Judea ñeⁿ Capadocia, mati Ponto ñeⁿ ndyuaa Asia. 10 

2  Ndo ntomndyo ̱
jaa jnaaⁿya ndyuaa Frigia ñeⁿ Panfilia, Egipto ñeⁿ ntomcheⁿ lo ̱ndaa 
África na manndyoo Cirene. Ndo ntomndyo ̱jnaaⁿya tsjoom Roma, na 
tuiindyo ̱nnaⁿ judíos ndo mati ñeⁿ nnaⁿ meiⁿ nchii tuiindyena nnaⁿ 
tsjaaⁿ jaa, saa̱ ̱macwilatmaaⁿndyena Tyo ̱oṯsom chaxjeⁿ na jaa nnaⁿ 
judíos cwilatmaaⁿndyo̱ jom. 11 

2 Ndo ntomndyo ̱jaa jnaaⁿya Creta ñeⁿ 
Arabia. Saa̱ ̱chatsondyo ̱cwindyaa̱ ̱na ya cwilaneiⁿ naⁿmaaⁿ ñoomya. 
Cwiluena cantyja na jeeⁿ tmaⁿ machee Tyo̱oṯsom.  

12 
2  Chatsondye naⁿñeeⁿ na jnaⁿ cwii cwii joo, jeeⁿ ndya tyojaawee 

nomna ndo seiñeeⁿna joona. Tyoluena ndaa̱ ̱nciaana:  
—¿Ljo ñecamo ̱ⁿna na luaa cwiluii?  
13 

2 Saa̱ ̱ntomcheⁿ cwe tyonco, tyolue:  
—Naⁿmaⁿ jnda ̱jndyeena.  

Ñoom na tso Pedro ndaa̱ ̱nnaⁿ  
14 

2  Quia jo Pedro teintyjeeⁿeⁿ ñequio canchoocwii apóstoles. Jndeii 
seineiiⁿ, tsoom ndaa̱ ̱nnaⁿ:  

—O nnaⁿya ntyjaṉ̃o̱ⁿya nnaⁿ judíos ñequiondyo o na tsjomyo 
ñjaaⁿ Jerusalén, queⁿyo cwenta ndo candyeyo ñoom na nntsjo̱o.̱ 15 

2 Ee 
naⁿmaⁿ nchii na candyeena chaxjeⁿ na cwilatiuuyo, ee je quia 
tueecheⁿ na ñjeeⁿ na cwitsjoom. 16 

2  Saa̱ ̱juu na cwintyiayo na cwiluii 
matseicandaa̱̱ñena ñoom na tyoñequiaa profeta Joel, tsoom:  

17 
2  Ncuee na macanda,̱ matso Tyo ̱oṯsom,  

njño ̱o ̱n ya Espíritu na cwiluiindyo ̱naquii nom jndye nnaⁿ.  
Ndayo na naⁿnom ñequio ndayo na naⁿlcu nlaneiⁿna ñoom na 

nntsjoo̱̱ ndaa̱ṉa.  
Naⁿnom na titquiendye waa na nlcona ndaa̱ṉa na nntyiaana.  



4 Hechos 2 

Amuzgo de Guerrero  ©La Liga Bíblica 1973, 1999  

Ndo naⁿnom na tquiendye ndaa nntsoona.  
18 

2  Ncueeñeeⁿ njño̱o ̱n ya Espíritu na cwiluiindyo ̱naquii nom nnaⁿ na 
cwindyentjom no̱o ̱n  meiiⁿ naⁿnom ndo meiiⁿ naⁿlcu.  

Nñequia naⁿñeeⁿ ñoom na nntsjo ̱o ̱ndaa̱ṉa.  
19 

2  Ndo nntsaaya na nleitquioo jndye nnom naaⁿ jo nandye tsjo̱luee 
na nlacatyuendye nnaⁿ quia na nntyiaana.  

Ndo nntsaaya naaⁿ na nleitquioo jo nacje nnom tsjoomnancue,  
chana niom ñequio chom ñequio ndioom.  
20 

2  Ñequioom nntseicwaqueⁿna na jo ̱o̱ⁿñe nnom,  
ndo chi nntseicwaqueⁿna chacwijom niom.  
Nmeiⁿ nluii cwii tjo̱oc̱heⁿ na nncuee xuee cantyja naⁿ ja na 

cwiluiindyo ̱na matsa̱ntjo ̱ⁿ.  
Juu xueeñeeⁿ tmaⁿticheⁿ matseixmaⁿna na nleitquioo najndeii na 

matseixmaⁿya.  
21 

2  Saa̱ ̱cwii cwii tsaⁿ na nncwji xueya na cwiluiindyo̱ na matsa̱ntjo ̱ⁿ, 
juu tsaⁿñeeⁿ nluiinmaaⁿñe.”  

Luaa ñoom na tso Tyo̱oṯsom ñequio ndyoo Joel.  
22 

2  Tsoti Pedro:  
—O nnaⁿya Israel, candyeyayo na nntsjo ̱o ̱cantyja naaⁿ Jesús tsaⁿ 

na jnaⁿ Nazaret. Tquioo na nquii Tyo ̱oṯsom jñom jom ee jndye nnom 
tsiaaⁿ tmaⁿ saaⁿ quiintaaⁿyo na nchii na nndaa̱ ̱nnluii na cwe tsaⁿ 
nntsaa, meiⁿ xocjaantyjo̱o̱ nom nnaⁿ chiuu tuiiyuu. Ndo o 
manquiuyo na ljo ee cantyja najndeii na matseixmaⁿ nquii Tyo ̱oṯsom, 
jo na tyochee Jesús naaⁿ tmaⁿ quiintaaⁿyo. 23 

2 Maxjeⁿ teiyo ntyjii 
Tyo̱oṯsom na nncoom Jesús lueeyo ee seijndaañê na tuii na ljo. Jo 
na tioyo Jesús luee nnaⁿ romanos. O layo na tyioomna jom 
tsoomnaaⁿ na jlacueena jom. 24 

2  Saa̱ ̱Tyo ̱oṯsom tquiaa na tandoxcoom 
na tueeⁿeⁿ. Seicandyaañe jom na ñetomtsooñê ee tijoom jndaa 
caljooñê nacje naaⁿ na cwiwje nnaⁿ. 25 

2 Seineiⁿ rey David na ndoo 
matseineiⁿ nquii Jesús. Matsoom:  

Mantyiaya Tyo ̱oṯsom na ñequiicheⁿ maaⁿñê jo no ̱o ̱n ya.  
Nce na maaⁿñê ñeⁿndyo ̱, jo chii xocjucjena ja.  
26 

2  Jo na jeeⁿ neiⁿnco tso ̱o ̱n ya,  
ndo ñequio na neiⁿya mataya.  
Ndo cwe nce meindoo̱ ̱ntyiaandyo,̱  
jo na macheena na mawajndyay̱a.  
27 

2  Ee xonquiaa na nljoondyo ̱tseitsuaa  
meiⁿ xonquiaa na nnto̱ndyo̱ ee cwiluiindyo ̱na lju tso̱o ̱n  na 

mandintjo ̱n ya njom.  
28 

2  U tmo̱ⁿ no̱o ̱n ya nato cantyja na nncwandoxco tsaⁿ.  
Ndo na nnco ̱o ̱n ya ñeⁿndyu nntsaana na neiⁿtyay̱a.  

Luaa ñoom na seineiⁿ David.  
29 

2  Tsoti Pedro:  

—O nnaⁿya, ndyeyu nntsjo̱o ̱nndyeyo na tue welooya David na 
ñetoom teiyo. Tyecatiuuna jom, ndo tseitsuaⁿaⁿ ndicwaⁿ waana 
tsjoom ñjaaⁿ hasta xuee je. 30 

2  Jom tyoluiiñê profeta, ndo ntyjiiyaaⁿ na 
tso Tyo ̱oṯsom ñoomtyeⁿ nnoom na nluiiñe Cristo quiintaaⁿ nnaⁿ tsjaaⁿ 
naaⁿaⁿ na nndyowicantyjoo ndo juu tsaⁿñeeⁿ nncjaacjoo ntio na 
ñetacatyeeⁿ. 31 

2  Ndo chacwijom na nntyiaa nnoom najnda ̱tuiina, jo 
na tsoom na xocaljooñe añmaaⁿ yuu na cwiljoondye añmaaⁿ nnaⁿ na 
jnda ̱tja ̱ndo meiⁿ seii xocato ̱o̱. 32 

2 Ñoommeiⁿ seineiiⁿ cantyja naaⁿ 
Jesús. Ndo chatsondyô ̱cwitjeiyuundyô ̱na mayuu na tquiaa 
Tyo̱oṯsom na tandoxco juu. 33 

2 Je maaⁿ ntyjaa tso ̱Tyo ̱oṯsom ntyjaya 
yuu na matseitmaaⁿñena jom. Jo na jnda ̱jñom Tsotyeeⁿ Espíritu 
Santo naquii nom nnaⁿ chaxjeⁿ ñoomtyeⁿ na tqueⁿ ndo na cwiluii 
chatso na cwintyiayo je ndo na cwindyeyo. 34 

2 Ee nchii nquii David 
tja cañoomluee. Jo chii mamo ̱ⁿna cantyja naaⁿ Jesús seneiiⁿ. Ee tso 
David:  

Seineiⁿ Ta Tyoo̱ṯsom nnom Ta na matsa̱ntjom ja.  
Matsoom nnom:  
“Cajmaⁿ jo ntyjaa tsoo̱y̱a ntyjaya  
35 

2 hasta xjeⁿ na jnda ̱tsa̱a nnaⁿ na jndoo u cjee nce.”  
36 

2 Tsoti Pedro:  
—Quia jo chatsondyo o nnaⁿ Israel calano ̱ⁿyo na mayuu na juu 

Jesús na tyiomyo tsoomnaaⁿ, tqueⁿ Tyo̱oṯsom na Ta jom na 
matsa̱ntjoom jaa ndo na Cristo jom na macwjinmaaⁿñê jaa.  

37 
2 Ndo quia jndye nnaⁿ Israel na luaa, jeeⁿ seindaana nquiuna. 

Jluena nnom Pedro ñequio ndaa̱ ̱ntomcheⁿ apóstoles:  
—O nnaaⁿya, ¿chiuu macaⁿna na calaayâ?  
38 

2 Quia jo to̱ Pedro ndaa̱ṉa:  
—Ticwiindyo o calcwe nomyo ndo cwitsoomndyo ñequio xuee 

Jesucristo, cha nntseitmaⁿ tsom Tyo̱oṯsom jnaⁿyo. Quia jo 
nntoñoomyo Espíritu Santo naquii nomyo. 39 

2 Ee ñoomtyeⁿwaa 
tseixmaⁿna cwenta o ñeⁿ ndayo, ndo cwentaa chatso nnaⁿ na maⁿ 
na tquia, ndo mati ticwii cwii tsaⁿ na mamaⁿ Ta Tyo ̱oṯsom 
cwentaaya.  

40 
2  Pedro jndye ntomcheⁿ ñoom tyocwjiyuuñetyeeⁿ ndaa̱ṉa. Ndo 

tyotseijndo̱tyeeⁿ nomna. Tsoom:  
—Catjeindyo cantyja naaⁿ nnaⁿ na maⁿ je na quie nom cha nndaa̱ ̱

nluinmaaⁿndyo.  
41 

2  Quia jo nnaⁿ na jlayu ñoom na tsoom teitsoomndyena. Juu 
xueeñeeⁿ, chana ndyee meiⁿndyena jlayuna. 42 

2  Tyoqueⁿndyena na 
tyondyena ñoom na tyotmo ̱o ̱n  apóstolesñeeⁿ. Tjoom tyomaⁿna ñequio 
naⁿñeeⁿ. Tyotjomndyena na tyotyjena tyoo na tyocañjom nomna 
Jesús. Ndo tyolaneiⁿna nnom Tyo̱oṯsom.  

Luaa tyomaⁿ nnaⁿ na tyolayujndyee  
43 

2 Chatsondye nnaⁿ tyotseitsaⁿna joona ee na tyontyiaana jndye 
tsiaaⁿ tmaⁿ na tyola apóstoles na xocandaa̱ ̱nluii na cwe na jnda ̱
nquieena meiⁿ xocjaantyjo̱o̱ nom nnaⁿ naaⁿ na tuii. 44 

2  Chatsondye 
nnaⁿ na jnda ̱jlayu, ñecwii nomna. Ndo chatso naⁿ na 
tyowilueendyena tjom na naaⁿna joona. 45 

2 Tyondaa̱ṉa ndyuaana 
ñequio ntomcheⁿ naaⁿna na waa. Ndo som na tyotoñoomna tyoto̱ⁿna 
joona, tyoñequiana ndaa̱ ̱nnaⁿ na tyotseitjoo̱̱na joo. 46 

2  Io ndi io 
tyotjomndyena watsom tmaⁿ. Mati naquii laana tyolajomndyena na 
tyotyjena tyoo na tyocañjom nomna Jesús. Tyocwana ñequio na 
neiiⁿna ndo na xcwee nomna. 47 

2  Tyolatmaaⁿndyena Tyo ̱oṯsom ndo 
chatsondye ntomcheⁿ nnaⁿ tyotjeiiya joona. Ndo io ndi io 
tyocwjinmaaⁿñeticheⁿ Tyo̱oṯsom nnaⁿ. Jo chii tjawitmaⁿti tmaaⁿ 
nnaⁿ na macwji Tyo ̱oṯsom cwentaaⁿaⁿ.  

3  

Tcoyana cwii tsaⁿ na ntjeiⁿ ncee  
1 

3 Cwii xuee Pedro ñeⁿ Juan ljoyu tyena watsom tmaⁿ na ndyee 
na matmaaⁿ xjeⁿ na cwioolaneiⁿ nnaⁿ nnom Tyo ̱oṯsom. 2 

3  Ndo 
jo jo maaⁿ cwii tsaⁿsa na tuiiñe na ntjeiⁿ ncee. Juu tsaⁿñeeⁿ io ndi io 
tyoooñom nnaⁿ jom watsom tmaⁿ, tyoqueⁿna jom ndyootsa na 
jndyuna Jeeⁿ Neiⁿncoo cha nndaa̱ ̱nlcaaⁿ ljo na matseitjoo̱ ̱na jom ndaa̱ ̱
nnaⁿ na cwiooquie jo jo. 3 

3 Quia na ntyiaaⁿaⁿ Pedro ñeⁿ Juan na 
macwiooquiena naquii watsomñeeⁿ tcaaⁿ som ndaa̱ṉa. 4 

3  Ndo ntyiaa 
Pedro ñequio Juan jom. Tso Pedro nnoom:  

—Aa re sa, cantyia ndaa̱y̱â.  
5 

3 Quia jo ntyiaaⁿaⁿ ndaa̱ṉa ee seitioom waa na nñequiana na 
nncoñoom. 6 

3  Saa̱ ̱matso Pedro nnoom:  
—Ja meiⁿ som xuee meiⁿ som cajaⁿ tjaanaⁿ na maleiño̱ⁿya, saa̱ ̱

cantyja na maleiño ̱ⁿtya ̱nñequiaya na nncoñom. Ñequio xuee 
Jesucristo, tsaⁿ na jnaⁿ Nazaret, quicantyja ndo cjaca.  

7 
3 Jnda ̱chii tuii Pedro tso ̱o ̱n  ntyjaya seiwe tsaⁿñeeⁿ jom. Mañoom 

tcoyana ndanceeⁿ ñequio candyonceeⁿ. 8 
3  Jo na ñejomto teicantyjaaⁿ. 

Teintyjeeⁿeⁿ ndo to ̱o ̱n o ̱ⁿ na tjacaⁿ. Tjaqueⁿeⁿ naquii watsom tmaⁿ 
ñeⁿndyena. Tyojaacaⁿ ndo tyowantyjaaⁿ ndo tyotseitmaaⁿñê 
Tyo̱oṯsom. 9 

3 Ndo chatsondye nnaⁿ na toondye naquii watsom 
tyontyiaana na tyojaacaⁿ ndo tyotseitmaaⁿñê Tyo ̱oṯsom. 10 

3 Ee 
tajnaaⁿna na jom tsaⁿ na ñetacatyeeⁿ ndyootsa watsom tmaⁿñeeⁿ na 
jndyuna Jeeⁿ Neiⁿncoo. Majom na tyocaaⁿ ljo na matseitjoo̱ ̱na jom 
ndaa̱ ̱nnaⁿ. Jo na jeeⁿ tyotseitsaⁿna joona ndo jeeⁿ tjawee nomna na 
jnda ̱tcoyana nceeⁿ.  

3 

Ñoom na seineiⁿ Pedro leiroo watsom tmaⁿ  
11 

3  Watsomñeeⁿ waa cwii leiroona na jndyuna Salomón. Jo jo 
tquiontyjaa chatsondye nnaⁿ na cwityueneiiⁿna. Ee tsaⁿ na tcoyana 
ncee jo jo tiñecañeeⁿ Pedro ñequio Juan. 12 

3 Quia na ntyiaa Pedro na 
chatsondye nnaⁿ jnda ̱jlacandyoondyena, matsoom ndaa̱ṉa:  

—O re nnaⁿya Israel, ¿chiuu na jeeⁿ matseitsaⁿna o? ¿Chiuu na jeeⁿ 
cwintyiayo ndaa̱y̱â na chacwijom cwilatiuuyo na cwe na jndaa̱ ̱
ncjoo̱ ̱yâ oo cwe nce na jeeⁿ cwilatmaaⁿndyô ̱Tyo ̱oṯsom jo na 
majaacaa tsaⁿmaaⁿ? Meiⁿchjoo nchiijo. 13 

3 Ee nquii Tyo ̱oṯsom na 
tyotseitmaaⁿñe welooya Abraham na ñetoom teiyo, na 
tyotseitmaaⁿñe welooya Isaac, ndo welooya Jacob, ndo 
tyolatmaaⁿndye ntomcheⁿ welooya na jndyowicantyjoo, jom 
seitmaaⁿñê Jnaaⁿ Jesús, na jlaquiooyo luee naⁿmaⁿniaaⁿ cha cue. 
Ndo meiiⁿ Pilato ñecatseicandyaañe jom, saa̱ ̱tîtancueyo. Sayo 
nacjoomm meiiⁿ juu ñecatseicandyaañe jom. 14 

3 O nchii taⁿyo na 
nndyaañe nquii na cwiluiiñe na lju tsom ndo na tyochee yuu na 
matyiomyana. O taⁿyoyo na nndyaañe tsaⁿ na ñeseicwjee nnaⁿ. 
15 

3  Jlacueyo nqueⁿ na mañequiaaⁿ na cwitando nnaⁿ. Saa̱ ̱Tyo ̱oṯsom 
tquiaa na tandoxcoom na tueeⁿeⁿ ndo jâ cwitjeiyuundyô̱ na ljo. 
16 

3  Nce na cwilayuya cwii no ̱o ̱n yâ ñeⁿ xuee Jesús, jo na tquiaana 
najnda ̱ncee tsaⁿmaaⁿ na cwintyiayo ndo na cwitajnaⁿyo. Ee nce 
juu na cwilayuuyâ no ̱o ̱n yâ ñequio Jesús, jo na chatsondyo 
cwintyiayo na candaa̱̱ tcoyana tsaⁿmaaⁿ.  

17 
3  ’Ndo ntyjiiya, o nnaⁿya, na tîcalano̱ⁿyo ljo layo ñequio 

naⁿmaⁿniaaⁿ naⁿyo jlacueyo Jesús. 18 
3  Saa̱ ̱laati waa na seicandaa̱̱ñe 

Tyo̱oṯsom ñoom na seineiiⁿ ñequio ndyuee profetas na maxjeⁿ nncue 
Cristo tsaⁿ na jñoom. 19 

3  Jo chii calcwe nomyo ndo 
catandyoxcweyo nnom Tyo̱oṯsom cha nntseicanoomm jnaⁿyo ndo 
na nñequiaaⁿ na ntseixcona cantyja na cwitsaamaⁿyo joo nnoom. 
20 

3  Ndo na ljo njñomnnaaⁿaⁿ Jesucristo, tsaⁿ na nncwjinmaaⁿñe o, ee 
teiyo seijndaañê na luaa nntsaaⁿ. 21 

3  Saa̱ ̱macaⁿna na caljooñe 
Jesucristo cañoomluee hasta quia na jnda ̱seicandaa̱̱ñena chatso 
ñoom na seineiiⁿ ñequio ndyuee profetas na tyoñequia ñoomm tandyo 
xuee. 22 

3  Ee tyotso Moisés ndaa̱ ̱welooya na ñetom teiyo: “Nquii Ta 
Tyo̱oṯsom njñoom cwii nnaⁿyo na maⁿyo na nñequiaa ñoomm 
chaxjeⁿ na jñoom ja. Queⁿyo cwenta chatso ñoom na nntseineiⁿ 
tsaⁿñeeⁿ ndaa̱̱yo. 23 

3 Ee meiⁿcwiñeeⁿcheⁿ tsaⁿ na tiqueⁿ cwenta ñoom 
na nntso tsaⁿñeeⁿ nncwjindyo ̱na juu quiintaaⁿ nnaⁿ Israel.”  

24 
3  Tsoti Pedro:  

—Chatsondye profetas chana Samuel ñequio nnaⁿ na cwiñetom 
jnda ̱na tue tsaⁿñeeⁿ, tyoluena na nluii chaxjeⁿ na cwiluii je. 25 

3 Ñequio 
ndyuee profetas tquiaa Tyo̱oṯsom ñoomtyeⁿ ndo o laxmaⁿyo na 

nndayo naya na cwitmo̱o ̱n  joona ndo chaxjeⁿ ñoom na 
seijndaañetyeⁿ Tyo ̱oṯsom ndaa̱ ̱welooya na ñetom teiyo quia tsoom 
nnom welooya Abraham: “Quiintaaⁿ nnaⁿ tsjaaⁿ naⁿ na 
nncjaawicantyjoo nluiiñe tsaⁿ na njño ̱o ̱n ya na maⁿyo. Ndo nce juu 
nntionaaⁿndyo ̱ chatsondye nnaⁿ tsjoomnancue.” 26 

3 Jo chii quia na saa 
Tyo̱oṯsom na tandoxco Jnaaⁿ na tue, najndyee tionaaⁿñê o na jñoom 
juu na maⁿyo cha tincwiindyo o nlcwe nomyo natia na cwilayo.  

4  

Pedro ñeⁿ Juan jo ndaa̱ ̱naⁿmaⁿniaaⁿ  
1 

4 Pedro ñeⁿ Juan xcwe na cwilaneiⁿna ndaa̱ ̱nnaⁿ, ndo tquie 
ntyee na maⁿna ñequio tsaⁿ na matsa̱ntjom nnaⁿ na cwila 

cwenta watsom tmaⁿ. Mati ntom nnaⁿ judíos na laxmaⁿna tmaaⁿ 
saduceos tquiena. 2 

4 Jnda ̱teilioo naⁿñeeⁿ ee Pedro ñeⁿ Juan cwitmo ̱o ̱n na 
ndaa̱ ̱nnaⁿ na jnda ̱mawandoxco Jesús, jo chii mati nnaⁿ na jnda ̱tja ̱
maxjeⁿ ntandoxcona. 3 

4  Quia jo tue naⁿñeeⁿ joona. Ndo cwe nce na 
jnda ̱tmaaⁿ, jo chii tioomya naⁿñeeⁿ joona waancjo hasta quia 
nneiⁿncoo cwiicheⁿ xuee. 4 

4 Saa̱ ̱nnaⁿ na tyondye ñoom Tyo ̱oṯsom na 
tyoñequiana, jndyendye naⁿñeeⁿ jlayuna. Ndo chatsoñeⁿ nnaⁿ na 
cwilayu tuentyjo ̱chana om meiⁿndyena na cwe naⁿnom.  

5 
4 Teincoo cwiicheⁿ xuee naquii Jerusalén tjomndye nnaⁿ na maⁿ 

niaaⁿ cwentaa nnaⁿ judíos ñequio nnaⁿ na cwiluiitquiendye, ñequio 
nnaⁿ na cwitmo ̱o ̱n  ljeii na tqueⁿ Moisés. 6 

4  Ñeⁿ Anás, tyee na 
cwiluiitquieñe, ñequio Caifás, ñeⁿ Juan ñequio Alejandro, ndo ñeeⁿ 
chatsondye ntomcheⁿ nnaⁿ na nnaaⁿna ntyee na cwiluiitquiendye. 
7 

4  Tqueeⁿndyena Pedro ñeⁿ Juan ndo tsa̱na naⁿñeeⁿ quiintaaⁿna. 
Jluena:  

—¿Ñeeⁿ tquiaa na jnda̱yo, ndo ñeeⁿ tsaⁿ xuee cwileiñomyo na 
luaa cwilayo?  

8 
4 Ndo Pedro too quii tsoom maaⁿ Espíritu Santo, matsoom ndaa̱ṉa:  

—O re nnaⁿ na maⁿyo niaaⁿ ñequio o nnaⁿ na cwiluiitquiendyo 
joo ndaa̱ ̱jaa nnaⁿ Israel, 9 

4  na cwitaxeeyo ndaa̱y̱â cantyja naya na tuii 
ñeⁿ tsaⁿ na ñetoom na ntjeiⁿ ncee, ¿aa ñecandyeyo chiuu tuiiyuu na 
jnda ̱tcoyana jom? 10 

4  Xeⁿ na ljo, quia jo chatsondyo o ñequio 
chatsondye nnaⁿ Israel calano̱ⁿyo chiuu waa. Nquii Jesucristo, tsaⁿ 
na jnaⁿ Nazaret na tyiomyo tsoomnaaⁿ, tquiaa Tyo̱oṯsom na 
tandoxcoom jnda ̱na tueeⁿeⁿ. Ñequio xuee jom jo na jnda ̱nmaⁿ 
tsaⁿsamaaⁿ na cwintyiayo na meintyjeeⁿeⁿ jo ndaa̱̱yo. 11 

4  Juu Jesús 
cwiluiine tsjo̱ na o na cwiluiitquiendyo jo ndaa̱y̱a jnda ̱tquieyo. Saa̱ ̱
jnda ̱tacatyeeⁿtyeⁿ tsjo̱ñeeⁿ nquii tsiaⁿtsjo̱ yuu na tmaⁿti matseixmaⁿna 
na chatso ljo̱. 12 

4  Tjaanaⁿ ñeeⁿ cwiicheⁿ na nndaa̱ ̱nncwjinmaaⁿñe 
nnaⁿ macanda ̱nquii Jesús. Ee chawaa nnom tsjoomnancue tjaanaⁿ 
xuee cwiicheⁿ na tqueⁿ Tyo̱oṯsom na juu nndaa̱ ̱nncwjinmaaⁿñe jaa.  

4 

13 
4 Jnda ̱na ntyiaa naⁿmaⁿniaaⁿ na tinquiaa Pedro ñeⁿ Juan, ndo 

jlano ̱ⁿna na tyoolanaaⁿ naⁿñeeⁿ chaxjeⁿ na nquiuna, ee cwe nnaⁿ 
meiⁿquiandye joona, quia jo jeeⁿ tyotseitsaⁿna joona, ndo tjañjoom 
nomna na tyocañeeⁿ naⁿñeeⁿ ñeⁿ Jesús. 14 

4 Ndo majndeiiti quia na 
ntyiaana nacañoom naⁿñeeⁿ meintyjee tsaⁿ na jnda ̱tcoyana, jo chii 
seicuñeⁿna na nluena ñoom nacjoo naⁿñeeⁿ. 15 

4  Quia jo tjeiiyana 
naⁿñeeⁿ quiintaaⁿna. Jnda ̱chii tyolaneiⁿ cheⁿnquieena. 16 

4 Tyoluena:  
—¿Chiuu nlaayoo̱ ̱ñequio timaⁿ? Ee chatsondye nnaⁿ tsjoom ñjaaⁿ 

Jerusalén manquiuyana na jnda ̱la naⁿmaⁿ cwii tsiaaⁿ tmaⁿ na 
xocandaa̱ ̱nntsaa na cwe na jndeii nquii tsaⁿ ndo jaa xondaa̱ ̱nluuya 
na tiyuu na ljo. 17 

4 Jo chii yati caluuya ndaa̱ ̱naⁿmaⁿ ñequio na 
jndeina meiⁿcwii nnom tsaⁿ talaneiⁿtina ñoom cantyja naaⁿ Jesús, 
cha tantomti ñoommeiⁿ quiintaaⁿ nnaⁿ.  

18 
4  Quia jo tmaⁿna naⁿñeeⁿ. Sa̱ntjomna na meiⁿcwii ñoom talaneiⁿti 

naⁿñeeⁿ, tantmo ̱o ̱n na ñequio xuee Jesús. 19 
4  Saa̱ ̱Pedro ñequio Juan, 

jluena:  
—Ncjoyo calatiuuyayo aa matyiomna jo nnom Tyo ̱oṯsom na 

calacandaa̱y̱â ñoom na cwindu o, nchii ñoom na matso jom. 20 
4  Ee jâ 

tijoom jndaa candyaa̱y̱â na nlanaa̱ ̱n yâ ljo na ñentyiaayâ na tyochee 
Jesús ndo na tyondyaa̱y̱â na tyotseineiiⁿ.  

21 
4  Saa̱ ̱joo naⁿmaⁿniaaⁿ jndeiiti ñoom tyoluena ndaa̱ ̱naⁿñeeⁿ. Jnda ̱

chii jñoomna naⁿñeeⁿ, ee tileicaliuna chiuu ya nntawina naⁿñeeⁿ ee 
nquiaana nnaⁿ quii tsjoom, ee chatsondye nnaⁿ tyolatmaaⁿndyena 
Tyo̱oṯsom cantyja na ntyiaana na tcoyana tsaⁿ na ñetoom na ntjeiⁿ 
ncee. 22 

4  Ee tsaⁿsañeeⁿ, na jeeⁿ tmaⁿ tsiaaⁿ saa Tyoo̱ṯsom na tcoyana 
jom, jnda ̱teinom wenaaⁿ choomm.  

Nnaⁿ na cwilayu ñecwii tmaⁿ jlaneiⁿna nnom Tyo̱oṯsom  
23 

4 Pedro ñeⁿ Juan, jnda ̱na jndyaandyena, tyena na maⁿ nciaana. 
Jlacandiina naⁿñeeⁿ chatso ñoom na tyolue ntyee na cwiluiitquiendye 
ñequio nnaⁿ na cwiluiitquiendye quii tsjoom. 24 

4  Ndo joo naⁿñeeⁿ, quia 
na jndyena ñoomñeeⁿ, ñecwii tmaⁿ jlaneiⁿna nnom Tyo ̱oṯsom, 
jluena:  

—U Ta Tyo̱oṯsom, macanda ̱U na mayuucheⁿ na matsa̱ntjom. U 
tqueⁿ cañoomluee ñequio tsjoomnancue, ñequio ndaaluee, ndo ñequio 
chatso na niom. 25 

4 Ñequio Espíritu Santo seijndo ̱ tsom moso David. Jo 
na seiljeiⁿ ñoom na tsu. Tsoom:  

¿Chiuu na cwilawjee nnaⁿ na nchii judíos?  
Ndo ¿chiuu na cwilatiuu nnaⁿ judíos cwii na cwe tsiaaⁿndyo?  
26 

4  Nnaⁿ tsjoomnancue na cwitsa̱ntjom jlawendyena.  
Ndo nnaⁿ na maⁿ niaaⁿ jlajomndyena.  
Ñecwii tyena nacjoo nquii Tyo ̱oṯsom,  
ñequio Cristo tsaⁿ na jñoom.  

27 
4  Jlueti naⁿñeeⁿ nnom Tyo̱oṯsom:  

—Mayuu ñoomñeeⁿ na tso David ee Herodes ñequio Poncio Pilato 
jlajomndyena naquii tsjoomwaa ñequio nnaⁿ judíos ñequio nnaⁿ na 
nchii judíos. Tyena nacjoo Jnda na lju tseixmaaⁿ ndo na majndaa 
tsiaⁿaⁿ na tqueⁿ jom. 28 

4  Tandyo xuee seijndaandyu ljo nlana. Ndo 
majo jnda ̱lana je. 29 

4 Ndo je je u Ta, queⁿ cwenta ñoom wi na 
jndeina na cwiluena ndaa̱y̱â, ndo cateijndei jâ na cwindya̱ntjo ̱o̱ⁿyâ 
njom na calanaa̱ ̱n yâ ñoom naya naⁿ ñequio na tmaⁿ no̱o ̱n yâ. 30 

4 Ndo 
catseintyjo̱ tso ̱ nacjoo nnaⁿwii. Catseinmaⁿ joona. Catsa naaⁿ tmaⁿ 
ñequio naaⁿ na xocjaantyjo ̱o̱ nom nnaⁿ chiuu tuiiyuu. Nmeiⁿ catsa ee 
cwilcwiiâ xuee Jnda Jesús na lju tseixmaⁿ.  

31 
4 Jnda ̱na jlaneiⁿna nnom Tyo̱oṯsom teincwii waa yuu na 

cwitjomndyena. Ndo joona too maaⁿ Espíritu Santo naquii nomna. 
Ndo tyolaneiⁿna ñoom Tyo̱oṯsom ñequio na tmaⁿ nomna.  

Chatso naⁿ tjom na naaⁿna joona  
32 

4 Chatsondye nnaⁿ na cwilayu tyomaⁿna na ñecwii nomna, ndo 
ñecwii tyolatiuuna. Meiⁿcwiindye joona ticatso na joo naⁿ na 
maleiñoom macanda ̱juu naaⁿ jo, ee chatso naⁿ na tyoleichona 
tyolana na tjom na naaⁿna joona. 33 

4 Ndo nquiee apóstoles 
tyotjeiiyuundyena ñequio najndeii na matseixmaaⁿ na jnda ̱
mawandoxco Ta Jesús. Ndo tmaⁿ tionaaⁿñe Tyo̱oṯsom joona. 34 

4  Ndo 
quiintaaⁿ chatso nnaⁿ na cwilayu tjaanaⁿ ñeeⁿ coom na 
matseitjoo̱̱na juu ee nnaⁿ na niom ndyuaa ndo niom laa tyondaa̱ṉa 
joona ndo cantyjati som na toñoomna na ndaa̱ṉa joona tquioñomna. 
35 

4 Tquiana somñeeⁿ ndaa̱ ̱apóstoles. Ndo naⁿñeeⁿ tyoñequiana joona 
nnom ticwii cwii tsaⁿ na matseitjoo̱̱na naⁿ na macaⁿna juu. 
36 

4 Quiintaaⁿna tyomaaⁿ tsaⁿ na jndyu José. Jom tsaⁿ tsjaaⁿ Leví na 
jndyowicantyjoo, tuiiñê tyuaaxeⁿncwe Chipre. Apóstoles tqueⁿna 
xueeⁿeⁿ Bernabé. Ñoomwaa matsona tsaⁿ na mañequiaa na tmaⁿ 
tsom xiaa. 37 

4 Jom waa tyuaaⁿaⁿ. Jnaa̱ ̱n  juuna, jnda ̱chii jndyoñoom 
som na toñoom, tquiaaⁿ somñeeⁿ ndaa̱ ̱apóstoles.  

5  

Seitjoo̱ṉ̃e Ananías ñeⁿ Safira  
1 

5  Saa̱ ̱cwii tsaⁿsa na jndyu Ananías ñequio scoomm Safira ndaa̱ṉa 
cwii tyuaana. 2 

5 Ananíasñeeⁿ seitjo ̱o̱ⁿ cantyja na jnaa̱ ̱n  juuna, ndo 
mati ntyjii scoomm na ljo. Jndyochom meiⁿ ndyee somñeeⁿ tquiaaⁿ 
joona ndaa̱ ̱apóstoles. 3 

5  Quia jo matso Pedro nnoom:  
—U re Ananías, ¿chiuu na tquiaandyu na seicatoo Satanás naquii 

tsom na tsu cantu nnom Espíritu Santo na seitjo̱o̱ som cantyja na 
jndaa̱̱ tyua? 4 

5 Yocheⁿ na tyoojndaa̱̱ juuna tseixmaⁿna cwenta. Ndo 
mati meiiⁿ na jnda ̱jndaa̱̱ juuna wanaaⁿ na nntsa yuu na lue tsom 

5 

ñequio somñeeⁿ. U je ¿chiuu na luaa seitiuu naquii tsom? Ee nchii 
ndaa̱ ̱nnaⁿ sa cantu, nnom nquii Tyo̱oṯsom waa jnaⁿ.  

5 
5 Jnda ̱na jndii Ananías ñoommeiⁿ cwe tiooñetoom na tsoo jom. 

Quia jo chatsondye nnaⁿ na nquiuna na luaa tuii, jeeⁿ ndya nioom 
tyuena. 6 

5  Teicantyja naⁿnom na titquiendye. Jlatyjoondyena liaa jom. 
Jnda ̱chii tjeiina jom, mana tyecatiuuna jom.  

7 
5 Jnda ̱teinom chana ndyee hora na tuii na ljo ndo tyjee scuu 

Ananías. Meiⁿchjoo ticaljeiiⁿ aa waa ljo tuii. 8 
5  Quia jo Pedro matsoom 

nnom tsaⁿñeeⁿ:  
—Catsu no̱o ̱n , ¿aa mayuu na laatindyo ndaa̱̱yo tyuaayo?  
Ndo matso tsaⁿñeeⁿ nnoom:  
—Mayuu na laati.  
9 

5 Matso Pedro nnoom:  
—Chiuu na jlatjomyo ñoom na tquionnaⁿyo Espíritu na cwiluiiñe 

Tyo̱oṯsom. Aa ndi, je cwiquie nnaⁿ na tyecatiuu sa. Mati u 
majendyo nncoocatiuuna u.  

10 
5  Mantyjacheⁿ cwe tiooñetoom jo ncee Pedro, mana tueeⁿeⁿ. Quia 

na tyequie naⁿnom na titquiendye jliuna na jnda ̱tueeⁿeⁿ. Mati tjeiina 
jom, tyecatiuuna jom nacañoom saaⁿaⁿ. 11 

5 Quia jo, tmaaⁿ nnaⁿ na 
macwji Tyo̱oṯsom cwentaaⁿaⁿ, jeeⁿ tmaⁿ seicatyuena ndo mati 
ntomcheⁿ nnaⁿ na tyondye na luaa tuii.  

Tsiaaⁿ tmaⁿ na tyola apóstoles  
12 

5  Nnaⁿ na cwiluiindyena apóstoles jndye nnom naaⁿ lana ñequio 
tsiaaⁿ tmaⁿ na xondaa̱ ̱nluii na cwe najndeii nquii tsaⁿ. Ndo 
chatsondye nnaⁿ na jnda ̱cwilayu tjoom tmaⁿna na tyotjomndyena 
watsom tmaⁿ na jndyu leiroona Salomón. 13 

5 Saa̱ ̱ntomcheⁿ nnaⁿ 
nquiaana na nlajomndyena, meiiⁿ na ljo tyotjeiiyana nnaⁿ na 
cwilayu. 14 

5  Ndo tjawijndyendyeti nnaⁿ na tyolayu ñequio Ta Jesús, 
naⁿnom ndo naⁿlcu. 15 

5  Tyotsa̱na nnaⁿwii ndyuee nantaa, cjoo nduu 
ndo cjoo luee, cha quia na wjaawinom Pedro nnquioo ncwaaⁿaⁿ 
nacjoo cwantindye joona cha nnmaaⁿna. 16 

5 Mati nnaⁿ na maⁿ njoom na 
nndyoo Jerusalén tquiochona nnaⁿwii ñeⁿ nnaⁿ na tyoleichuu 
jndyetia. Ndo chatsondye naⁿñeeⁿ nmaaⁿna.  

Naⁿmaⁿniaaⁿ tyotawina Pedro ñeⁿ Juan  
17 

5  Quia jo tyee na cwiluiitquieñe ñequio tmaaⁿ nnaⁿ judíos na ñeeⁿ 
ñeⁿñê na jndyu saduceos, jlawendyena nacjoo apóstoles ee jeeⁿ lioona 
naⁿñeeⁿ. 18 

5  Jo chii tuena naⁿñeeⁿ. Tioomna joo waancjo. 19 
5  Saa̱ ̱teijaaⁿ 

tyjee cwii ángel cwentaa Ta Tyoo̱ṯsom. Seicanaaⁿñê ndyueela 
waancjo. Tjeiiⁿeⁿ naⁿñeeⁿ cheⁿ. 20 

5 Matsoom ndaa̱ṉa:  
—Catsayo watsom tmaⁿ. Calaneiⁿyo ndaa̱ ̱nnaⁿ ñoomwaa cantyja 

naaⁿ na nncwando añmaaⁿ tsaⁿ.  

21 
5  Jnda ̱na jndyena ñoomwaa tyena. Ndo cwitsjoom tyequiena 

watsom tmaⁿ. Tyotmo̱o ̱n na ndaa̱ ̱nnaⁿ.  
Quia jo tyee na cwiluiitquieñe ñequio nnaⁿ na ñeeⁿ ñeⁿñê, jnda ̱na 

tjomndyena ñequio chatsondye nnaⁿ na cwiluiindye naⁿmaⁿniaaⁿ ndaa̱ ̱
nnaⁿ Israel, sa̱ntjomna na cjaacandyoondye apóstoles na tioomna 
waancjo. 22 

5  Saa̱ ̱quia na jnda ̱tquie sondaro ndyootsa waancjo jliuna 
na tacom naⁿñeeⁿ jo jo. Jo chii tyelcweena. Tyelacandiina na 
tacom naⁿñeeⁿ. 23 

5  Jluena:  
—Quia na squiaa̱y̱â ndyootsa waancjo tyeⁿ ta̱na ndo maⁿ sondaro 

na cwila cwenta, saa̱ ̱quia na jlacanaaⁿndyô̱ jo jliuuyâ tjaañeeⁿ coom.  
24 

5  Ndo tyee na cwiluiitquieñe ñequio tsaⁿ na matsa̱ntjom nnaⁿ na 
cwila cwenta watsom tmaⁿ ñequio ntomcheⁿ ntyee na 
cwiluiitquiendye, quia na jndyena na luaa, tyomaaⁿ nomna chiuu ya 
nluii cha nleicheⁿ ñoomwaa. 25 

5 Ndo mañejuu xjeⁿñeeⁿ tyjeecañoom 
cwii tsaⁿ, seicandii joona, matso:  

—Nnaⁿ na tiomyo waancjo, naquii watsom tmaⁿ meintyjeena je. 
Cwitmo ̱o ̱n na ndaa̱ ̱nnaⁿ.  

26 
5  Quia jo tsaⁿ na matsa̱ntjom tjaaⁿ ñeⁿ nnaⁿ naaⁿaⁿ. Tyecachona 

naⁿñeeⁿ saa̱ ̱nchii ñequio na jndeina ee nquiaana xeⁿ nnaⁿ na cwindye 
ñoomñeeⁿ njñom ljo̱ joona. 27 

5 Ndo quia na jnda ̱tquienndana yuu 
cwitjomndye naⁿmaniaaⁿ, tquiana cwenta pras̱o ndaa̱ ̱naⁿñeeⁿ. Ndo 
tyee na cwiluiitquieñe, seilcwiiñê ndaa̱ ̱pras̱oñeeⁿ. 28 

5  Matsoom:  
—Mandyeyo na tyoluuyâ ndaa̱̱yo ñequio ñoom na jndeina na 

tantmo ̱ⁿyo ñoom cantyja naaⁿ Jesús. Saa̱ ̱o je chawaa naquii 
Jerusalén jnda ̱manquiu nnaⁿ ñoom na cwitmo̱ⁿyo ndaa̱ṉa. Mati 
cwinduyo na jâ choo̱ ̱yâ jnaⁿ na tue Jesús.  

29 
5  Quia jo Pedro ñequio ntomcheⁿ apóstoles, to̱oṉa, jluena:  

—Jndeitina na calacandaa̱y̱â ñoom na matso Tyo̱oṯsom nchiiti 
ñoom na cwilue nnaⁿ. 30 

5 Manqueⁿ na tyolatmaaⁿndye welooya na 
ñetom teiyo, tquiaaⁿ na wandoxco Jesús na jlacueyo na tyiomyo 
nacjoo tsoomnaaⁿ. 31 

5 Seitmaaⁿñê juu. Tqueeⁿ juu ntyjaa tso̱o ̱ⁿ 
ntyjaya. Tqueeⁿ juu na cwiluiitmaaⁿñe ndo na macwjinmaaⁿñe nnaⁿ 
cha calcwe nom nnaⁿ Israel ndo na nntseitmaⁿ tsom jnaaⁿna. 32 

5 Jâ 
cwitjeiyuundyô̱ cantyja naaⁿ ñoommeiiⁿ, ndo majoti machee 
Espíritu Santo, nquii na mañequiaa Tyo ̱oṯsom naquii nom nnaⁿ na 
cwilacanda ̱ñoom na matsoom.  

33 
5 Jnda ̱na jndye naⁿmaⁿniaaⁿ ñoommeiⁿ jeeⁿ ndya lioona hasta 

ñecalacwjeena naⁿñeeⁿ. 34 
5 Saa̱ ̱teicantyja cwiindye joona, tsaⁿ na jndyu 

Gamaliel. Jom tsaⁿ tmaaⁿ fariseos ndo mamo̱o ̱n  chiuu matsa̱ntjom 
ljeii na tqueⁿ Moisés, chatsondye nnaⁿ ya ñoom nquiuna cantyja 
naaⁿaⁿ. Teintyjeeⁿeⁿ ndo sa̱ntjoom na caluiya apóstoles cheⁿ 
chjoowi taⁿndyo. 35 

5 Tsoom ndaa̱ ̱nciaaⁿaⁿ:  

—O ntyjaṉ̃o ̱ⁿ nnaⁿ Israel, calayo cwenta ljo na cwilatiuuyo na 
ñecalayo ñeⁿ naⁿnommaⁿ. 36 

5 Ee cjañjoom nomyo jaacheeti xuee 
tyomaaⁿ Teudas. Tyotsoom na jom tsaⁿ na tmaⁿ cwiluiiñe, ndo chana 
ñequiee siaⁿnto naⁿnom jlajomndyena ñeⁿñê. Saa̱ ̱jlacuee nnaⁿ jom, 
ndo chatsondye nnaⁿ na jlajomndye ñeⁿñê toomndyena. Mana 
ntycwii cantyja naaⁿaⁿ. 37 

5 Jnda ̱teinom na ljo, xcwe na cwiwiljeiixco 
ncuee nnaⁿ, mati seisañe Judas tsaⁿ Galileo. Ndo jndye nnaⁿ 
jlajomndyena ñeⁿñê. Saa̱ ̱mati jlacuee nnaⁿ jom, ndo chatsondye 
nnaⁿ na tyolajomndye ñeⁿñê majoti toomndyena. 38 

5  Jo chii 
matseijndo̱a nomyo, candyeyo timaⁿ. Cajndoo nquieena, ee xeⁿ 
ñoommeiⁿ ñequio tsiaaⁿmeiⁿ cwilaxmaⁿna cwe tsiaaⁿ naaⁿ nnaⁿ 
quia jo nncjaandyue cheⁿnquieena. 39 

5  Saa̱ ̱xeⁿ cwilaxmaⁿna tsiaaⁿ 
naaⁿ Tyo ̱oṯsom, quia jo tijoom candaa̱ ̱na nlatyuiyo joona. 
Nleitquiooto na cwitsayo nacjoo Tyo̱oṯsom.  

40 
5  Ndo jlajomndye nciaa Gamaliel ñoom na tsoom ndaa̱ṉa. Jo chii 

tqueeⁿnndana apóstoles. Cwe tyotjaana naⁿñeeⁿ. Ndo ñequio na 
jndeina tyoluena na tantmo̱o ̱n  naⁿñeeⁿ ñoom ñequio xuee Jesús. Jnda ̱
chii jñoomna naⁿñeeⁿ. 41 

5  Ndo naⁿñeeⁿ je, jluina quiintaaⁿ 
naⁿmaⁿniaaⁿ ñequio na neiiⁿna na tquiaa Tyo̱oṯsom na cwilaxmaⁿna 
na cowina joona nce na cwitjeiyuundyena ñoom ñequio xuee Jesús. 
42 

5  Ndo io ndi io tîcoomeintyjeena na tyotmo̱o ̱n na naquii watsom 
tmaⁿ ndo mati laa nnaⁿ. Tyotmo̱o ̱n na ndo tyolaneiⁿna ñoom cantyja 
naaⁿ Jesús na cwiluiiñe Cristo.  

6  

Tjeiindyena ntquiee nnaⁿ na nndyentjom naquii ntaaⁿna  
1 

6 Majoo ncueeñeeⁿ tjawijndyendye nnaⁿ na cwilayu. Saa̱ ̱we 
ndindyena. Ntomndyena nnaⁿ judíos na cwilaneiⁿ griego ndo 

ntom nciaana cwilaneiⁿ hebreo. Ndo naⁿñeeⁿ na cwilaneiⁿna griego 
to ̱na na jlancjoondyena nacjoo nnaⁿ na cwilayu na cwilaneiⁿ hebreo. 
Ee chatso yolcu na cwilayu na jnda ̱tja ̱noom ticwii xuee 
cwitoñoomna nantquie. Saa̱ ̱joo yolcu na cwilaneiⁿ griego tijndyeti 
cwitoñoomna chaxjeⁿ cwitoñoom nciaana na cwilaneiⁿ hebreo. Jo na 
to ̱na na jlancjoondyena. 2 

6  Jo chii canchoowe apóstoles jlatjomna 
chatso nnaⁿ na cwilayu. Jluena ndaa̱ ̱naⁿñeeⁿ:  

—Ticatsa̱ntjomna na nndyaa̱y̱â na cwiñequiaayâ ñoom Tyo ̱oṯsom 
na njndoo̱ ̱â cantyja naaⁿ nantquie. 3 

6 Jo chii o nnaaⁿya, catjeiindyo 
ntquiee tsaⁿsa quiintaaⁿyo na waa ñoom ya cantyja naaⁿna, na too 
maaⁿ Espíritu Santo naquii nomna, ndo na jndo ̱ nomna. Joona 
nntioo̱ ̱ⁿya tsiaaⁿ na njndoona cantyja naaⁿ nantquie na nntoñoom 
yolcu na jnda ̱tja ̱noom. 4 

6  Saa̱ ̱jâ ñecwitco nlanaa̱ ̱n yâ nnom Tyo̱oṯsom 
ndo na nñequiaayâ ñoomm ndaa̱ ̱nnaⁿ.  

5 
6 Ndo chatso nnaⁿ na cwilayu jlajomndyena na ljo. Jo 

tjeiindyena Esteban, tsaⁿ na matseiyuya tsom ndo too naquii tsoom 

6 

maaⁿ Espíritu Santo. Ndo mati Felipe, Prócoro, Nicanor, Timón ñequio 
Parmenas. Mati tjeiindyena Nicolás, tsaⁿ tsjoom Antioquía. Jom nchii 
tsaⁿ judío saa̱ ̱jaachee xuee matseijomñê ñoom na cwilatmaaⁿndye 
nnaⁿ judíos. 6 

6 Jnda ̱na tjeiindyena naⁿñeeⁿ chii tquiochona joo na maⁿ 
apóstoles. Ndo joona jlaneiⁿna nnom Tyo ̱oṯsom cantyja naaⁿ naⁿñeeⁿ. 
Jnda ̱chii tioona lueena nacjoo naⁿñeeⁿ na cwitoñoom tsiaaⁿ.  

7 
6 Ndo ñoom Tyo ̱oṯsom jndyeti tjantyeena. Ndo tyewijndyendyeti 

nnaⁿ na cwilayu naquii Jerusalén hasta mati jndye ntyee cantyja naaⁿ 
nnaⁿ judíos tyolayuya cwii nom.  

Cwitawina Esteban  
8 

6 Esteban tmaⁿ najndeii Tyo̱o ̱tsom tyotseixmaaⁿ. Jndye naaⁿ saaⁿ 
quiintaaⁿ nnaⁿ ñequio tsiaaⁿ tmaⁿ na xocandaa̱ ̱nluii na cwe najndeii 
nquii tsaⁿ. 9 

6 Tyowaa cwii watsom cwentaa nnaⁿ judíos na jndyu tmaaⁿ 
nnaⁿ maⁿcandyaandye. Naⁿñeeⁿ jnaⁿna tsjoom Cirene ñequio tsjoom 
Alejandría ndo ndyuaa Cilicia ñequio ndyuaa Asia. Ntomndye naⁿñeeⁿ 
to ̱na tjawa ñoom na tyolaneiⁿna ñeⁿ Esteban. 10 

6 Saa̱ ̱tileicanaⁿndyena 
na nncwinomna jom ñoom na matseineiiⁿ ee jom matseineiiⁿ ñequio na 
jndo ̱ya tsoom nce matseixmaaⁿ Espíritu Santo. 11 

6 Quia jo cwe ntiu 
tyotsa̱ntjomna nnaⁿ na calue cantu nacjoo Esteban, na jnda ̱jndyena na 
tyotseineiiⁿ ñoom tia nacjoo Moisés ndo nacjoo Tyo ̱oṯsom. 12 

6  Jnda ̱na 
jlue naⁿñeeⁿ cantu jeeⁿ seijmeiⁿna nnaⁿ quii tsjoom ñequio nnaⁿ na 
cwiluiitquiendye ñequio nnaⁿ na cwitmo̱o ̱n  ljeii na tqueⁿ Moisés. Ndo 
tyena nacjoo Esteban. Tuena jom. Tyeñomna jom jo ndaa̱ ̱
naⁿmaⁿniaaⁿ. 13 

6  Ndo tqueeⁿndyena ntomcheⁿ nnaⁿ na calue cantu 
nacjoomm. Tyolue naⁿñeeⁿ:  

—Tsaⁿsamaaⁿ ñequiicheⁿ matseineiiⁿ ñoom tia nacjoo watsom 
tmaⁿ na matseixmaⁿna cwentaa Tyo̱oṯsom ndo nacjoo ljeii na tqueⁿ 
Moisés. 14 

6 Ee jnda ̱jndyaa̱y̱â na tyotsoom na Jesús na jnaⁿ Nazaret 
nntseityuii watsomwaañe ndo nntseichuii costumbre na tquiaa Moisés 
ndaa̱y̱a.  

15 
6  Ndo chatso naⁿmaⁿniaaⁿ na meindyuaandye ntyiaana Esteban. 

Jliuna seichuiina nnoom, saana chacwijom nnom ángel.  
7  

Ñoom na seilcwe Esteban ndaa̱ ̱nnaⁿ na tue jom  
1 

7  Quia jo tyee na cwiluiitquieñe taxeeⁿ nnom Esteban, matsoom:  
—¿Aa mayuu na ljo tsu?  

2 
7 To ̱Esteban matsoom:  

—O ta na cwiluiitquiendyo ñequio o nnaⁿya, candyeyo ñoom na 
nntsjo ̱o.̱ Nquii Taya Tyoo̱ ̱tsom na jeeⁿ tmaⁿ cwiluiiñê, jom seicamo̱ⁿñê 
nnom welooya Abraham quia na tyomaaⁿ tsaⁿñeeⁿ ndyuaa 
Mesopotamia cwii tjo̱oc̱heⁿ na nncoom tsjoom Harán. 3 

7 Tsoom nnom: 
“Calui ñjaaⁿñe ndyuaa tsjom. Candii nnaⁿ, cja ndyuaa yuu na 

7 

mmo̱o ̱n ya njom.” 4 
7  Quia jo jlueeⁿeⁿ ndyuaa tsjomm, ndyuaa Caldea. 

Tjaaⁿ ndyuaa Harán, tyomaaⁿñê jo jo. Ndo jnda ̱na tue tsotyeeⁿ, 
jndyoñoom Tyo ̱oṯsom jom ndyuaameiiⁿ yuu na maⁿyo je. 5 

7  Saa̱ ̱
tînquiaa Tyo ̱oṯsom na nnaaⁿaⁿ ndyuaameiiⁿñe meiⁿ cwe yuu na 
nncwintyjeeⁿeⁿ. Saa̱ ̱tyeⁿ ndii Tyo̱oṯsom ñoom nnoom na maxjeⁿ 
nnaaⁿaⁿ ndyuaameiiⁿ. Nncuaana cwentaa nnaⁿ na nluiindyena tsjaaⁿ 
naaⁿ jom xeⁿ jnda ̱tueeⁿeⁿ meiiⁿ xjeⁿñeeⁿ tjaanaⁿ ntseinaaⁿ. 6 

7  Tso 
Tyo̱oṯsom na joo nnaⁿ na nluiindyena tsjaaⁿ naaⁿ Abraham cwiicheⁿ 
ndyuaa na nncomna na nchii ndyuaana. Tyeⁿ nndyentjomna ndaa̱ ̱
nnaⁿ ndyuaañeeⁿ ndo wi nntjoomna nla naⁿñeeⁿ cwii ñequiee siaⁿnto 
ntyu. 7 

7 Ndo tso Tyo̱oṯsom nnoom: “Ja nncuxa ̱n  nnaⁿ ndyuaañeeⁿ yuu 
na nndyentjomtyeⁿ nnaⁿ na nluiindyena tsjaaⁿ naⁿ na 
wjaawicantyjoo, jnda ̱chii nluina jo jo. Tyuaawaañe nncomna 
nlatmaaⁿndyena ja.” 8 

7  Tqueⁿtyeⁿ Tyo ̱oṯsom ñoom nnom Abraham na 
catsaaⁿ naaⁿ tjaaⁿ yundaa na nluiiñe na tsaⁿsa. Jo chii quia na tuiiñe 
jnaaⁿ Isaac, saaⁿ na ljo juu jnda ̱na jndaa̱̱ ñeeⁿ xuee na tuiiñe. Majoti 
saa Isaac ñequio jnaaⁿ Jacob. Ndo Jacob ñecwii xjeⁿ saaⁿ ñequio 
canchoowe ntseinaaⁿ na yonom, nnaⁿ na cwiluiindye weloo jaa na 
canchoowe ntmaaⁿ nnaⁿ Israel.  

9 
7 ’Saa̱ ̱joo ntseinda Jacob, jo welooya na ñetom teiyo, jeeⁿ taa̱̱ 

nomna tyjeena José. Ndaa̱ṉa jom ndaa̱ ̱nnaⁿ na tyeñom jom ndyuaa 
Egipto. Saa̱ ̱Tyo ̱oṯsom tyomaaⁿ ñeⁿñê ndyuaañeeⁿ. 10 

7  Seicandyaañe 
jom naquii chatso nawi na tyotjoom. Tquiaa na jndo̱ tsoom ndo saa 
na neiiⁿ tsom Faraón jom. Faraónñeeⁿ cwiluiiñê tsaⁿmaⁿtsiaaⁿ tmaⁿ 
ndyuaa Egipto, ndo jom tyioom tsiaaⁿ José na catsa̱ntjom tsaⁿñeeⁿ 
chawaa ndyuaa Egipto hasta mati catsa̱ntjom naquii watsiaaⁿ naaⁿaⁿ.  

11 
7  ’Xjeⁿñeeⁿ jnaⁿna na jndyo cwii jndo tmaⁿ chawaa ndyuaa Egipto 

ñequio ndyuaa Canaán. Tmaⁿ nawi tyotjoom nnaⁿ. Ndo welooya 
taticaliuna ljo na nlcwana. 12 

7  Saa̱ ̱jnda ̱na jndii Jacob na niom nantquie 
ndyuaa Egipto, jñoom ntseinaaⁿ welooya najndyee tyena jo jo. 13 

7  Jnda ̱
chii tyenndana na jnda ̱we. Jo na secaño ̱o ̱n  José na tyjeena jom. Ndo 
tsaⁿmaⁿtsiaaⁿ tmaⁿñeeⁿ tajnaⁿaⁿ na nnaaⁿ José naⁿñeeⁿ. 14 

7  Ndaṉquia 
seijndaañe José na quiona ñequio tsotyena Jacob ñequio chatso nnaⁿ 
waana. Joona jndaa̱̱ ndyeenaaⁿ nchoo qui nchoo omndyena. 15 

7  Quia 
jo tja Jacob ndyuaa Egipto. Jo jo maaⁿ ndo tueeⁿeⁿ ndo mati jo jo 
tja ̱ntseinaaⁿ, joo welooya na ñetom teiyo. 16 

7  Jnda ̱chii tyeñomlcwe 
ntseinda Jacob seitso naaⁿaⁿ tsjoom Siquem ndyuaa yuu na jnaⁿna. Jo 
jo tjacantiuuñê naquii tseitsuaa na seijnda Abraham ñequio som 
xuee ndaa̱ ̱ntseinda Hamor.  

17 
7  Tsoti Esteban:  

—Welooya nnaⁿ Israel na ñetom teiyo, tyomaⁿtina ndyuaa Egipto. 
Ndo yocheⁿ na tjatseicandaa̱̱ñena ñoom na tso Tyo ̱oṯsom nnom 
Abraham na nntsaaⁿ, yacheⁿ tjawijndyendyena. 18 

7 Jndye nnaⁿ ñetom 

tsiaaⁿ tmaⁿ ndyuaa Egipto. Ndo tueentyjo̱ na tjaquiee cwii tsaⁿ 
tsiaaⁿñeeⁿ na ticaljeii cantyja naaⁿ tsoo José. 19 

7  Cwajndii saaⁿ. 
Tcoweeⁿeⁿ welooya. Sa̱ntjoom na candyetona yondaa ndana na 
cwjeto. 20 

7 Joo ncueeñeeⁿ tuiiñe Moisés. Tjawee tsom Tyo ̱oṯsom 
yundaa. Tyomaaⁿñê waa tsotyeeⁿ chana ndyee chi na teixeetina jom. 
21 

7  Jnda ̱chii ndyena jom na cueeⁿeⁿ saa̱ ̱majuuto yuscu jnda 
tsaⁿmaⁿtsiaaⁿ tmaⁿñeeⁿ ljeii jom. Saa chana jnda jom. 22 

7 Jo chii 
tyotseinaⁿaⁿ chatso na jndo ̱ nom nnaⁿ ndyuaa Egipto. Toom na jndo̱ 
tsoom na tyotseineiiⁿ ndo na tyocheeⁿ.  

23 
7 ’Ndo Moisés, quia na tuee chana wenaaⁿ choomm saana tsoom 

na ñecjaacanoomm nnaⁿ tsjaaⁿ na tuiiñê ntseindacantyjo Israel. 
24 

7  Tjaaⁿ ndo ntyiaaⁿaⁿ na macowi cwii tsaⁿ Egipto cwii tsaⁿ tsjaaⁿ na 
tuiiñê. Jo chii tjacwañomm tsaⁿñeeⁿ. Tjeiiñê juu nawi na matjom. 
Seicueⁿeⁿ tsaⁿ Egipto. 25 

7  Ee seitioom na nlano ̱ⁿ nnaaⁿaⁿ nnaⁿ Israel na 
Tyo̱oṯsom nntseicandyaañe joona ñequio lo ̱jom, saa̱ ̱tîcalano̱ⁿna. 
26 

7  Ndo cwiicheⁿ xuee ljeiiⁿ we nnaⁿ Israel na cwilantjandye. Ndo na 
lue tsoom na caljoyaandyena, jo chii tsoom ndaa̱ṉa: “O re 
mannaaⁿndyo. ¿Chiuu na cwilantjandyo?” 27 

7 Quia jo juu tsaⁿ na 
malue tia ñeⁿ xiaa, ntqueeⁿ Moisés. Matsoom nnom: “¿Ñeeⁿ juu tqueⁿ 
u na nntsa̱ntjom jâ, ndo na nncuxeⁿ jâ? 28 

7  ¿Aa ñecatseicue ja, chana 
seicue tsaⁿ Egipto wja?” 29 

7 Jnda ̱na jndii Moisés ñoomwaa, jleinoom. 
Tjaaⁿ ndyuaa Madián. Mana ljooñeyaaⁿ jo jo. Ndo jo jo tocoom, 
tuiindye we ntseinaaⁿ naⁿnom.  

30 
7 ’Quia na jnda ̱teinom wenaaⁿ ntyu na maaⁿ jo jo seijomna na 

maaⁿ cwii joo quii jndaa̱ ̱na nndyoo sjo ̱Sinaí ndo teitquiooñe cwii 
ángel nnoom naquii ntsaachom na cwico tsa tso ̱o ̱nioom. 31 

7  Tmaⁿ 
seitsaⁿna jom na ntyiaaⁿaⁿ na ljo. Ndo seicandyooñê na 
nntyiaayaaⁿ ndo jñeeⁿ na matseineiⁿ Ta Tyoo̱ṯsom. 32 

7 Matso: “Ja 
cwiluiindyo ̱Tyo̱o ̱tsom cwentaa welo Abraham tsaⁿ na ñetoom 
teiyoticheⁿ, ñeⁿ Isaac, ñeⁿ Jacob.” Quia na jndii Moisés na ljo, teiñê na 
macatyueeⁿ. Meiⁿ tîcoomtmaaⁿñê tsoom na nntyiaaⁿaⁿ. 33 

7 Ndo 
matso Tyo ̱oṯsom nnoom: “Cwji lcom na ñjom ee yujo yuu na 
meintyje matseixmaⁿna tyuaa na lju ee ñjaaⁿ tyjecaño̱o ̱n ya. 34 

7 Ja jnda ̱
ntyiayaya na cwitawi nnaⁿ ndyuaa Egipto nnaⁿya nnaⁿ Israel ndo 
jnda ̱jndiiya na cwitcweena. Ndo jnda ̱jndyocuay̱a na 
nntseicandyaandyo̱ joona. Jo chii majño ̱o ̱n ya u na cjalcwe ndyuaa 
Egipto.”  

35 
7 Tsoticheⁿ Esteban:  

—Moisésñeeⁿ, ñela nnaⁿ Israel na ticuee nomna jom. Jluena 
nnoom: “¿Ñeeⁿ tqueⁿ u na nntsa̱ntjom jâ ndo na nncuxeⁿ jâ?” Saa̱ ̱
majuutoom tyiom Tyo̱oṯsom tsiaaⁿ jom na catsa̱ntjoom joona ndo 
cantyja naaⁿ na nndyaandyena nawi na tyomaⁿna. Luaa saa 
Tyo̱oṯsom xjeⁿ na teitquiooñe ángel nnoom naquii tsa tso̱o ̱nioom na 

cwico. 36 
7 Majuu Moisésñeeⁿ tjeiiⁿeⁿ welooya nnaⁿ Israel na ñetom 

ndyuaa Egipto. Jndye naaⁿ tmaⁿ tyocheeⁿ ndyuaañeeⁿ na tjaa ñeeⁿ 
juu nndaa̱ ̱nntsaa na cwe na jndeii nquii. Mati tyocheeⁿ tsiaaⁿ tmaⁿ 
quia na teinomna Ndaaluee Wee ndo quia na tyomaⁿna ndyuaa yuu 
tjaa nnaⁿ coom wenaaⁿ ntyu. 37 

7  Manqueⁿ na tsoom ndaa̱ ̱nnaⁿ Israel: 
“Tyo̱o ̱tsom nlqueeⁿ cwii nnaⁿyo na nñequiaa ñoomm ndaa̱̱yo 
chaxjeⁿ na tqueeⁿ ja.” 38 

7 Majom na tyocañeeⁿ ñeⁿndyena quia na 
tyotjomndyena ndyuaa yuu tjaa nnaⁿ coom. Jo jo seineiⁿ ángel ñeⁿñê 
sjo ̱Sinaí. Jnda ̱chii jom seineiiⁿ ndaa̱ ̱welooya nnaⁿ Israel. Jom toñoom 
ñoom na mañequiaana na tseixmaⁿ tsaⁿ na wando añmaaⁿ na 
jndyoteincoo ñoomñeeⁿ ndaa̱ ̱jaa.  

39 
7 ’Saa̱ ̱welooya tiñecalacandaṉa ñoom na tsoom ndaa̱ṉa. 

Tiñecalañoomndyena jom ndo lana na ñecoolcweena ndyuaa 
Egipto. 40 

7 Yocheⁿ na tyomaaⁿ xqueⁿ sjo ̱Sinaí jluena nnom Aarón: 
“Catsa naⁿ na nlatmaaⁿndyo̱ na nncoojndyeena jo ndaa̱y̱a na 
nntsaalcwaa̱̱a Egipto ee ticaliuuya ljo tjom Moisés tsaⁿ na tjei jaa jo 
jo.” 41 

7 Ndo lana cwii naⁿ chacwijom quioojndyo chjoo. Ndo nnom 
juuna tyolacwjeena quioo na tyolatmaaⁿndyena na lana xuee. Jeeⁿ 
neiiⁿna ñequio juuna, ndo cwe naⁿ na la nquieena. 42 

7  Jo chii ndii 
Tyo̱oṯsom joona. Ndiitoom na calatmaaⁿndyetona meiiⁿ cwe cancjuu 
na maⁿ tsjo̱luee. Ee naquii libro na teiljeii ñoom ndyuee profetas, 
matsona:  
O nnaⁿ Israel, ¿aa noo̱ ̱n ya tyoñequiayo quioo na tyolacwjeyo  
wenaaⁿ ntyuñeeⁿ na tyomaⁿyo ndyuaa yuu tjaa nnaⁿ coom?  
43 

7 Nchii jo layo ee ñejleiñomyo waaliaa na ndii juu na 
tyolatmaaⁿndyo na jndyu Moloc.  

Ndo ñejleiñomyo caxjuu cwentaa juu na tyolatmaaⁿndyo na 
jndyu Renfán.  

Ñequiicheⁿ naⁿ na ñela ncjoyo ñejlatmaaⁿndyo.  
Jo chii je nncwjiia o ndyuaa tsjomyo, nntsayo hasta cwiicheⁿ na 

ntyjaa tsjoom Babilonia.  
44 

7  Tsoti Esteban:  
—Juu ndyuaa yuu tjaa nnaⁿ coom, tyoleiñom welooya waaliaa yuu 

tyolawena ljo̱ lcaa na chuu ljeii na tqueⁿ Tyo ̱oṯsom na 
matsa̱ntjomna. Waaliaañeeⁿ tuiina chaxjeⁿ na sa̱ntjom Tyo ̱oṯsom 
Moisés na catsaaⁿ juuna chaxjeⁿ na jnda ̱tmo̱o ̱n  nnom. 45 

7  Juuna 
tquioñom ndacantyjo welooya quia na jndyochuu Josué joona 
ndyuaameiiⁿñe, ndyuaa na seijndaañe Tyo ̱oṯsom na nndaana. Jo chii 
tjeiiⁿeⁿ nnaⁿ na ñetom ndyuaameiiⁿñe cha ljoondye welooya juuna. 
Ndo ljooñe tyoleiñomtina waaliaañeeⁿ hasta quia na tyomaaⁿ David. 
46 

7  Tjawee tsom Tyo ̱oṯsom ñeⁿ David. Ñecatsaaⁿ waa yuu na 
nncoom Tyo ̱oṯsom na tyotseitmaaⁿñe weloomm Jacob tsaⁿ na 
ñetoom teiyocheⁿ. 47 

7  Saa̱ ̱jnaaⁿ Salomón juu saa waañeeⁿ cwentaa 

Tyo̱oṯsom. 48 
7  Saa̱ ̱nquii Tyo ̱oṯsom na maaⁿ na ndyeticheⁿ, nchii cwe 

naquii laa na cwila nnaⁿ maceeⁿ. Ee luaa tyotso profeta. Seineiⁿ 
tsaⁿñeeⁿ ñoom na seijnoo̱ ̱ⁿo ̱ⁿ tsom. Matsoom:  

49 
7  Cañoomluee matseixmaⁿna ndio naⁿya yuu na mawacatya ̱n  na 

matsa̱ntjo ̱n ya.  
Ndo tsjoomnancue matseixmaⁿna cwe chana naⁿ yuu na cwiquie 

nca.̱  
Nce na ljo, ¿cwaaⁿ waa na nlayo cwentaya?  
Ndo ¿yuu waa cwii joo na ya na nncwajndyay̱a?  
50 

7  ¿Aa nchii nnco̱ saa cañoomluee ñeⁿ tsjoomnancue?  
51 

7  Tsoti Esteban:  
—O maxjeⁿ quie nomyo. Matseijomna o chana nnaⁿ na 

tyoolatmaaⁿndye Tyo̱oṯsom ee tiñecandyeyo meiⁿ 
tiñecalacanda̱yo. Ñequii na cwitsayo nacjoo Espíritu Santo. Chana 
tyola weloyo na ñetom teiyo majoti cwila o. 52 

7 Weloyo na ñetom 
teiyo, ¿Aa tyomaaⁿ ñeeⁿ na tyoñequiaa ñoom Tyo ̱oṯsom na 
tîcatawina juu? Maxjeⁿ tjaanaⁿ. Jlacwjee weloyo nnaⁿ na 
tyolacandii na nndyo nquii Cristo na cwiluiiñe na matyiomyana. Ndo 
o je jnda ̱tquiayo cwenta jom ndo jnda ̱jlacueyo jom. 
53 

7 Mancjotoyo na toñoomyo ljeii na tqueⁿ Moisés na tquia ángeles. 
Saa̱ ̱tîcalacanda̱yo juuna.  

 

Jlacueena Esteban  
54 

7  Jnda ̱na jndye naⁿñeeⁿ ñoommeiⁿ jlajmeiⁿndyena. Tyoteinquiena 
ndeinomna na jeeⁿ lioona Esteban. 55 

7  Saa̱ ̱jom na too naquii tsoom 
maaⁿ Espíritu Santo, jlundaa̱ṉ̃ê ntyiaaⁿaⁿ cañoomluee. Ntyiaaⁿaⁿ na 
neiⁿcoo caxuee yuu na maaⁿ nquii Tyo̱o ̱tsom ndo ntyiaaⁿaⁿ Jesús na 
meintyjee jo ntyjaa Tyo̱oṯsom ntyjaya. 56 

7  Ndo matsoom:  
—Cantyiayo. Mantyiaya na jnda ̱jnaaⁿ cañoomluee, ndo nquii 

Jesús na jnaⁿ jo jo, meintyjee ntyjaa Tyo̱oṯsom ntyjaya.  
57 

7  Quia jo jndeii tyolaxuaana na jmeiⁿndyena. Jlacuna luaquina 
ndo ñejom tyenomna nacjoomm. 58 

7 Ndo jndeii tyentquieena jom 
nnom tsjoom. Jnda ̱chii nnaⁿ na tyolue na waa jnaaⁿaⁿ tjeiina liaa na 
teincoo na cweena. Tsa̱na joona, ndo cwii tsaⁿ na titquieñe na jndyu 
Saulo jom saaⁿ cwenta joona. Jnda ̱chii tyotmeiiⁿna ljo̱ Esteban. 
59 

7  Ndo yocheⁿ na cwitmeiiⁿna ljo ̱ jom, seineiiⁿ nnom Tyo̱oṯsom, 
matsoom:  

—Ta Jesús, coñom añmaⁿ naⁿya.  
60 

7  Jnda ̱chii tcoomm xtyeeⁿ. Jndeii seixuaⁿ, matsoom:  
—Ta, tincwjaandyu cwenta jnaaⁿna na cwilacueena ja.  
Jnda ̱tsoom na luaa mana tueeⁿeⁿ.  

8  

1 
8 Ndo tyomaaⁿ Saulo jo jo, seijomñê na jlacuee nnaⁿ Esteban.  

Tyocowi Saulo nnaⁿ na laxmaⁿ cwentaa Tyoo̱ṯsom  
Majuu xuee na jlacueena Esteban jnaⁿna cwajndii tyontyjo ̱nnaⁿ 

Jerusalén tmaaⁿ nnaⁿ na macwji Tyo ̱oṯsom cwentaaⁿaⁿ jo jo. Jo 
chii chatsondyena tyotoomndyena chawaa tso ̱ndaa Judea ñequio 
tso ̱ndaa Samaria. Macanda ̱nquiee apóstoles tîcatoomndyena. 2 

8  Ntom 
naⁿnom na jeeⁿ xcwee nom ñeⁿ Tyo ̱oṯsom tyecatiuuna Esteban. Jeeⁿ 
tyotyueena na jnda nquiuna jom. 3 

8  Ndo Saulo cwajndii tyocoweeⁿeⁿ 
tmaaⁿ nnaⁿ na macwji Tyo ̱oṯsom cwentaaⁿaⁿ. Tyojaaqueⁿeⁿ meiⁿ 
quii laa ndo ñequio na jndeina tyocwjeeⁿeⁿ naⁿnom ndo naⁿlcu. 
Tyocjaachom joona. Tyotioom joona waancjo.  

Tyoñequia nnaⁿ ñoom naya ndyuaa Samaria  
4 

8 Saa̱ ̱naⁿñeeⁿ na toomndye tyomanomna. Meiⁿyuucheⁿ na tquiena 
tyolaneiⁿna ñoom Tyo̱oṯsom ndaa̱ ̱nnaⁿ. 5 

8  Cwii joona, tsaⁿ na jndyu 
Felipe, tjacueeⁿ cwii tsjoom tso̱ndaa Samaria. Tyotseineiiⁿ cantyja naaⁿ 
Cristo ndaa̱ ̱nnaⁿ tsjoomñeeⁿ. 6 

8 Chatsondye nnaⁿ jeeⁿ ya tqueⁿna 
cwenta ñoom na tyotseineiiⁿ ndo ntyiaana naaⁿ tmaⁿ na tyocheeⁿ na 
xocandaa̱ ̱nntsaa na cwe najndeii nquii tsaⁿ. 7 

8 Jndye nnaⁿ na 
tyoleichuu jndyetia nmaaⁿna saaⁿ. Quia na jlui jndyetiañeeⁿ quii 
nomna jndeii jlaxuaana. Ndo jndye nnaⁿ na ntjeiⁿ ncee ndo ntjeiⁿ 
luee tcoyana joona saa Felipe. 8 

8  Nce na ljo, jndye nnaⁿ tsjoomñeeⁿ 
tyomaⁿna na jeeⁿ neiiⁿna.  

9 
8 Jnda ̱jaachee xuee maaⁿ cwii tsaⁿ tsjoomñeeⁿ na caluañe na jndyu 

Simón. Tyonquiunnaaⁿ nnaⁿ tso̱ndaa Samaria, na tyotsoom ndaa̱ṉa na 
jom jeeⁿ tmaⁿ tseixmaaⁿ. 10 

8  Chatsondye nnaⁿ meiiⁿ nnaⁿ na tmaⁿ 
cwiluiindye meiiⁿ nnaⁿ na cje laxmaⁿ jeeⁿ tyoqueⁿna cwenta ñoom na 
tyotseineiiⁿ. Tyoluena:  

—Simónmaaⁿ, juu najndeii na matseixmaⁿ Tyo̱oṯsom, tmaⁿ 
matseixmaaⁿ jo.  

11 
8  Nnaⁿ tsjoomñeeⁿ tyoqueⁿna cwenta ñoom na tyotseineiiⁿ ee teiyo 

manquiunnaaⁿ joona ñequio tsiaaⁿ calua na macheeⁿ. 12 
8  Saa̱ ̱quia na 

jnda ̱jlayuna ñoom na tyotseineiⁿ Felipe cantyja na matsa̱ntjom 
Tyo̱oṯsom ndo cantyja naaⁿ xuee Jesucristo, quia jo naⁿnom ndo 
naⁿlcu teitsoomndyena. 13 

8 Ndo manquiiti Simón seiyoomm ndo 
teitsoomñê. Ndo ñequiicheⁿ na ñeⁿñeeⁿ ñeⁿ Felipe. Jeeⁿ tyocjaawee 
tsoom naaⁿ tmaⁿ na tyochee Felipe na xocandaa̱ ̱nntsaa na cwe 
najndeii nquii tsaⁿ meiⁿ xocjaantyjo̱o̱ tsom tsaⁿ chiuu tuiiyuu.  

14 
8  Ndo Jerusalén maⁿ apóstoles, jnda ̱na jndyena na mati nnaⁿ 

tso ̱ndaa Samaria macwilayuna ñoom Tyo ̱oṯsom, jo chii jñoomna we 
xiaana, Pedro ñeⁿ Juan, na coo naⁿñeeⁿ na maⁿ nnaⁿ ndyuaa 
Samaria. 15 

8 Ndo jnda ̱na tquie naⁿñeeⁿ jo jo, tyolaneiⁿna nnom 

8 

Tyo̱oṯsom. Taⁿna nnoom na quiaaⁿ Espíritu Santo naquii nom 
naⁿñeeⁿ. 16 

8  Ee meiⁿcwiindye naⁿñeeⁿ tyootoñoomna Espíritu Santo, 
macanda ̱na jnda ̱teitsoomndyena ñequio xuee Ta Jesús. 17 

8 Quia jo 
Pedro ñeⁿ Juan tioona lueena nacjoo naⁿñeeⁿ. Mana toñoomna Espíritu 
Santo naquii nomna.  

18 
8  Jnda ̱na ntyiaa Simón na joo nnaⁿ na jñom Tyo̱oṯsom tioona 

lueena nacjoo naⁿñeeⁿ, toñoomna Espíritu Santo naquii nomna, quia 
jo seiqueeⁿna tsoom na mati jom ñecatsaaⁿ na ljo. Jo chii tsoom 
ndaa̱ṉa na som nñequiaaⁿ. 19 

8  Matsoom:  
—Quiayo na ntseixmaⁿya najndeii na cwilaxmaⁿyo cha mati ja 

meiⁿcwiñeeⁿcheⁿ tsaⁿ na nntioo̱ ̱ lo̱o ̱nacjoo maxjeⁿ nncoñom Espíritu 
Santo naquii tsom.  

20 
8  Saa̱ ̱matso Pedro nnoom:  

—Som naⁿ catsuuna ñeⁿndyu, u matseitiuu na cwe ñequio som 
nncoñom naya na mañequiaa Tyoo̱ṯsom na cwicandaa nnaⁿ na 
cweyu. 21 

8 U ticatsona na nntseijomndyu tsiaaⁿ naaⁿ Tyo̱oṯsom na 
cwilaayâ ee tiyuu na xcwee tsom jo nnoom. 22 

8  Calcwe tsom jnaⁿ 
luaa, ndo catseityoondyu nnom Tyo̱oṯsom ntsaacheⁿndyo ndya 
nntseitmaⁿ tsoom u na luaa maaⁿ tsom. 23 

8  Ee mantyiaya juu jnaⁿ 
matseijomna chacwijom naⁿ ja na nncuu tsaⁿ ndo chacwijom 
luaancjo na chutyeⁿndyu.  

24 
8  Quia jo tso Simón ndaa̱ṉa:  

—Cataⁿyo nnom Tyo ̱oṯsom na meiⁿcwii ticatjo ̱n ya chana 
cwinduyo.  

25 
8  Pedro ñeⁿ Juan jlaneiⁿna ñoom Tyo ̱oṯsom ndo tjeiyuundyena 

cantyja naaⁿ Jesús. Jnda ̱chii jnaⁿna tsjoomñeeⁿ ndyuaa Samaria na 
nncoolcweena Jerusalén. Jndye njoom nchu tyooowinomna 
ndyuaañeeⁿ. Tyoñequiana ñoom naya ndaa̱ ̱nnaⁿ.  

Felipe ñequio tsaⁿ ndyuaa Etiopía  
26 

8  Ndo seineiⁿ ángel naaⁿ Tyo̱oṯsom nnom Felipe. Tso: “Cja nato 
Jerusalén na wjaana tsjoom Gaza jo ntyja na macalui caxjuu 
tsoomnaaⁿ.” Juu natoñeeⁿ mawinomna ndyuaa yuu tjaa nnaⁿ coom. 
27 

8  Quia jo teicantyjaaⁿ tjaaⁿ. Ndo natoñeeⁿ teincwiñê ñeⁿ tsaⁿ na jnaⁿ 
ndyuaa Etiopía. Tsaⁿñeeⁿ tsaⁿsa eunuco na mandintjom nnom Candace 
tsaⁿscu na matsa̱ntjom ndyuaa Etiopía. Tyomaaⁿ tsiaaⁿ na tyotseiweeⁿ 
som naquii watsiaaⁿ naaⁿ tsaⁿscuñeeⁿ. Tjatseitmaaⁿñê Tyoo̱ṯsom 
Jerusalén. 28 

8 Ndo je majaalcweeⁿeⁿ. Ñjoom tsom tornom naaⁿaⁿ. 
Matseinaⁿaⁿ tsom na chuu ñoom Tyo̱oṯsom na seiljeii Isaías. 29 

8 Ndo 
tso Espíritu nnom Felipe:  

—Catseicandyoondyu nacañoom tornomwaa. Catseijomndyu ñeⁿ 
tsaⁿ na maleiñoom juuna.  

30 
8 Quia jo tjantyjaa Felipe tsaⁿñeeⁿ. Jñeeⁿ na matseinaaⁿ tsaⁿñeeⁿ 

ñoom Tyo̱oṯsom na seiljeii Isaías. Taxeeñê nnom, matsoom:  
—¿Aa matseino̱ⁿ ñoom na matseinaⁿ?  
31 

8 Matso tsaⁿñeeⁿ nnoom:  
—¿Chiuu nntsaayo ̱na nntseino ̱ⁿa ee tjaa ñeeⁿ juu mmo ̱ⁿ no̱o ̱n ?  
Ndo tcaⁿ tsaⁿñeeⁿ na cjawa Felipe tornom naaⁿaⁿ na nncwacatyeeⁿ 

na cañoomm.  
32 

8 Luaa matso ñoom Tyo̱oṯsom na matseinaaⁿ tsaⁿñeeⁿ:  
Quia na wjaañoom tsaⁿ catsmaⁿ na nntseicueⁿeⁿ juuyo meiⁿchjoo 

ticatseixuaayo.  
Mati chana catsmaⁿ chjoo quia na matyjee tsaⁿ somm ñemaaⁿ 

ñom,  
malaati tjaa ljo tso tsaⁿ na cwiluiiñe catsmaⁿ cwentaa Tyo ̱oṯsom 

meiiⁿ na wi tyotjoom.  
33 

8 Jlajnaaⁿ nnaⁿ jom meiⁿ tîcatuxeⁿyana ñoom cantyja naaⁿaⁿ.  
Ndo ñeeⁿ juu nndaa̱ ̱nntseineiⁿ cantyja naaⁿ nnaaⁿaⁿ na 

tjawicantyjoo,  
maxjeⁿ tjaanaⁿ ee tyuaa jlacueena jom.  

34 
8 Quia jo taxee tsaⁿ Etiopía nnom Felipe, matsoom:  

—Cwii nayañeeⁿ, catsuya no ̱o ̱n , tsaⁿ na tyoñequiaa ñoommeiiⁿñe 
¿aa matseineiiⁿ cantyja naaⁿ nqueⁿ oo aa cantyja naaⁿ cwiicheⁿ?  

35 
8 Quia jo Felipe to ̱o ̱n o ̱ⁿ na tyotseineiiⁿ cantyja naaⁿ juu ñoomñeeⁿ 

na teiljeii naquii ñoom Tyo̱oṯsom na seinaaⁿ tsaⁿñeeⁿ. Tyotseineiiⁿ 
nnom tsaⁿñeeⁿ ñoom naya cantyja naaⁿ Jesús. 36 

8 Ndo yocheⁿ na 
cwioona nato, tquiena cwii joo yuu waa ndaatioo. Quia jo matso tsaⁿ 
Etiopía nnoom:  

—Cantyia, ñjaaⁿ waa ndaatioo. ¿Aa waa na nntseicuna na 
nnleitsoomndyo̱?  

37 
8 Quia jo matso Felipe nnoom:  

—Xeⁿ matseiyu ñequio na xcwee tsom nndaa̱ ̱nleitsoomndyu.  
To̱ tsaⁿñeeⁿ matsoom:  
—Matseiyua na Jesucristo cwiluiiñê Jnda Tyoo̱ṯsom.  
38 

8 Quia jo tsaⁿ Etiopía sa̱ntjoom na cjaameintyjee tornom. Jnda ̱chii 
wendyena tquiocuena, tyecuoṉa quii ndaatioo, mana seitsoomñe 
Felipe jom. 39 

8  Jnda ̱na jluina quii ndaatioo, nquii Espíritu na cwiluiiñe 
Tyo̱oṯsom tjañoom Felipe. Ndo tsaⁿ Etiopíañeeⁿ taticantyiaatyeeⁿ 
Felipe, saa̱ ̱tjaaⁿ nato na mawjaⁿ ñequio na neiiⁿ tsoom. 40 

8  Ndo Felipe 
je, teitquiooñê tsjoom Azoto, ndo jndye njoom tyomanoom 
tyoñequiaaⁿ ñoom naya hasta tueennaaⁿaⁿ tsjoom Cesarea.  



22 Hechos 9 

Amuzgo de Guerrero  ©La Liga Bíblica 1973, 1999  

9  

Lcwe tsom Saulo jnaaⁿaⁿ  
(Hch. 22.6-16; 26.12-18)  

1 
9 Ndo Saulo ticando nncjaameintyjeeⁿeⁿ na matseicatyueeⁿ nnaⁿ 

na cwilayu ñequio Ta Jesús. Ndicwaⁿ macantyjaañê na 
nntseicwjeⁿ joona. Jo chii tjaaⁿ na maaⁿ tyee na cwiluiitquieñe. 2 

9  Tcaaⁿ 
ljeii nnom juu na nncjaañoom tsjoom Damasco na maⁿ nnaⁿ judíos 
lanom naaⁿna. Ljeiiñeeⁿ tquiaana najneiⁿ na nncjaacwjaaⁿ naⁿnom 
ndo naⁿlcu nnaⁿ na maⁿ natoo Jesús, na nncjaachom joona pras̱o 
Jerusalén. 3 

9  Njoom nato na jnda ̱jaawinoomm tsjoom Damasco ndo 
matsia jo tioo cwii chom ndiocheⁿ nacañomm na jnaⁿna cañoomluee. 
4 

9  Ndo tiooñê nomtyuaa ndo jñeeⁿ na seineiⁿ tsaⁿ. Matso nnoom:  
—Aa ndi, Saulo, ¿chiuu na jeeⁿ mantyjo ̱ ja?  
5 

9 Ndo too̱ ̱n :  
—¿Ñeeⁿ u Ta?  
Matso nnoom:  
—Ja Jesús tsaⁿ na mantyjo̱.  
6 

9 Ndo Saulo cwiteiñê na macatyueeⁿ. Matsoom:  
—¿Chiuu lue tsom Ta na catsaa?  
Quia jo matso Jesús nnoom:  
—Quicantyja, cjaquie quii tsjoom. Jo jo nntso tsaⁿ njom ljo 

macaⁿna na nntsa.  
7 

9 Ndo naⁿnom na cwioo ñeⁿ Saulo, saana na jeeⁿ tyuena ee jndyena 
na seineiⁿ tsaⁿ saa̱ ̱titquiooñe. 8 

9 Quia jo teicantyja Saulo nomtyuaa. 
Seinmeiiⁿeⁿ luannoom saa̱ ̱tileicantyiaaⁿaⁿ. Jo chii tuena tso̱o ̱n  
tyeñomna jom tsjoom Damasco. 9 

9  Jo jo tyomaaⁿ cwii ndyee xuee na 
tileicantyiaaⁿaⁿ, ndo tîcwaaⁿaⁿ meiⁿ na nncom ndaa tjaanaⁿ.  

10 
9  Tsjoomñeeⁿ tyomaaⁿ cwii tsaⁿ na matseiyu na jndyu Ananías. 

Tsaⁿñeeⁿ tcona ntyiaaⁿaⁿ Ta Jesús. Seineiⁿ matso:  
—Ananías.  
To̱o ̱n , matsoom:  
—Luaa ja Ta.  
11 

9  Quia jo matso Ta Jesús nnoom:  
—Quicantyja cja nataa na jndyuna na Ndyeyu tja. Waa Judas 

calue tsaⁿ na jndyu Saulo, tsaⁿ na jnaⁿ tsjoom Tarso. Tsaⁿñeeⁿ 
mamatseineiiⁿ noo̱ ̱n . 12 

9 Ndo jnda ̱tcona ntyiaaⁿaⁿ na u Ananías jnda ̱
jndyoquie na maaⁿ ndo jndyocatioo lo ̱ nacjoomm cha nndaa̱ ̱
nntyiaannaaⁿaⁿ.  

13 
9 Jnda ̱na jndii Ananías na luaa, tsoom:  

—Jndye ñoom jnda ̱mandiiya, Ta, na cwilaneiⁿ nnaⁿ cantyja naaⁿ 
tsaⁿmaaⁿ cwanti nawi macheeⁿ nnaⁿ cwenta na maⁿ Jerusalén. 
14 

9  Ndo je ñjaaⁿ jnda ̱tyjeeⁿeⁿ ñequio ljeii na tquia ntyee na 
cwiluiitquiendye na mañequiaana najneiⁿ cha na chatso nnaⁿ na 

9 

cwilcwii xue nncjaachom joona na chutyeⁿndyena na nntioom joona 
waancjo.  

15 
9  Saa̱ ̱matso Jesús nnoom:  

—Cja ee jnda ̱tjeiindyo̱ jom na nntseineiiⁿ cantyja naⁿya jo ndaa̱ ̱
nnaⁿ ntomcheⁿ ndyuaa ñequio nnaⁿ na cwitsa̱ntjom joona, ndo mati 
ndaa̱ ̱nnaⁿ Israel. 16 

9 Ndo nntsaa na nncjaaljeiiⁿ na maxjeⁿ jndye nawi 
macaⁿna na nncwinoom cantyja na matseiyoomm ñeⁿndyo̱.  

17 
9  Quia jo tja Ananías waa na maaⁿ Sauloñeeⁿ. Jnda ̱na tjaqueⁿeⁿ, 

tioom lo̱o ̱n  nacjoo tsaⁿñeeⁿ. Matsoom:  
—U re nnaⁿya Saulo, nquii Ta Jesús na teitquiooñê njom nato na 

jndyo, jñoom ja na maaⁿ. Lue tsoom na nntyiannda ndo na too 
nntseixmaⁿ Espíritu Santo naquii tsom.  

18 
9  Mañoom tquiaa chacwijom luatsja nom nnom Saulo. Jndaa̱ ̱na 

ntyiaannaaⁿaⁿ. Quia jo teicantyjaaⁿ, teitsoomñê. 19 
9 Jnda ̱chii tcwaaⁿaⁿ 

ndo tquiaanndana najneiⁿ. Ljooñê cwantindyo xuee ñequio nnaⁿ na 
cwilayu tsjoom Damasco.  

Saulo mañequiaaⁿ ñoom Tyo̱oṯsom Damasco  
20 

9  Mantyja to̱o ̱n o ̱ⁿ na tyoñequiaaⁿ ñoom quii lanom naaⁿ nnaⁿ 
judíos na nquii Jesús cwiluiiñê Jnda Tyo ̱oṯsom. 21 

9 Ndo chatso nnaⁿ na 
tyondye ñoom na tyoñequiaaⁿ seitsaⁿna joona. Tyoluena:  

—¿Aa nchii tsaⁿmaaⁿ tsaⁿ na tyomanom Jerusalén na tyocoweeⁿeⁿ 
nnaⁿ na cwilcwii xuee Jesús? Ndo ¿aa nchii mati jnda ̱jñoom ñjaaⁿ na 
nncjaachom nnaⁿ na cwilayu na chutyeⁿndye jo ndaa̱ ̱ntyee na 
cwiluiitquiendye?  

22 
9  Ndo Saulo tjanaⁿjndeiityeeⁿ na tyoñequiaaⁿ ñoom Tyo̱oṯsom. 

Tyomo̱o ̱n  na mayuu na Jesús cwiluiiñê Cristo. Jo na tjatseiñeeⁿñena 
nnaⁿ judíos na maⁿ Damasco.  

Jluinmaaⁿñe Saulo luee nnaⁿ judíos  
23 

9 Jnda ̱jaachee xuee na mamo ̱ⁿ Saulo ndo jnda ̱chii tjoom ñoom 
tmaⁿ nnaⁿ judíos na nlacueena jom. 24 

9  Saa̱ ̱jñeeⁿ na ljo. Ndo naⁿñeeⁿ 
naxuee ndo natsjom tyondoo̱̱na jom ndyueela tatiom nnom tsjoomna 
na nlacueena jom. 25 

9  Saa̱ ̱nnaⁿ na cwilayu teijndeiina jom natsjom. 
Tuoo̱ ̱ⁿ tsom cwii tsquiee lo̱o.̱ Jlaco̱ⁿna jom mantana na waa na ndye 
ndyoo tatiom nnom tsjoom. Chii tjacueeⁿ cwiicheⁿ na ntyja, mana tjaaⁿ.  

Saulo tyoñequiaaⁿ ñoom Tyo̱oṯsom tsjoom Jerusalén  
26 

9  Quia na jnda ̱tueⁿeⁿ Jerusalén ñecatseijomñê ñeⁿ nnaⁿ na 
cwilayu, saa̱ ̱chatsondye naⁿñeeⁿ nquiaana jom ee tiñecalayuna na 
tsaⁿ na matseiyu jom. 27 

9  Saa̱ ̱tjañoom Bernabé jom na maⁿ apóstoles. 
Tso tsaⁿñeeⁿ ndaa̱ ̱naⁿñeeⁿ chiuu waa na ntyiaa Saulo Ta Jesús na 
njoom nato, ndo na seineiⁿ Ta Jesús nnoom ndo chiuu waa na 

meiⁿchjoo tinquiaⁿaⁿ na tyoñequiaaⁿ ñoom ñequio xuee Jesús 
Damasco. 28 

9  Ndo ljooñe Saulo Jerusalén na ñeeⁿ ñeⁿ naⁿñeeⁿ. 
29 

9  Meiⁿchjoo timaaⁿ tsoom na tyoñequiaaⁿ ñoom cantyja naaⁿ Ta 
Jesús. Tyotseineiiⁿ ñeⁿ nnaⁿ judíos na cwilaneiⁿ ñoom griego, saa̱ ̱
joona tyolueena chiuu ya nlana na nlacueena jom. 30 

9  Saa̱ ̱jnda ̱na jndye 
nnaⁿ na cwilayu na ljo, tyeñomna jom Cesarea, ndo jo jo 
jlacwanomtina jom tsjoom Tarso.  

31 
9 Quia jo ntmaaⁿ nnaⁿ na macwji Tyo ̱oṯsom cwentaaⁿaⁿ na maⁿ 

chawaa tso ̱ndaa Judea ñequio Galilea ñequio Samaria ya tyomaⁿna. 
Tjaa na cwituiitina joona la nnaⁿ ndo tyenajndaṉa. Tyomaⁿna na 
nquiaana Tyo ̱oṯsom ndo ñequio na tyoteijndeii Espíritu Santo 
tjawijndyendyetina.  

Cantyja na nmaⁿ Eneas  
32 

9 Pedro tyomanoom tyojaacanoomm nnaⁿ na cwilayu. Mati tsjoom 
Lida tjacanoomm nnaⁿ na laxmaⁿ cwentaa Tyo ̱oṯsom. 33 

9 Jo jo ljeiiⁿ 
cwii tsaⁿsa na jndyu Eneas. Jnda ̱ñeeⁿ chu na ljo tsaⁿñeeⁿ cjoo jnduu 
na wii na ntjeiⁿ ncee. 34 

9  Matso Pedro nnom:  
—U re Eneas, Jesucristo matseinmaaⁿ u. Quicantyja. 

Tseijndaandyuya jndu.  
Quia jo mantyja teicantyja tsaⁿñeeⁿ. Jnda ̱na tcoyana jom. 35 

9 Ndo 
chatso nnaⁿ tsjoom Lida ñequio ndyuaa su Sarón tyontyiaana tsaⁿñeeⁿ 
ndo lcwe nomna, jlayuna ñequio Ta Jesús.  

Tandonnda Dorcas na tueeⁿeⁿ  
36 

9 Tsjoom Jope tyomaaⁿ cwii tsaⁿscu na matseiyu na jndyu Tabita. 
Ñequio ñoom griego cwiluena jom Dorcas. Tsaⁿñeeⁿ ñequiicheⁿ na ya 
tyocheeⁿ ndo tyoteijneiⁿ ndyeñeeⁿ. 37 

9  Ncueeñeeⁿ teiweeⁿeⁿ ndo 
tueeⁿeⁿ. Jnda ̱tueeⁿeⁿ chii jlacandaa̱̱na jom, ndo tqueⁿna jom waa na 
nda ̱we teicantyjoo. 38 

9 Tsjoom Jopeñeeⁿ manndyoo maaⁿna ñequio 
tsjoom Lida. Ndo nnaⁿ na cwilayu na maⁿ tsjoom Jopeñeeⁿ jndyena 
na tsjoom Lida maaⁿ Pedro. Jo chii jñoomna we tsaⁿsa na coocataⁿna 
nnom Pedro na ntyjantyja cjaⁿ na maⁿna.  

39 
9 Ndo tjañeⁿ Pedro ñeⁿndyena. Ndo jnda ̱na tueⁿeⁿ na maⁿ nnaⁿ 

na meindoo jom chii tyeñomna jom waa na jnda ̱we teicantyjoo. 
Chatso yolcu na jnda ̱ljondye na tja ̱noom tjaandyena tsei jom. 
Tyotyueena ndo tyotmo ̱o ̱n na nchuee ñequio cotom na tyochee Dorcas 
xjeⁿ na ñetanoomm. 40 

9  Saa̱ ̱Pedro jñoom chatso naⁿñeeⁿ cheⁿ. Jnda ̱chii 
tcoomm xtyeeⁿ, seineiiⁿ nnom Tyo ̱oṯsom. Jnda ̱jo taqueeⁿ jo ndo yuu 
maaⁿ tsoo, ntyiaaⁿaⁿ juu. Matsoom:  

—Tabita, quicantyja.  
Quia jo tsaⁿñeeⁿ seinmeiiⁿeⁿ luannom. Ntyiaaⁿaⁿ Pedro, mana 

tacatyeeⁿ. 41 
9  Ndo Pedro tueeⁿ tso̱ tsaⁿñeeⁿ seiweeⁿ juu. Jnda ̱chii 

tmaaⁿ yolcu na jnda ̱ljondye ñequio ntomcheⁿ nnaⁿ na cwilayu. Tmo̱ⁿ 
Pedro yuscuñeeⁿ ndaa̱ṉa na mawando. 42 

9 Chatso nnaⁿ tsjoom Jope 
jndyena na luaa tuii, ndo jndyendyena tyolayuna ñequio Ta Jesús. 
43 

9 Ndo Pedro majndye xuee ljooñê tsjoomñeeⁿ waa tsaⁿ na jndyu 
Simón tsaⁿ na matseitoo̱ ̱ñe ntjaⁿ.  

10  

Pedro ñequio Cornelio  
1 

1 0  Tsjoom Cesarea tyomaaⁿ cwii tsaⁿsa na jndyu Cornelio. 
Tsaⁿñeeⁿ tsaⁿ na matsa̱ntjom cwii tmaaⁿ sondaro na jndyuna 

Italiano. 2 
1 0 Tsaⁿñeeⁿ jeeⁿ xcwee tsoom tyotseitmaaⁿñê Tyo̱oṯsom 

ñequio chatso nnaⁿ waⁿaⁿ. Maaⁿ na nquiaⁿaⁿ Tyo̱oṯsom. Mati jndye 
waa na tyoteijneiⁿ nnaⁿ judíos na jñeeⁿndye. Ndo ñequiicheⁿ 
tyotseineiiⁿ nnom Tyo ̱oṯsom. 3 

1 0 Cwii xuee chana na ndyee na matmaaⁿ 
tcona ángel cwentaa Tyo̱oṯsom nnoom. Ndoyaaⁿ na jndyoquiee 
ángelñeeⁿ na maaⁿ. Matso nnoom:  

—Aa ndi, Cornelio.  
4 

10  Ndo jom cwe ntyiaatoom ángel na jeeⁿ nioom tyueeⁿ hasta 
seiqueeⁿñena jom. Jnda ̱chii matsoom:  

—¿Ljo nntsa Ta?  
To̱ ángel nnoom matso:  
—Mandii Tyo̱oṯsom na matseineiⁿ nnoom. Ndo maqueeⁿ cwenta na 

mateijndei ndyeñeeⁿ ndo macañjom tsoom u. 5 
1 0  Jochii cajñom nnaⁿ 

na coona tsjoom Jope na cooqueeⁿndyena Simón tsaⁿ na mati jndyu 
Pedro. 6 

10  Tsaⁿñeeⁿ nntsoom ljo catsa. Jom cwe maceⁿyaaⁿ waa 
tcayoomm Simón tsaⁿ na matseicato̱o̱ ntjaⁿ. Nndyoo ndyoo ndaaluee 
waa waa tsaⁿñeeⁿ.  

7 
10  Ndo Cornelio quia na jnda ̱tja ángel na seineiⁿ ñeⁿñê tcwaaⁿ we 

mosoomm ndo cwii sondaro. Sondaroñeeⁿ matseitmaaⁿñê Tyo̱oṯsom 
ndo mandintjoom nnom Cornelio. 8 

10  Cornelio tsoñeeⁿ ndaa̱ ̱naⁿñeeⁿ 
chiuu waa na tcona na ntyiaaⁿaⁿ. Jnda ̱chii jñoom naⁿñeeⁿ tsjoom 
Jope.  

9 
10  Ndo cwiicheⁿ xuee manjomndye naⁿñeeⁿ nato. Chana manndyoo 

quiajmeiⁿ oowindyoona tsjoom Jope. Majuu xjeⁿñeeⁿ tjawa Pedro 
xqueⁿ waa yuu su na nntseineiiⁿ nnom Tyo̱oṯsom. 10 

10  Maaⁿ jo jo ndo 
tyjee na ñejnoomm, saa̱ ̱yocheⁿ na cwilañoomndyena na nlcwaaⁿaⁿ 
waa na tcona ntyiaaⁿaⁿ. 11 

1 0 Ntyiaaⁿaⁿ na jnaaⁿ cañoomluee. Jndyocue 
cwii naⁿ chacwijom cwii liaa tscandyu tmeiⁿ na chutyeⁿ ñequiee 
nquina. Tioona xjeⁿ yuu na maaⁿcheⁿ. 12 

1 0  Liaañeeⁿ ñjom chatso nnom 
quioo na cwiooca ñequio quioo na cwiootscoo̱ ̱ndye ñequio cantsaa. 
13 

10  Ndo jndii Pedro na teicuaa, seineiⁿ, matso:  
—Quicantyja Pedro. Catseicue quioo na nlqui.  
14 

1 0  Ndo to ̱Pedro, matsoom:  

10 

—Xoquia ̱Ta. Ee meiⁿjom tyooquia ̱cwii nnom na cwe cwantindyo oo 
na tilju tseixmaⁿna jo njom nncu.  

15 
1 0  Teicuaannda, matso nnoom:  

—Naⁿ na jnda ̱tqueⁿ Tyo ̱oṯsom na lju tseixmaⁿna, u tintsu na cwe 
na cwantindyo juuna.  

16 
1 0  Ndyee ndii teicuaa seineiⁿ. Jnda ̱chii juu naⁿñeeⁿ tjalcwenndana 

cañoomluee. 17 
1 0  Ndo xcwe na maaⁿ tsom Pedro ljo ñecamo ̱ⁿ naaⁿ na 

tcona ntyiaaⁿaⁿ, ndo nnaⁿ na jñom Cornelio jnda ̱tquiena 
tsjoomñeeⁿ, na taxeendyena yuu waa waa Simón na cwe maceⁿya 
Pedro. 18 

1 0 Jnda ̱na tquiena ndyootsa waañeeⁿ, jluena:  
—¿Aa ljoo maaⁿ Simón tsaⁿ na mati jndyu Pedro?  
19 

1 0  Xjeⁿñeeⁿ ndicwaⁿ maaⁿ tsom Pedro cantyja na tcona ntyiaaⁿaⁿ 
ndo matso Espíritu Santo nnoom:  

—Ndyee naⁿnom cwiluee u. 20 
1 0 Jo chii quicantyja, cjacue. Cja 

ñeⁿndyena. Tincoom ñomtiuu ee ja jño ̱o ̱n ya joona.  
21 

1 0  Quia jo Pedro tjacueeⁿ na maⁿna. Matsoom ndaa̱ṉa:  
—Ja tsaⁿ na cwilueyo. ¿Aa waa na nlayo ja?  
22 

1 0  Jluena nnoom:  
—Jâ tquioo̱ ̱yâ tsiaaⁿ naaⁿ tsaⁿ na jndyu Cornelio, tsaⁿ na 

matsa̱ntjom cwii tmaaⁿ sondaro. Jom tsaⁿ na machee yuu na 
matyiomyana ndo na matseitmaaⁿñê Tyo̱oṯsom. Chatsondye nnaⁿ 
judíos ya ñoom cwilaneiⁿna cantyja naaⁿaⁿ ndo jnda nquiuna jom. 
Cwii ángel cwentaa Tyo̱oṯsom tso nnoom na catseicañeeⁿ u na cja 
waⁿaⁿ ndo na nñeeⁿ ñoom na nntseineiⁿ.  

23 
10  Quia jo seiñoomñe Pedro joona na caljoondyena jo jo. Ndo 

teincoo cwiicheⁿ xuee tjaaⁿ ñeⁿndyena. Ndo ntom nnaⁿ tsjoom Jope 
na cwilayu tyena ñeⁿñê.  

24 
1 0  Cwiicheⁿ xuee tquiena tsjoom Cesarea. Mameindoo Cornelio joona. 

Jnda ̱seitjoom nnaaⁿaⁿ ñequio nnaⁿ na ya ñoom jom ñeⁿndye. 25 
1 0  Jom 

jluinoom naquii waⁿaⁿ quia na ljeiiⁿ na jnda ̱tyjeecañoom Pedro, 
tjacatjomñê juu. Tcoomm xtyeeⁿ jo nnom na seitmaaⁿñê juu. 26 

1 0  Saa̱ ̱
seiwe tsaⁿñeeⁿ jom. Matso nnoom:  

—Quicantyja sa, ee matsaⁿ ja chana u.  
27 

1 0  Ndo yocheⁿ na cwilaneiⁿna ooquiena naquii waa. Jo jo ljeii 
Pedro cwa jndye nnaⁿ jnda ̱tjomndye. 28 

1 0 Quia jo matsoom ndaa̱ṉa:  
—O nquiuyo juu ljeii na cwileiño̱o ̱n yâ matsona na ticatyiomyana 

na cwii tsaⁿ judío nncjaantyjaa meiⁿnquia tsaⁿ na nchii tsaⁿ judío oo 
meiⁿ na nncjaaqueⁿeⁿ quii waa. Saa̱ ̱Tyo̱oṯsom jnda ̱tmo̱o ̱n  no̱o ̱n  na 
meiⁿcwii tsaⁿ tantsjo ̱o ̱na cwe cwantindyo juu oo na tilju tseixmaⁿ. 
29 

1 0  Jo chii quia na tqueⁿyo ja tjaa na seitsaaⁿndyo̱, maxjeⁿ jndyo̱o.̱ Saa̱ ̱
je ñecaljeiya chiuu na tqueⁿyo ja.  

30 
10  Ndo to ̱Cornelio matsoom:  

—Xuee je jnda ̱ñequiee xuee maxjeⁿmeiiⁿ tyomaaⁿya naquii waya. 
Matseicwejndondyo̱ ndo matseina ̱n ya nnom Tyo ̱oṯsom chana quila 
o nnaⁿ judíos na ticwii xuee na ndyee na matmaaⁿ. Juu xjeⁿñeeⁿ 
teitquiooñe cwii tsaⁿ no ̱o ̱n  na jeeⁿ caxuee liaa. 31 

10  Matso tsaⁿñeeⁿ no̱o ̱n : 
“U re Cornelio, mandii Tyo ̱oṯsom ñoom na matseineiⁿ nnoom ndo 
macañjom tsoom na mateijndei nnaⁿ ljo na matseitjo ̱o̱na joona. 32 

10 Jo 
chii cajñom nnaⁿ na coona tsjoom Jope na nncooqueeⁿndyena Simón 
tsaⁿ na mati jndyu Pedro. Jom cwe maceⁿyaaⁿ waa tcayoomm Simón 
tsaⁿ na matseicato ̱o̱ñe ntjaⁿ, tsaⁿ na waa waa ndyoo ndaaluee.” 33 

10 Jo 
chii mantyja jño̱o ̱n  nnaⁿ na coocomna u. Ndo u quianlua na jndyo. 
Je je chatsondyô̱ ljoo maaⁿyâ jo nnom Tyo ̱oṯsom na nndyaa̱y̱â 
chatso na lue tsoom na nntsu ndaa̱y̱â.  

Ñoom na seineiⁿ Pedro waa Cornelio  
34 

10  Quia jo to ̱ Pedro na matseineiiⁿ, matsoom ndaa̱ṉa:  
—Je quia matseino̱ⁿcha ̱n ya, na mayuu Tyo ̱oṯsom tiquicheeⁿ na 

cwe ñejndaa nnaⁿ na candya tsoom. 35 
1 0  Ee meiⁿquia ndyuaa na maⁿ 

nnaⁿ na cwilatmaaⁿndye jom ndo na cwila yuu na matyiomyana 
maxjeⁿ macjaawee tsoom ñeⁿndyena. 36 

10 Tyoñequiaaⁿ ñoomm ndaa̱ ̱jâ 
nnaⁿ Israel. Tyotseicañeeⁿ jâ ñoom naya na mañequiaana na meiⁿcwii 
ñomtiuu ticoom naquii no ̱o ̱n yâ nce Jesucristo tsaⁿ na cwiluiiñe na 
matsa̱ntjom chatsondye nnaⁿ. 37 

1 0 O manquiuyo ñoom cantyja naaⁿ 
Jesús. Jnda ̱teinom na tyotseineiⁿ Juan ñoom na nleitsoomndye nnaⁿ, 
to ̱ Jesús tyoñequiaaⁿ ñoom ndaa̱ ̱nnaⁿ tso ̱ndaa Galilea ndo toomna 
chawaa tso ̱ndaa Judea. 38 

10  Cantyja naaⁿ Jesúsñeeⁿ na jnaⁿ Nazaret, 
tquiaa Tyo ̱oṯsom na jom matseixmaaⁿ najndeii Espíritu Santo. 
Tyomanoom, tyocheeⁿ naya ndo tyotseinmaaⁿ chatso nnaⁿ na ñenchje 
tsaⁿjndii ee maxjeⁿ ñeⁿñeⁿ Tyo ̱oṯsom ñeⁿñê. 39 

1 0 Jâ cwitjeiyuundyô ̱
cantyja naaⁿ chatso na tyocheeⁿ tso ̱ndaa Judea, ndo mati naquii 
tsjoom Jerusalén. Jlacuee naⁿñeeⁿ jom na tyioomna jom cjoo 
tsoomnaaⁿ, 40 

1 0  saa̱ ̱xuee jnda ̱ndyee na tueeⁿeⁿ saa Tyo ̱oṯsom na 
tandoxcoom, ndo na teitquiooñennaaⁿaⁿ ndaa̱ ̱jâ. 41 

1 0 Ticwitquiooñê 
ndaa̱ ̱chatsondye nnaⁿ, macanda ̱ndaa̱ ̱jâ. Ee jnda ̱tjeiiñe Tyo̱oṯsom jâ 
na cwilaxmaaⁿyâ na catjeiyuundyô̱ cantyja naaⁿ Jesús ndaa̱ ̱nnaⁿ. Jâ 
tyocwaaâ ndo tyowaa̱y̱â ñeⁿñê jnda ̱na tandoxcoom. 42 

1 0 Sa̱ntjom 
Tyo̱oṯsom jâ na nñequiaayâ ñoom ndaa̱ ̱nnaⁿ ndo na catjeiyuundyô ̱
na tqueeⁿ Jesús na cuxeⁿ nnaⁿ na tando ñequio nnaⁿ na jnda ̱tja.̱ 
43 

10  Mati profetas tyolaneiⁿna cantyja naaⁿ Jesús. Tyoluena na 
chatsondye nnaⁿ na nlayu ñeⁿñê maxjeⁿ nntseitmaⁿ tsom Tyo ̱oṯsom 
jnaaⁿna nce xuee jom.  

Nnaⁿ na nchii judíos cwitoñoomna Espíritu Santo  
44 

1 0  Ndicwaⁿ matseineiⁿ Pedro ndaa̱ṉa ndo toñoom naⁿñeeⁿ Espíritu 
Santo naquii nom. 45 

1 0 Ndo nnaⁿ judíos na cwilayu na ñeeⁿ ñeⁿ Pedro 
jeeⁿ seiñeeⁿñena joona na mati nnaⁿ na nchii judíos toñoomna 
Espíritu Santo naquii nom. 46 

1 0  Ee nnaⁿ judíosñeeⁿ jndyena na xuii 
ñoom jlaneiⁿ naⁿñeeⁿ na lcwiina Tyo ̱oṯsom. 47 

1 0  Jo chii matso Pedro:  
—Aa tiyuu tjaa ñeeⁿ nntso na ticwitsoomndye naⁿmaⁿ ee jnda ̱

toñoomna Espíritu Santo naquii nomna majoti chaxjeⁿ toño ̱o ̱n  jaa 
jom naquii no̱o ̱n ya.  

48 
1 0  Quia jo seijndaañê na cwitsoomndye naⁿñeeⁿ ñequio xuee 

Jesucristo. Jnda ̱chii taⁿ naⁿñeeⁿ nnoom na caljooñê ñeⁿndyena 
cwantindyo xuee.  

11  

Tso Pedro chiuu saaⁿ  
1 

1 1  Nquiee apóstoles ñequio ntomcheⁿ nnaⁿ na cwilayu 
tso ̱ndaa Judea, jndyena na mati nnaⁿ na nchii judíos jnda ̱

toñoomna ñoom Tyo ̱oṯsom. 2 
1 1  Saa̱ ̱jnda ̱na tjalcwe Pedro Jerusalén, 

ntom nnaⁿ judíos na cwilayu jlatiana jom. 3 
1 1 Tyoluena nnoom:  

—¿Chiuu na tja na maⁿ nnaⁿ na nchii judíos ndo chiuu na tcwa 
ñeⁿndyena?  

4 
11  Quia jo Pedro to ̱o ̱n o̱ⁿ na tcuu tcuu tsoom ndaa̱ṉa chatso na tuii. 

5 
1 1  Tsoom:  
—Tyomaaⁿya tsjoom Jope. Yocheⁿ na matseina ̱n ya nnom Tyo̱o ̱tsom 

waa na tcona no̱o ̱n ya. Ntyiaya cwii naⁿ chacwijom cwii liaa 
tscandyu tmeiⁿ na chutyeⁿ ñequiee nquina. Cañoomluee jnaⁿna, 
tioona xjeⁿ yuu na maaⁿya. 6 

11 Quia na ntyiayaya ljo njom, jo na 
ndo ̱o̱a na njom quioo xiom ñequio quioo jndaa̱ ̱ndo quioo na 
cwiootscoo̱̱ndye ñequio cantsaa. 7 

11  Ndo jndii na seineiⁿ Tyo̱oṯsom 
no ̱o ̱n , matsoom: “Quicantyja Pedro. Catseicue quioo nlqui.” 8 

1 1  Saa̱ ̱
tsjoo̱ ̱: “Xoquia ̱Ta, ee ja tijoom ñetquiaa̱ ̱meiⁿnquia nnom na cwe 
cwantindyo oo na tilju tseixmaⁿna.” 9 

1 1 Na jnda ̱we to̱nnda Tyo ̱oṯsom 
na maaⁿ cañoomluee, matsoom no ̱o ̱n ya: “Naⁿ na jnda ̱tquaa̱ ̱n ya na lju 
tseixmaⁿna u tintsu na cwajndiina.” 10 

11  Cwii ndyee ndii seineiⁿ 
Tyo̱oṯsom. Jnda ̱chii chawaa juuna tjalcwenndana cañoomluee. 
11 

1 1  Majuu xjeⁿñeeⁿ tyjee ndyee tsaⁿ waa yuu na tyomaaⁿyaya. Jnaⁿ 
naⁿñeeⁿ tsjoom Cesarea na jñom tsaⁿ joona na quiocalueena ja. 12 

1 1  Ndo 
tso Espíritu noo̱ ̱n  na cjo ̱ñeⁿndyena na meiⁿcwii ñomtiuu tico̱o ̱n . Mati 
yom nnaaⁿya nmeiiⁿ na cwilayu tyeñeeⁿna ñeⁿndyo ̱. Chatsondyô ̱
saquiaa̱̱â naquii waa tsaⁿñeeⁿ. 13 

1 1 Ndo tso tsaⁿñeeⁿ ndaa̱y̱â na 
ntyiaaⁿaⁿ cwii ángel na meintyjee quii waⁿaⁿ. Matso nnoom: 
“Cajñom nnaⁿ na coona Jope na nncoocomna Simón tsaⁿ na mati 
jndyu Pedro. 14 

1 1  Jom nntsoom njom chiuu waa na nntsa cha 

11 

nluinmaaⁿndyu nncu ndo mati chatso nnaⁿ wa.” 15 
1 1  Ndo quia jnda ̱

to ̱a na matseina ̱n ya ndaa̱ṉa toñoomna Espíritu Santo naquii nomna 
chaxjeⁿ na toñoo̱ ̱n  jaa jom xueeñeeⁿcheⁿ. 16 

1 1  Xjeⁿñeeⁿ tjañjoom tso̱o ̱n  
ñoom na seineiⁿ Ta Jesús na matsoom: “Juan tyotseitsoomñê nnaⁿ 
ñequio ndaatioo saa̱ ̱o xuii na nleitsoomndyo. Ee njñom Tyo ̱oṯsom 
Espíritu Santo naquii nomyo. Luaa waa na nleitsoomndyo.” 17 

11  Quia 
jo mañecwii xjeⁿ tquiaa Tyo ̱oṯsom na toñoomna Espíritu Santo naquii 
nomna chaxjeⁿ tquiaaⁿ na toño ̱o ̱n  jaa jom quia na jlayuua ñequio Ta 
Jesucristo. Quia jo ¿ñeeⁿ cwiluiindyo ̱ja na nntseitsaaⁿndyo ̱
Tyo̱oṯsom?  

18 
1 1  Nnaⁿ na cwilayu tsjoom Jerusalén quia na jndyena ñoommeiⁿ 

jlacheⁿna. Tyolatmaaⁿndyena Tyo ̱oṯsom. Tyoluena:  
—Cwa mati nnaⁿ na nchii judíos mañequiaa Tyo̱oṯsom na 

ticantycwii na cwitando añmaaⁿna quia cwilcwe nomna.  

Tmaaⁿ nnaⁿ na macwji Tyoo̱ṯsom cwentaaⁿaⁿ tsjoom Antioquía  
19 

1 1  Jnda ̱na jlacuee nnaⁿ Esteban jnaⁿna na tyocowina nnaⁿ na 
cwilayu. Jo chii jndyendye naⁿñeeⁿ toomndyena, jleinomna. Ntom 
tye hasta ndyuaa Fenicia ñequio ndyuaaxeⁿncwe Chipre ñequio tsjoom 
Antioquía. Jo jo tyolaneiⁿna ñoom Tyo ̱oṯsom saa̱ ̱ñequiicheⁿ ndaa̱ ̱
nciaana nnaⁿ judíos, 20 

1 1 quiintaaⁿna ñeeⁿndye ntom nnaⁿ na jnaⁿ 
ndyuaaxeⁿncwe Chipre ñequio nnaⁿ na jnaⁿ tsjoom Cirene. Naⁿñeeⁿ 
jnda ̱na tquiena tsjoom Antioquía, mati tyolaneiⁿna ñoom naya cantyja 
naaⁿ Ta Jesús ndaa̱ ̱nnaⁿ na nchii judíos. 21 

11  Tyoteijndeii Tyo ̱oṯsom 
joona. Jo chii jndye nnaⁿ lcwe nom, jlayu ñequio Ta Jesús.  

22 
1 1  Ndo tmaaⁿ nnaⁿ na macwji Tyo̱oṯsom cwentaaⁿaⁿ na maⁿ 

Jerusalén, jnda ̱na jndyena na ljo, jñoomna Bernabé tsjoom Antioquía. 
23 

11  Jnda ̱na tueⁿeⁿ ntyiaaⁿaⁿ na tmaⁿ mationaaⁿñe Tyo̱oṯsom nnaⁿ na 
jnda ̱jlayu. Quia jo saana na jeeⁿ neiiⁿeⁿ. Ndo chatsondyena 
tyotseijnoo̱ ̱ⁿo̱ⁿ nomna na ñecwii calatiuuna na caljoondyetyeⁿna 
cantyja naaⁿ Ta Jesús. 24 

1 1 Jeeⁿ ya tsaⁿñe Bernabé, too naquii tsoom 
maaⁿ Espíritu Santo ndo na matseiyuya tsoom. Jo chii majndyendyeti 
nnaⁿ tyolayu ñequio Ta Jesús.  

25 
1 1  Jnda ̱jo tjaaⁿ tsjoom Tarso na tjacalueeⁿ Saulo. 26 

1 1  Jnda ̱na ljeiiⁿ 
tsaⁿñeeⁿ jndyoñoom juu Antioquía. Chawaa cwii chu tyotjomndyena 
jo jo ñequio tmaaⁿ nnaⁿ na macwji Tyo̱oṯsom cwentaaⁿaⁿ. Jndye 
nnaⁿ tyotmo̱o ̱n na ndaa̱.̱ Ndo nnaⁿ tsjoom Antioquíañeeⁿ, joona 
najndyee jlacajndyuuna cristianos joo nnaⁿ na cwilayu ñequio Cristo.  

27 
1 1  Ncueeñeeⁿ ntom nnaⁿ na tyoñequia ñoom Tyo̱oṯsom jluina 

Jerusalén, tyena Antioquía. 28 
1 1  Cwiindye joona, tsaⁿ na jndyu Agabo, 

teicantyjaaⁿ ndo nce na seijndo ̱ Espíritu tsoom tsoom na cwajndii 
nleijndo chawaa ndyuaañeeⁿ. Ndo ñoom na tsoom seicandaa̱̱ñena 
quia tyomaaⁿ Claudio tsaⁿmaⁿtsiaaⁿ tmaⁿ tsjoom Roma. 29 

1 1  Jo chii nnaⁿ 



30 Hechos 11, 12 

Amuzgo de Guerrero  ©La Liga Bíblica 1973, 1999  

na cwilayu tsjoom Antioquía jlajndaandyena na nlana naya tsjo̱ñjeeⁿ 
nnaⁿ na cwilayu na maⁿ ndyuaa Judea nce na matseitjoo̱̱na naⁿñeeⁿ. 
Cwii cwii tsaⁿ nnteijneiⁿ cantyjati na nndaa̱ ̱nntsaaⁿ. 30 

1 1 Luaa tyolana. 
Ndo tsjo̱ñjeeⁿ na tyolatjomna tquiana joona lo ̱Bernabé ñeⁿ Saulo. 
Tyecho naⁿñeeⁿ somñeeⁿ na maⁿ nnaⁿ na cwiluiitquiendye quiintaaⁿ 
nnaⁿ na cwilayu tso ̱ndaa Judea.  

12  

Tue Jacobo ndo na tyocanjom Pedro waancjo  
1 

1 2  Ncueeñeeⁿ nquii rey Herodes, cwajndii tyocoweeⁿeⁿ ntom 
nnaⁿ na cwilaxmaⁿ tmaaⁿ nnaⁿ na macwji Tyo ̱oṯsom 

cwentaaⁿaⁿ. 2 
1 2  Sa̱ntjoom na cue Jacobo xio Juan ñeⁿ xjo espada. 3 

1 2 Ndo 
quia na ntyiaaⁿaⁿ na tjawee nom nnaⁿ judíos na tue Jacobo mati 
tueeⁿ Pedro. Luaa tuii xcwe ncuee na cwicwa nnaⁿ judíos tyoo na 
tjaanaⁿ ndaaljo tjaquiee. 4 

1 2  Ndo jnda ̱na tueeⁿ Pedro tjoomm tsaⁿñeeⁿ 
waancjo. Tquiaaⁿ cwenta tsaⁿñeeⁿ luee quinoom nchoo cwii sondaro 
na jom jom ndii ñequiee ñequieendye naⁿñeeⁿ na calana cwenta 
tsaⁿñeeⁿ. Ee seitioom xeⁿ jnda ̱teinom ncuee pascua nncwjeeⁿeⁿ juu na 
nntuxeⁿñe joo ndaa̱ ̱nnaⁿ. 5 

1 2  Jo chii tyolana cwenta tsaⁿñeeⁿ naquii 
waancjo, saa̱ ̱tmaaⁿ nnaⁿ na macwji Tyo ̱oṯsom cwentaaⁿaⁿ 
ticoomeintyjeena na tyolaneiⁿna nnom Tyo ̱oṯsom na cateijneiⁿ 
tsaⁿñeeⁿ.  

Tyoo̱ṯsom tjeinmaaⁿñê Pedro  
6 

12  Ndo Pedro, majuu tsjomñeeⁿ na nneiⁿncoo nncwji Herodes jom jo 
ndaa̱ ̱nnaⁿ, watsom quiintaaⁿ we sondaro na chutyeⁿñê we luaancjo. 
Ndo ntom sondaro maⁿ ndyootsa na cwila cwenta. 7 

1 2  Matsia jo tyjee 
cwii ángel cwentaa Ta Tyo ̱oṯsom ndo teixueeñe naquii waancjo. 
Ángelñeeⁿ tii lo̱o ̱n  tseintsquiee Pedro, seilcweeⁿ juu. Matsoom nnom:  

—Maje majendyo quicantyja.  
Quia jo mana tquiaa luaancjo na chutyeⁿ lo ̱Pedro. 8 

1 2  Tso ángelñeeⁿ 
nnoom:  

—Cwe lia ndo cañjom lcom.  
Jnda ̱saaⁿ na ljo tso ángel nnoom:  
—Cwe liaatco naⁿ ndo candyontyjo ̱ naxa ̱n a.  
9 

12  Jlui Pedro, tjantyjo ̱o ̱ⁿ naxeⁿ ángel, saa̱ ̱ticaljeiiⁿ aa mayuucheⁿ na 
jndyaañê saa ángel. Ndoo saana ntyjeeⁿ na cwe tsoomm ndaa. 
10 

1 2  Teinomna yuu maaⁿ sondaro najndyee. Jnda ̱chii yuu maaⁿ sondaro 
na jnda ̱we. Mana tquiena ndyootsa xjo yuu na nlui tsaⁿ na nncuo ̱o ̱n  
nataa quii tsjoom. Ndyootsañeeⁿ jnaaⁿ cheⁿnquiina. Jo chii 
teinomna. Tyena cwii nataa, mana ndii ángel jom na ñeⁿnqueⁿ. 11 

12  Quia 
jo seino̱ⁿyaaⁿ, matsoom:  

12 

—Cwa mayuucheⁿ na Tyo̱o ̱tsom jñoom ángel naaⁿaⁿ na 
catseicandyaañe ja lo̱ Herodes ñequio luee nnaⁿ judíos chatso na 
cwiqueⁿ nomna na nlana ñeⁿndyo̱.  

12 
1 2  Jnda ̱na ljeiiyaaⁿ na mayuu na jndyaañê, tjaaⁿ waa María tsondyee 

Juan tsaⁿ na mati jndyu Marcos. Ee jo jo jndye nnaⁿ jnda ̱tjomndye na 
cwilaneiⁿ nnom Tyo̱oṯsom cwentaaⁿaⁿ. 13 

1 2  Tjo̱ Pedro ndyootsa 
waañeeⁿ. Cwii yuscu na mandintjom na jndyu Rode tjacantyiaa ñeeⁿ 
cacjo ̱. 14 

1 2  Tajnaⁿaⁿ na jndyee Pedro, jo na tquiaana na jeeⁿ neiiⁿeⁿ. 
Meiⁿ na nntseicanaaⁿñê ndyootsa tîcatseicanaaⁿñê. Seityuaatoom tjaaⁿ 
naquii waa tjatseicañeeⁿ nnaⁿ cwa Pedro luaa jnda ̱tyjee, macjo ̱ 
ndyootsa.  

15 
1 2  Saa̱ ̱jluena nnoom:  

—Jeeⁿcheⁿ ntjeiⁿ xqueⁿ.  
Saa̱ ̱jom ñecwii ñoom matsoom na mayuucheⁿ na Pedro luaa. Quia 

jo jluena:  
—Luaa ángel na machee cwenta jom. Cwe na macheeyana ntyji na 

jom.  
16 

1 2  Yocheⁿ na luaa, tîcjaameiⁿntyjee Pedro na macjoo̱ ̱ⁿo̱ⁿ ndyootsa 
hasta quia na jlacanaaⁿndyena. Ndo quia ntyiaana jom jeeⁿ 
seicatyueneiiⁿna joona. 17 

1 2 Saa̱ ̱so̱o ̱lo ̱o ̱n  na calacheⁿna. Tsoom ndaa̱ṉa 
chiuu saa Ta Tyo̱oṯsom na tjei jom naquii waancjo. Ndo matsoom:  

—Ñoomwaa calacandiiyo Jacobo ñequio ntomcheⁿ nnaaⁿya na 
cwilayu.  

Jnda ̱jo jlueeⁿeⁿ, tjaaⁿ cwiicheⁿ joo.  
18 

1 2  Jnda ̱teixuee jeeⁿ ndyaa tyolañeeⁿ ndyuee sondaro ee tîleicaliuna 
ljo tuii ñequio Pedro. 19 

1 2 Herodes tcuu tcuu tyolueeⁿ tsaⁿñeeⁿ saa̱ ̱
tîcaljeiiⁿ juu, Jnda ̱jo chii tyowajndooñê sondaro ndo sa̱ntjoom na 
cwje naⁿñeeⁿ. Jnda ̱jo jlueeⁿeⁿ ndyuaa Judea. Tjaaⁿ Cesarea na 
nncoomñê jo jo.  

Tue Herodes  
20 

1 2  Herodes jeeⁿ lioomm nnaⁿ tsjoom Tiro ñequio tsjoom Sidón. Jo 
chii joona jlajndaandyena na nncoona na maaⁿ. Saa̱ ̱tyecalueendye 
jndyeena ñoom nnom Blasto tsaⁿ na wjaañoomñe nacañomm. 
Tyolana tyoo nnom tsaⁿñeeⁿ na cateijneiⁿ joona na cantycwii tiañeeⁿ 
na lioo Herodes ñeⁿndyena ee nantquie na macaⁿna joona cwinaⁿna 
yuu na matsa̱ntjom tsaⁿñeeⁿ. 21 

1 2  Quia jo tqueⁿ Herodes cwii xuee ndo 
quia na tuentyjo̱ xueeñeeⁿ tcweeⁿ liaa na ya cantyja na matsa̱ntjoom 
ndo tjawacatyeeⁿ sula ̱yuu na maxjeⁿ mawacatyeeⁿ quia na 
matseijndaañê ñoom. Jnda ̱jo tyoñequiaaⁿ ñoom ndaa̱ ̱nnaⁿ. 22 

1 2  Quia 
jo jlatmaaⁿndye nnaⁿ jom. Jlaxuaana, jluena:  

—Luaa cwii tyo̱oṯsom matseineiiⁿ nchii cwe tsaⁿ.  

23 
12  Ndo ángel cwentaa nquii Tyo ̱oṯsom mañoom saa na teiwii 

Herodes ee tîcatseitmaaⁿñê Tyo ̱oṯsom. Tueeⁿeⁿ na tcwa canti jom.  
24 

1 2  Saa̱ ̱ñoom Tyo̱oṯsom tjantyeetina, tjawijndyendyeti nnaⁿ 
tyolayu.  

25 
1 2  Ndo Bernabé ñeⁿ Saulo, jnda ̱na jndaa̱̱ tsiaaⁿ na tyena Jerusalén, 

quia jo tyelcweena Antioquía. Tyeñomna Juan tsaⁿ na mati jndyu 
Marcos.  

13  

Bernabé ñeⁿ Saulo cwioonquiana ñoom Tyo̱oṯsom  
1 

1 3  Tmaaⁿ nnaⁿ na macwji Tyo ̱oṯsom cwentaaⁿaⁿ tsjoom 
Antioquía, quiintaaⁿna tyomaⁿ profetas ndo ñeeⁿ nnaⁿ na 

tyotmo ̱o ̱n . Joo naⁿñeeⁿ Bernabé ñeⁿ Simón, tsaⁿ na cwiluena negro juu, 
ndo Lucio tsaⁿ tsjoom Cirene ñeⁿ Manaén ndo Saulo. Ndo juu Manaén 
ñecwii tyewijndaṉa ñeⁿ Herodes tsaⁿ na tyotsa̱ntjom tso̱ndaa Galilea. 
2 

1 3  Cwii xuee na cwilatmaaⁿndye naⁿñeeⁿ Tyo̱oṯsom, ndo 
cwilacwejndondyena, juu xjeⁿñeeⁿ tso Espíritu Santo ndaa̱ṉa:  

—Catjeiindyo̱yo Bernabé ñeⁿ Saulo na nncoona tsiaaⁿ na tio ̱n ya 
joona.  

3 
13  Quia jo jlacwejndondyetina, ndo tyolaneiⁿtina nnom Tyo ̱oṯsom. 

Jnda ̱chii tioona lueena nacjoo naⁿñeeⁿ ndo jñoomna joo na coo tsiaaⁿ 
naaⁿ Tyo ̱oṯsom.  

Bernabé ñeⁿ Saulo cwiñequiana ñoom Chipre  
4 

13  Jo chii Bernabé ñeⁿ Saulo tyena yuu na jñom Espíritu Santo joona. 
Tyecuena tsjoom Seleucia. Jo jo jnaⁿna tyena ñeⁿ waandaa na 
nlquiena ndyuaaxeⁿncwe Chipre. 5 

1 3  Ndo jnda ̱na tquiena tsjoom 
Salamina, quia jo tyoñequiana ñoom Tyo ̱oṯsom naquii lanom naaⁿ 
nnaⁿ judíos. Ndo Juan, tsaⁿ na mati jndyu Marcos, tyocañeeⁿ 
ñeⁿndyena na tyoteijneiⁿ joona. 6 

1 3  Teinomna chawaa 
ndyuaaxeⁿncweñeeⁿ. Tquiena hasta tsjoom Pafos. Jo jo jliuna cwii 
tsaⁿcalua, tsaⁿ judío na tyochee na profeta juu saa̱ ̱tiyuu ñoom 
tyoñequiaa. Jndyu tsaⁿñeeⁿ Barjesús. 7 

1 3 Tyocañeⁿ tsaⁿñeeⁿ ñeⁿ tsaⁿ na 
tyotsa̱ntjom na jndyu Sergio Paulo tsaⁿ na jeeⁿ jndo ̱ tsom. Ndo 
Sergioñeeⁿ tqueeⁿñê Bernabé ñeⁿ Saulo ee ñecañeeⁿ ñoom 
Tyo̱oṯsom. 8 

13  Tsaⁿcaluañeeⁿ waa cwiicheⁿ xueⁿeⁿ na jñoom Elimas. Jom 
ñecatseitsaaⁿñê naⁿñeeⁿ na tacalaneiⁿna nnom tsaⁿ na matsa̱ntjom 
ndo seijneiⁿ na tintseiñoomñe tsaⁿñeeⁿ ñoom na cwitmo ̱o ̱n  naⁿñeeⁿ, 
ee ticalue tsoom na nntseiyu juu. 9 

13  Jo chii Saulo na mati jndyu Pablo, 
chawaañeⁿ naquii tsoom too Espíritu Santo, nquiee ntyiaaⁿaⁿ 
tsaⁿcaluañeeⁿ. 10 

1 3  Matsoom nnom tsaⁿñeeⁿ:  
—U tsaⁿ na jeeⁿ tmaⁿ manquiunnaⁿ ndo na jeeⁿ tia tsaⁿndyu, u 

jnda tsaⁿjndii. U na jndoo chatso nnom na ya, ¿Aa tixocjameintyje na 
matseicu na nncooquie nnaⁿ nato na yuu cantyja naaⁿ Tyo ̱oṯsom? 

13 

11 
1 3  Na nmeiiⁿ mache maaⁿ Tyo̱oṯsom nacjo. Jo chii nncoom na 

nchjaⁿ. Ndo cwantindyo xuee taxocantyia naxueeñe ñequioom.  
Ndo mañoom saana chacwijom tioo nchquiutso nacjoomm ndo 

saana ntyjeeⁿ najaaⁿñe. Tyolueeⁿ tsaⁿ na nntuii tso̱o ̱n  na wjaañoom 
jom ee na titquioomm. 12 

1 3  Ndo tsaⁿ na matsa̱ntjom, quia na ntyiaaⁿaⁿ 
na luaa tuii seiyoomm ee jeeⁿ tjawee tsoom ñoom na cwitmo̱o ̱n na 
cantyja naaⁿ Ta Tyo̱oṯsom.  

Pablo ñeⁿ Bernabé cwiñequiana ñoom Tyo̱oṯsom  
tsjoom Antioquía ndyuaa Pisidia  

13 
13  Quia jo Pablo ñequio nnaⁿ na ñeeⁿ ñeⁿñê jluina tsjoom Pafos. 

Tuoṉa waandaa. Tyena, tquiena tsjoom Perge ndyuaa Panfilia. Jo jo 
ndii Juan joona, tjalcweeⁿeⁿ Jerusalén. 14 

1 3  Jnda ̱jo jluina Perge, 
tyetyetina. Tquiena tsjoom Antioquía ndyuaa Pisidia. Ndo xuee na 
cwitajndyee nnaⁿ judíos tyequiena naquii watsom naaⁿ naⁿñeeⁿ 
ndo tyemeindyuaandyena. 15 

1 3  Jnda ̱jo seinaaⁿ tsaⁿ ljeii na tqueⁿ 
Moisés ñequio ñoom na tyolaljeii profetas, jnda ̱chii nnaⁿ na 
cwiluiitquiendye cantyja naaⁿ watsomñeeⁿ jluena nnom Pablo ñeⁿ 
Bernabé:  

—O nnaaⁿya xeⁿ waa na ñecalajndo ̱yo no̱o ̱n yâ, canduyo 
nndyaa̱y̱â.  

16 
1 3  Jo chii teicantyja Pablo, seintyjaaⁿ tso ̱o ̱n  na calacheⁿna. Matsoom:  

—O nnaaⁿya tsjaaⁿ Israel ñeⁿ ntomndyo o na mati 
cwilatmaaⁿndyo Tyo ̱oṯsom, candyeyo ñoom na nntsjo̱o:̱ 17 

1 3 Nquii 
Tyo̱oṯsom cwentaa jaa nnaⁿ Israel tjeiiñê welooya na ñetom teiyo 
cwentaaⁿaⁿ. Saaⁿ na teitmaⁿ tmaaⁿ joona yocheⁿ na tyomaⁿyana 
ndyuaa Egipto, ndo jndaṉquiacheⁿ ñequio najneiⁿ tañomm joona, 
tjeiiⁿeⁿ joona ndyuaañeeⁿ. 18 

13  Tyotseiquii tsoom ñeⁿndyena chana 
wenaaⁿ ntyu quia tyomaⁿna nndyuaa yuu tjaa nnaⁿ coom. 19 

13  Jnda ̱chii 
tquiaaⁿ na jndaana ndyuaa Canaán ee seityueeⁿeⁿ ntquiee ntmaaⁿ 
nnaⁿ na ñetom ndyuaañeeⁿ cha jo jo nncom joona. 20 

13  Jnda ̱jo tqueeⁿ 
na tyotsa̱ntjom jwe joona chana cwii ñequiee siaⁿnto waljoo wenaaⁿ 
nchoo qui ntyu. Tyotsa̱ntjom naⁿñeeⁿ joona hasta na macanda ̱cwii 
toom profeta Samuel. 21 

1 3 Xjeⁿñeeⁿ tyotaⁿna nnom Tyo̱oṯsom na 
nñequiaaⁿ cwii rey na nntsa̱ntjom joona. Ndo tyioom tsiaaⁿñeeⁿ Saúl 
jnda Cis, tsjaaⁿ naaⁿ Benjamín, na tsaⁿñeeⁿ sa̱ntjom joona cwii 
wenaaⁿ ntyu. 22 

1 3  Jnda ̱jo tjeiiⁿeⁿ tsaⁿñeeⁿ ndo tyioom tsiaaⁿñeeⁿ 
David. Tyotsoom cantyja naaⁿ juu: “Juu David jnda Isaí, ntsaaⁿ 
chaxjeⁿ cjaawee tso ̱o ̱n . Chatso na lue tso ̱o ̱n  nntseicanaa̱ ̱n .” 23 

1 3 Nquii 
Davidñeeⁿ, matsjaaⁿ naaⁿaⁿ Jesús, tsaⁿ na macwjinmaaⁿñe nnaⁿ Israel 
chaxjeⁿ ñoom na tso Tyo̱oṯsom na nntsaaⁿ. 24 

1 3 Cwii tjoo̱c̱heⁿ na nnto̱ 
Jesús tsiaaⁿ na tyiom Tyo ̱oṯsom jom tyomaaⁿ Juan, tyoñequiaaⁿ 
ñoom ndaa̱ ̱chatso nnaⁿ Israel. Tyotsoom ndaa̱ṉa na calcwe nomna 

ndo cwitsoomndyena. 25 
1 3 Quia na jnda ̱majaatseicandaa̱̱ñe Juan tsiaaⁿ 

na tyotseixmaaⁿ, tsoom: “O maaⁿ nomyo na ja tsaⁿ na 
nndyocwjinmaaⁿñe o saa̱ ̱nchii jom ja. Jom manncwjeeⁿeⁿ ndo tmaⁿ 
tseixmaaⁿ. Ja meiⁿ cwe lcoomm ticatseixmaⁿya na nntseicanaⁿa.”  

26 
1 3  Tsoti Pablo ndaa̱ṉa:  

—O nnaaⁿya, ntomndyo ̱jaa cwiluiindyo̱ tsjaaⁿ naaⁿ Abraham ndo 
ntomndyo o nchii jo saa̱ ̱mati cwilatmaaⁿndyo Tyo̱o ̱tsom. Ndaa̱ ̱jaa 
na chatsondyo ̱seicwanom Tyo̱oṯsom ñoomwaa na mamo̱ⁿna ndaa̱y̱a 
chiuu calaaya cha nluinmaaⁿndyo̱. 27 

1 3 Nnaⁿ na maⁿ Jerusalén ñequio 
nnaⁿ na cwiluiitquiendye jo ndaa̱ṉa ticalano̱ⁿna ñeeⁿ cwiluiiñe Jesús. 
Ee meiiⁿ ticwii cwii xuee na cwitajndyeena cwilanaaⁿna ñoom na 
tyolaljeii profetas saa̱ ̱ticalano̱ⁿna na matseineiⁿ ñoomñeeⁿ cantyja 
naaⁿ Jesús. Jo na manquieetona tquiana jnaaⁿaⁿ chaxjeⁿ tso 
ñoomñeeⁿ na nntjoom. 28 

1 3 Meiⁿ tîcatseixmaaⁿ na nncueeⁿeⁿ ee meiⁿcwii 
jnaaⁿaⁿ tjaanaⁿ, saa̱ ̱tyotaⁿna nnom Pilato na cueeⁿeⁿ. 29 

1 3 Jnda ̱na 
jlacandaa̱̱ndyeñeⁿna chatso ñoom chaxjeⁿ na matso ljeii naaⁿ 
Tyo̱oṯsom na nntjom Jesús, tyjeendye nnaⁿ jom tsoomnaaⁿ. Chii 
tyecatiuuna jom quii tseitsuaa. 30 

1 3  Saa̱ ̱saa Tyo ̱oṯsom na tandoxcoom. 
Je tacoomñê quiintaaⁿ loo. 31 

1 3 Ndo nnaⁿ na tyocañeeⁿ ñeⁿñê na 
jnaⁿna Galilea na tyewana Jerusalén jndye xuee tyontyiaatina jom jnda ̱
na wandoxcoom. Je majoona cwitjeiyuundyena cantyja naaⁿaⁿ ndaa̱ ̱
nnaⁿ.  

32 
13  ’Jo chii cwiñequiaayâ ñoom naya ndaa̱̱yo cantyja naaⁿ ñoom na 

tso Tyo ̱oṯsom ndaa̱ ̱welooya na ñetom teiyo na nntsaaⁿ. 33 
1 3 Ndo je 

ndaa̱ ̱jaa nnaⁿ tsjaaⁿ joona jnda ̱seicandaa̱̱ñê ñoomñeeⁿ ee wandoxco 
Jesús jnda ̱na tue. Teiyo teiljeii ñoom naquii salmo jnda ̱we na 
matsona: “U cwiluiindyu tijndaaya ndo xuee je mamo̱o ̱n ya ndaa̱ ̱
nnaⁿ na cwiluiindyo ̱tsotye.” 34 

1 3 Jnda ̱tmo ̱ⁿ Tyo ̱oṯsom na nntsaaⁿ na 
nncwandoxco Jesús jnda ̱na tueeⁿeⁿ, meiⁿ xocato ̱o̱ seitso naaⁿaⁿ 
chaxjeⁿ matso salmo jnda ̱we. Matsona: “Nntionaaⁿndyo ̱o chaxjeⁿ 
ñom na tsjoo̱̱ nnom David na nntsaa.” 35 

13  Mati teiljeii ñoom naquii 
cwiicheⁿ salmo na ndoo matseineiⁿ nquii Jesús. Matsona: “U xonquiaa 
na nnto̱ndyo̱ ee na cwiluiindyo ̱tijnda na lju tso ̱o ̱n ya jo njom.” 
36 

13  David, tsaⁿ na seiljeii ñoomñeeⁿ ñejndintjoom ndaa̱ ̱nnaⁿ chaxjeⁿ na 
lue tsom Tyo ̱oṯsom. Jnda ̱chii tueeⁿeⁿ. Tyecatiuu nnaⁿ jom yuu 
tjacantiuundye weloomm na ñetom teiyocheⁿ ndo to̱ñê. 37 

1 3  Saa̱ ̱Jesús 
tîcatoo̱ ̱ñê. Saa Tyo̱oṯsom na tandoxcoom. 38 

1 3 Jo chii o nnaaⁿya, 
calano̱ⁿyo ñoom na cwiñequiaayâ ndaa̱̱yo, ee cantyja naaⁿ jom jo 
na matseitmaⁿ tsom Tyo̱oṯsom jnaⁿyo. 39 

1 3  Cantyja naaⁿ ljeii na tqueⁿ 
Moisés xocaluinmaaⁿñe tsaⁿ. Saa̱ ̱cantyja naaⁿ Jesús meiⁿcwiñeeⁿcheⁿ 
tsaⁿ na nntseiyu ñeⁿñê nluinmaaⁿñe. 40 

1 3  Jo chii queⁿ queⁿyo cwenta 
cha tintjomyo chaxjeⁿ matso ñoom na tyolaljeii profetas. 41 

1 3  Tyoluena:  
Queⁿyo cwenta o nnaⁿ na ticuee nomyo ñoom na mayuu.  

Catseicatyuena o. Ndo na nntsuundyo.  
Ee ncuee na cwitandoyo ja Tyo ̱oṯsom nntsaa tsiaaⁿ tmaⁿ na 

nntseicatyuena o,  
na xocalayuyo ñeⁿndyo ̱meiiⁿ na nntso tsaⁿ ndaa̱̱yo na calayo 

na ljo.  
42 

1 3  Jnda ̱na seineiⁿ Pablo jlueeⁿeⁿ naquii watsomñeeⁿ ñequio nnaⁿ na 
ñeeⁿ ñeⁿñê. Ndo nnaⁿ na nchii judíos tyolana tyoo ndaa̱ ̱naⁿñeeⁿ na 
calaneiⁿtina ñoomñeeⁿ ndaa̱ṉa cwiicheⁿ xuee na cwitajndyee nnaⁿ 
judíos. 43 

1 3 Quia na jnda ̱toomndye nnaⁿ na tyotjomndye watsomñeeⁿ 
jndye nnaⁿ tyelajomndyena ñeⁿ Pablo ñeⁿ Bernabé. Ñeeⁿ nnaⁿ judíos 
ndo ñeeⁿ nnaⁿ na nchii judíos saa̱ ̱ñequio na xcwee nomna 
cwilatmaaⁿndyena Tyoo̱ṯsom chaxjeⁿ nnaⁿ judíos. Pablo ñeⁿ 
Bernabé tyolajndo̱na nom naⁿñeeⁿ na tyeⁿ comna na quitmaⁿ nomna 
Tyo̱oṯsom ee jom matseixmaaⁿ naya.  

44 
1 3  Quia na tuentyjo ̱nnda xuee na cwitajndyee nnaⁿ judíos manndyo 

ndyuendye nnaⁿ quii tsjoom tjomndyena na nndyena ñoom 
Tyo̱oṯsom. 45 

1 3  Saa̱ ̱nnaⁿ judíos, quia na ntyiaana na jndyendye nnaⁿ 
jnda ̱tjomndye, tyolataa̱̱ nomna. Tyoluena na tiyuu ñoom na 
tyotseineiⁿ Pablo ndo tyoluena ñoom ntjeiⁿ nacjoomm. 46 

1 3 Jo chii Pablo 
ñeⁿ Bernabé tyolaneiⁿna ñequio na tmaⁿya nomna. Jluena:  

—Matsa̱ntjomna na nleineiⁿjndyee ñoom Tyo ̱oṯsom ndaa̱̱ o nnaⁿ 
judíos, saa̱ ̱tiñecatoñoomyo juuna. Cwilayo chacwijom 
ticalaxmaⁿyo na nntoñoomyo na ticantycwii na nntandoyo. Jo chii 
je nñequiaayâ ñoom nayawaa ndaa̱ ̱nnaⁿ na nchii judíos. 47 

1 3  Ee luaa 
sa̱ntjom Ta Tyo ̱oṯsom jâ, tsoom:  

Ja jnda ̱tquaa̱ ̱n ya o na nlaxmaⁿyo chacwijom chom na 
nntseixueeñena ndaa̱ ̱nnaⁿ na nchii judíos.  

Hasta chawaa nnom tsjoomnancue nñequiayo ñoom ndaa̱ ̱nnaⁿ 
cantyja na nluinmaaⁿndyena.  

48 
1 3  Quia na jndye nnaⁿ na nchii judíos ñoomwaa tquiaana na jeeⁿ 

neiiⁿ nomna. Tyolatmaaⁿndyena ñoom Tyo̱oṯsom. Ndo jlayu 
chatsondye nnaⁿ na maxjeⁿ ntyjii Tyo̱oṯsom na nntoñoomna na 
ticantycwii na nntandona. 49 

1 3 Ndo toom ñoom Ta Tyo̱oṯsom chawaa 
ndyuaañeeⁿ. 50 

1 3  Saa̱ ̱nnaⁿ judíos tyolajndo̱na nom naⁿlcu na tmaⁿ 
cwilaxmaⁿ ndo na cwilacanda ̱cantyja na cwioo watsom naaⁿna. Mati 
tyolajndo̱na nom naⁿnom na cwiluiitquiendye tsjoom Antioquíañeeⁿ. 
Jo na jlajomndye nnaⁿ na tyotawina Pablo ñeⁿ Bernabé hasta tjeiina 
naⁿñeeⁿ ndyuaana. 51 

1 3 Jo chii Pablo ñeⁿ Bernabé jlateincwiina nceena 
chii tquiaa tsojndaa̱ ̱na chuu na tmo ̱ⁿna na tisa la nnaⁿ tsjoomñeeⁿ. 
Jnda ̱chii tyena tsjoom Iconio. 52 

1 3 Saa̱ ̱nnaⁿ na cwilayu na maⁿ tsjoom 
Antioquíañeeⁿ neiiⁿna ndo too naquii nomna maaⁿ Espíritu Santo.  

14  

Cwiñequiana ñoom Tyo̱oṯsom tsjoom Iconio  
1 

1 4  Ndo Pablo ñeⁿ Bernabé majoti lana tsjoom Iconio. 
Tyequiena naquii watsom naaⁿ nnaⁿ judíos. Tyoñequiana 

ñoom Tyo̱oṯsom. Jeeⁿ ya tyolaneiⁿna. Jo chii jndyendye nnaⁿ judíos 
jlayu ndo mati ntomcheⁿ nnaⁿ na nchii judíos. 2 

1 4 Saa̱ ̱nnaⁿ judíos na 
tyoolayu tyolandaana nom nnaⁿ na nchii judíos. Tyolana na 
calancjoondye naⁿñeeⁿ nacjoo nnaⁿ na cwilayu. 3 

1 4  Jo chii Pablo ñeⁿ 
Bernabé majndye xuee ljoondyena tsjoomñeeⁿ. Ndo ñequio na tmaⁿya 
nomna tyoñequiana ñoom cantyja naaⁿ naya na matseixmaⁿ 
Tyo̱oṯsom ee nquiuna na ñeⁿñeeⁿ ñeⁿndyena. Ndo jom tmo ̱o ̱n  na 
mayuu ñoom na tyoñequiana ee saaⁿ na tyolana naaⁿ tmaⁿ na 
xocandaa̱ ̱nntsaa na cwe najndeii nquii tsaⁿ meiⁿ xocatseino ̱ⁿ tsaⁿ 
chiuu tuiiyuu. 4 

1 4 Saa̱ ̱nnaⁿ tsjoomñeeⁿ to̱ⁿna joona. Ee ntomndyena 
tyolajomndyena ñequio nnaⁿ judíos ndo ntomcheⁿ tyolajomndye 
ñequio apóstoles. 5 

1 4  Quia jo nnaⁿ judíos ñequio nnaⁿ na nchii jo 
jlajomndyena ñequio naⁿmaⁿniaaⁿ tsjoomna na tyolueendyena chiuu 
nntawina naⁿñeeⁿ ndo na njñomna ljo̱. 6 

1 4  Saa̱ ̱Pablo ñeⁿ Bernabé 
jndyena na ljo. Jo chii jleinomna. Tyena tsjoom Listra ñequio tsjoom 
Derbe, jo jo ndyuaa Licaonia. Ndo tyena ndyuaa na matuiina ñeⁿ 
ndyuaañeeⁿ. 7 

1 4  Jo jo tyoñequiana ñoom naya naaⁿ Tyo̱oṯsom.  

Nnaⁿ tsjoom Listra cwijñomna ljo̱ Pablo  
8 

14  Tsjoom Listra tyowacatyeeⁿ cwii tsaⁿsa na tileicjaacaa ee maxjeⁿ 
ntjeiⁿ nceeⁿ tuiiñê. Meiⁿjom ndii tyoojaacaⁿ. 9 

1 4 Jndii tsaⁿñeeⁿ na seineiⁿ 
Pablo. Ndo nquiee ntyiaaⁿaⁿ juu, ee seino̱o ̱n o ̱ⁿ na tseixmaⁿ tsaⁿñeeⁿ 
na matseiyuya tsom na nlcoyana juu. 10 

1 4 Quia jo jndeii seineiiⁿ, 
matsoom:  

—Quintyja, cwintyje.  
Quia jo mañoom teintyjee, to̱ tjacaa. 11 

14  Ndo nnaⁿ ndyuaa Licaonia, 
quia na ntyiaana na luaa saa Pablo, to̱na tyolaxuaana ñequio 
ñoomna. Tyoluena:  

—Cwa we ntyo ̱o ̱chana nnaⁿ jnda ̱tquiecañomna jaa.  
12 

1 4  Jo chii jluena na Bernabé tyo̱o ̱Júpiter jom, ndo Pablo je jluena 
na jom tyo ̱o ̱Mercurio ee jom mañequiaaⁿ ñoom ndaa̱ṉa. 13 

1 4 Nnom 
tsjoom meintyjee watsom cwentaa tyo ̱o ̱Júpiter. Ndo tyee cwentaa 
Júpiterñeeⁿ jndyochom quioondyo na tanjoom luaaljaa cantyoyo 
hasta ndyootsatioom tsjoom ee jom ñequio nnaⁿ quii tsjoom 
ñecalacwjeena quiooñeeⁿ na nlatmaaⁿndyena Bernabé ñeⁿ Pablo. 
14 

1 4  Saa̱ ̱apóstoles, quia na ntyiaana na luaa nla nnaⁿ, to̱na 
tyojndiindyena liaana na matseindaana nquiuna na luaa cwila 
naⁿñeeⁿ. Jndeii tyequiena quiintaaⁿ nnaⁿ. 15 

14  Tyolaxuaana tyoluena:  

14 

—Chiuu sa o nnaⁿ na luaa ñecalayo. Mannaⁿ jâ chana o. 
Tquioño ̱o ̱n yâ ñoom naya na nndyeyo cha candyeyo nmeiⁿ na cwe 
tsiaaⁿndyo. Calatmaaⁿndyo nquii Tyo̱oṯsom na wando ee jom 
tqueeⁿ cañoomluee ñequio tsjoomnancue ñequio ndaaluee ndo chatso 
nnom na cwilaxmaⁿna. 16 

1 4 Ncuee na ñejndyowaana ñendiitoom na cala 
chatso nnaⁿ meiⁿljocheⁿ na lue nomna. 17 

14  Saa̱ ̱tîcañeeⁿ na 
ticwjiyuuñê cantyja naaⁿ nqueⁿ, ee macheeⁿ naya chatsondye nnaⁿ. 
Mañequiaaⁿ ndaaluaa na cwinaⁿna tsjo̱luee. Ndo macheeⁿ na cwiquie 
ntjom. Macheeⁿ na cwijaacjooya ñeⁿ nantquie na mañequiaaⁿ ndo 
macheena na neiiⁿya.  

18 
1 4  Saa̱ ̱meiiⁿ na jluena ñoommeiⁿ jeeⁿ ncuaa tjawitsaaⁿ na 

ñecalacwjee nnaⁿ quioo jo ndaa̱ṉa na nlatmaaⁿndye naⁿñeeⁿ joona.  
19 

1 4  Juu xjeⁿñeeⁿ tquiecañom nnaⁿ judíos na jnaⁿ tsjoom Antioquía 
ñequio Iconio. Lana na ñecwii ñoom tmaⁿna ñequio nnaⁿ tsjoom 
Listra. Jo chii tyojñomna ljo̱ Pablo. Jnda ̱chii tyeñomtsco ̱o̱ndyena 
jom nnom tsjoom ee jlatiuuna na jnda ̱tueeⁿeⁿ. 20 

1 4 Saa̱ ̱nnaⁿ na cwilayu 
tyecwintyjeena ndiocheⁿ nacañomm. Quia jo teicantyjaaⁿ, 
tjaquiennaaⁿaⁿ quii tsjoom. Ndo teincoo cwiicheⁿ xuee jlueeⁿeⁿ tjaaⁿ 
ñeⁿ Bernabé tsjoom Derbe.  

21 
1 4  Tyoñequiana ñoom naya ndaa̱ ̱nnaⁿ tsjoomñeeⁿ, ndo jndye nnaⁿ 

jlayu. Jnda ̱chii tyelcweenndana Listra ñequio Iconio ñequio 
Antioquía. 22 

1 4 Njoomñeeⁿ tyoteijndeiitina nnaⁿ na cwilayu na 
comtmaaⁿndyeti naⁿñeeⁿ nomna. Tyolajndo̱na nom naⁿñeeⁿ na 
cwintyjeetyeⁿna na cwilayuna. Ndo tyoluena:  

—Maxjeⁿ cwilaxmaaⁿya na jndye nawi nntjoo̱̱ⁿya na cwitsaaquiaa̱̱a 
cantyja naaⁿ na matsa̱ntjom Tyo̱oṯsom.  

23 
14  Mati tjeiindyena nnaⁿ na nntioona tsiaaⁿ na nluiitquiendye 

cwentaa cwii cwii tmaaⁿ nnaⁿ na macwji Tyo ̱oṯsom cwentaaⁿaⁿ. 
Tyolaneiⁿna nnoom Tyo̱oṯsom ndo tyolacwejndondyena. Ndo tioona 
naⁿñeeⁿ lo ̱o ̱n  ee na ñeⁿ jom jnda ̱jlayuna.  

Cwioolcweenndana tsjoom Antioquía ndyuaa Siria  
24 

1 4  Jnda ̱jo teinomna ndyuaa Pisidia, tquiena ndyuaa Panfilia. 25 
1 4 Jo 

jo tyoñequiana ñoom tsjoom Perge. Jnda ̱chii tyena tsjoom Atalia. 
26 

1 4  Tsjoomñeeⁿ tuo ̱na waandaa. Tyelcweenndana tsjoom Antioquía 
yuu na jnaⁿna jnda ̱na tioo nnaⁿ joona lo ̱Tyo̱oṯsom ndo je jnda ̱
jlacandaṉa tsiaaⁿñeeⁿ. 27 

1 4 Ndo jnda ̱na tquiena Antioquía jlatjomna 
nnaⁿ tmaaⁿ nnaⁿ na macwji Tyo̱o ̱tsom cwentaaⁿaⁿ. Tyoluena ndaa̱ ̱
naⁿñeeⁿ chatso na tyoteijndeii Tyo̱oṯsom na tyolana ndo na mati 
saaⁿ na cwilayu nnaⁿ na nchii judíos. 28 

14  Jndye xuee ljoondyena ñequio 
nnaⁿ na cwilayu jo jo.  

15  

Tjomndye nnaⁿ na cwilayu tsjoom Jerusalén  
1 

1 5  Xjeⁿñeeⁿ ntom nnaⁿ jnaⁿna tso ̱ndaa Judea, tquiocuena 
Antioquía. Tyotmo ̱o ̱n na ndaa̱ ̱nnaⁿ na cwilayu jo jo. 

Tyoluena na jndeina na cala naⁿñeeⁿ costumbre chaxjeⁿ ñoom na 
sa̱ntjom Moisés na cala nnaⁿ judíos ñequio yondaa na naⁿnom. Ee xeⁿ 
ticalacanda ̱naⁿñeeⁿ jo, jluena na xocaluinmaaⁿndye naⁿñeeⁿ. 2 

1 5  Ndo 
Pablo ñeⁿ Bernabé tyolañeeⁿ ndyueena ñeⁿ naⁿñeeⁿ na tquie 
Antioquía. Tyoluena na tiyuu na macaⁿna na cala naⁿñeeⁿ 
costumbreñeeⁿ. Jnda ̱chii teijndaa na wendye joona ñequio ntomcheⁿ 
nnaⁿ na cwilayu nncoona Jerusalén. Nncoontyjaana nquie apóstoles 
ñequio nnaⁿ na cwiluiitquiendye quiintaaⁿ tmaaⁿ nnaⁿ na macwji 
Tyo̱oṯsom cwentaaⁿaⁿ tsjoomñeeⁿ. Jo ndaa̱ ̱naⁿñeeⁿ nleijndaa 
ñoomwaa.  

3 
15  Quia jo tmaaⁿ nnaⁿ na macwji Tyo̱oṯsom cwentaaⁿaⁿ tsjoom 

Antioquía tyioomna tsiaaⁿ naⁿñeeⁿ. Jo chii tyena. Teinomna ndyuaa 
Fenicia ñequio Samaria. Tyolacandiina nnaⁿ na cwilayu jo jo na mati 
nnaⁿ na nchii judíos macwilcwe nom, macwilayuna. Ndo quia na 
jndye naⁿñeeⁿ na ljo, chatsondyena tquiaana na jeeⁿ neiiⁿna.  

4 
15  Quia tuee Pablo ñeⁿ Bernabé Jerusalén, chawaa tmaaⁿ nnaⁿ na 

cwilayu jo jo ñequio nnaⁿ na cwiluiitquiendye quiintaaⁿna ñequio 
apóstoles toñoomna naⁿñeeⁿ ñequio na neiiⁿna. Quia jo naⁿñeeⁿ 
tyoluena chatso na jnda ̱saa Tyo̱oṯsom ñeⁿndyena. 5 

1 5 Saa̱ ̱ntom nnaⁿ 
na cwilayu na cwilaxmaⁿ tmaaⁿ nnaⁿ judíos na jndyu fariseos 
teicantyjana. Tyoluena:  

—Jndeina na cala naⁿñeeⁿ costumbre na cwilaa jaa nnaⁿ judíos 
ñequio yondaa na naⁿnom ndo caluuya ndaa̱ṉa na calacandaa̱̱ndyena 
chatso ljeii na tqueⁿ Moisés.  

6 
15  Ndo apóstoles ñequio nnaⁿ na cwiluiitquiendye tjomndyena na 

mmaⁿna ñoomwaa. 7 
1 5 Mayo tyolueendyena chiuu nlayoona na 

nlajndaandyena ñoomñeeⁿ. Jnda ̱chii teicantyja Pedro. Tsoom ndaa̱ṉa:  
—O re nnaⁿya na cwilayuyo manquiuyo na jaachee xuee tjeiiñe 

Tyo̱oṯsom ja quiintaaⁿyo na nñequiaya ñoom naya chiuu na 
nluinmaaⁿndye nnaⁿ na nchii judíos cha nlayuna. 8 

1 5  Ee nqueⁿ 
mantyjeeⁿ chiuu cwilaxmaⁿ nnaⁿ naquii nom. Ndo jnda ̱tmo̱o ̱n  na 
mati macoñoom nnaⁿ na nchii judíos laxmaⁿ ee tquiaaⁿ Espíritu Santo 
na nncoomñe naquii nomna chaxjeⁿ tquiaaⁿ juu na nncoomñe naquii 
no̱o ̱ⁿ jaa. 9 

1 5 Meiⁿ tiquicheeⁿ na we waa ñeⁿndye joona ndo ñeⁿndyo̱ jaa 
ee seiljoomm nomna nce na cwilayuya nomna ñeⁿñê. 10 

1 5  Quia jo je 
je ¿chiuu na ñecalayo xjeⁿ Tyo̱oṯsom? O cwilayo na jndeina na 
joo nnaⁿ na cwilayu na nchii judíos calacandaṉa ñoom na 
matsa̱ntjomna jaa nnaⁿ judíos na juuna matseijomna cwii xuu, ndo 
xuuñeeⁿ meiⁿ welooya na ñetom teiyo tîcanaⁿndyena meiⁿ jaa. 11 

1 5 Saa̱ ̱

15 

tiyuu na ljo macaⁿna ee cwilayuua na macanda ̱juu naya na 
matseixmaⁿ Ta Jesús na cwe yu jo na cwiluinmaaⁿndyo̱ jaa ndo mati 
joona.  

12 
1 5  Quia jo chatsondye nnaⁿ na tjomndye jlacheⁿna. Tyoqueⁿna 

cwenta ñoom na tyotseineiⁿ Bernabé ñequio Pablo cantyja naaⁿ tsiaaⁿ 
tmaⁿ ñequio naaⁿ na tyolana quiintaaⁿ nnaⁿ na nchii judíos na 
xocandaa̱ ̱nluiina na cwe najndeii nquii tsaⁿ. 13 

1 5 Jnda ̱na jlaneiⁿ 
naⁿñeeⁿ quia jo to̱ Jacobo, matsoom:  

—O re nnaⁿya na cwilayuyo candyeyo ñoom na nntsjo̱o.̱ 14 
1 5 Juu 

Simón Pedro jnda ̱tsoom ndaa̱y̱a chiuu waa na jnaⁿjndyeena na 
tionaaⁿñe Tyo ̱oṯsom nnaⁿ na nchii judíos na macwjiiñê nnaⁿ 
quiintaaⁿ naⁿñeeⁿ na nlaxmaⁿ tmaaⁿ cwentaaⁿaⁿ. 15 

1 5  Juu ñoomwaa 
ljoyu tseixmaⁿna ñequio ñoom na tyolaljeii profetas. 16 

1 5  Luaa matsona:  
Quia na jnda ̱tuii chatso nmeiⁿ,  
nnco̱o ̱n nndaa na wi tso ̱o ̱n ya tsjaaⁿ naaⁿ David na 

jndyowicantyjoo.  
Matseijndaandyo ̱na cwii joona nntsa̱ntjom.  
17 

1 5 Luaa matseijndaandyo ̱cha mati nnaⁿ na nchii judíos nlueena ja 
na cwiluiindyo ̱na matsa̱ntjo ̱n ya.  

Chatsondye naⁿñeeⁿ na quia nlaxmaⁿ cwentaya nlueena ja.  
18 

1 5  Ñoomñeeⁿ tsotina:  
Luaa ñoom na teiyo tmo̱ⁿ Tyo ̱oṯsom ndaa̱y̱a ñequio tsiaaⁿmeiiⁿ na 

macheeⁿ.  
19 

1 5  Tsoti Jacobo:  
—Nce ñoomñeeⁿ, jo chii matseitiuuya cantyja naaⁿ nnaⁿ na nchii 

judíos na cwilcwe nom na cwilayu, meiⁿ ticatsona na nlacachuuya 
xuu joona joo ñoom na matsa̱ntjomna jaa. 20 

1 5  Maleityeⁿ xeⁿ cwe 
nlaljeiiya ñoom na nlacwano ̱o ̱n ya na maⁿna na tacwana nantquie na 
jnda ̱tsa̱ nnaⁿ jo ndaa̱ ̱naⁿ na cwilatmaaⁿndyena na nchii Tyo ̱oṯsom. 
Ndo tancomna na cwe nncomyana ñeⁿ nciaana. Tantquiina seii 
quioo na cwe cwiuo ̱o ̱cantyo. Ndo tantquiina niom. 21 

1 5  Ee teiyo 
maxjeⁿ cwitmo̱o ̱n  nnaⁿ ljeii na tqueⁿ Moisés. Ndo chatso njoom 
cwilanaaⁿ nnaⁿ judíos ñoomñeeⁿ naquii lanom naaⁿna ticwii cwii 
xuee na cwitajndyeena.  

Carta na tja na maⁿ nnaⁿ na nchii judíos  
22 

1 5  Quia jo apóstoles ñequio nnaⁿ na cwiluiitquiendye ñequio chawaa 
tmaaⁿ nnaⁿ na macwji Tyo ̱oṯsom cwentaaⁿaⁿ tsjoom Jerusalén 
tmaⁿna na ya na nntjeiindyena nnaⁿ quiintaaⁿna na nncoo tsjoom 
Antioquía ñequio Pablo ñeⁿ Bernabé. Tyioomna tsiaaⁿñeeⁿ Judas tsaⁿ 
na jnda ̱we xuee Barsabás, ñequio Silas. Naⁿnommaⁿ cwiluiitquiendye 
quiintaaⁿna. 23 

1 5 Ndo jlacwanomna cwii carta ñequio naⁿñeeⁿ. 
Cartañeeⁿ matsona:  

“Jâ apóstoles ñequiondyo̱ jâ nnaⁿ na cwiluiitquiendyô ̱quiintaaⁿ 
tmaaⁿ nnaⁿ na macwji Tyo ̱oṯsom cwentaaⁿaⁿ tsjoom Jerusalén, 
cwilacwano ̱o̱ⁿyâ cartawaa na maⁿ o nnaⁿ na nchii judíos na maⁿyo 
tsjoom Antioquía ñequio ndyuaa Siria ñeⁿ Cilicia. Cwiluuyâ na 
xmaⁿndyo o nnaaⁿya na cwilayuyo. 24 

1 5  Jâ jnda ̱jndyaa̱y̱â na ljoo jnaⁿ 
ntom nnaⁿ na tye na maⁿyo ndo tyolañeeⁿndyena o ñeⁿ ñoom na 
tyoluena. Tyolandaana nomyo ñequio ñoomñeeⁿ. Saa̱ ̱nchii jâ luuyâ 
na caluena na ljo. 25 

1 5  Jo chii jâ tjomndyô̱ ndo ñecwii jnda ̱tmaaⁿyâ na 
ya na nntjeiindyô̱ ntom nnaⁿ quiintaaⁿyâ na nncoona na maⁿyo 
ñequio Bernabé ñeⁿ Pablo, nquiee nnaaⁿya na jeeⁿ jnda nquiuuya. 26 

1 5  Ee 
naⁿmaⁿ timaaⁿ nomna meiⁿ cwjena na maⁿna cantyja naaⁿ Taya 
Jesucristo. 27 

15 Jo chii cwijño ̱o ̱n yâ Judas ñequio Silas na maⁿyo. Joona 
nlue jndaandyena ndaa̱̱yo ñoom na cwiluuyâ. 28 

1 5  Ee nquii Espíritu 
Santo jnda ̱tmo̱o ̱n  ndaa̱y̱â na tilacachuutyaa̱y̱â xuu o, macanda ̱nmeiiⁿ 
laxmaⁿyo na calacanda̱yo: 29 

1 5  Tacwayo nantquie na jnda ̱tsa̱ nnaⁿ jo 
ndaa̱ ̱naⁿ na cwe nnaⁿ la. Tantquieyo niom meiiⁿ seii quioo na cwe 
cwiuo ̱o ̱cantyo. Ndo meiⁿ tancomyo na cwe nncomyayo ñeⁿ 
nnaⁿ. Xeⁿ cwilacanda̱yo nmeiⁿ quia jo maleityeⁿ, ya cwilayo. 
Macanda ̱ñoommeiiⁿ cwiluuyâ ndaa̱̱yo. Xmaⁿndyo na chatsondyo.”  

30 
15  Quia jo jlui Judas ñeⁿ Silas. Tyena tsjoom Antioquía ñeⁿ Pablo 

ñeⁿ Bernabé. Quia na tquiena jo jo jlatjomna nnaⁿ na cwilayu ndo 
tquiana carta na cwileiñomna ndaa̱ ̱naⁿñeeⁿ. 31 

15 Ndo jnda ̱na jlanaaⁿ 
naⁿñeeⁿ juuna tquiaana na neiiⁿna, tyomtmaaⁿndyena nomna. 
32 

15  Ndo Judas ñequio Silas, mati cwiluiindyena profetas. Jo chii jndye 
ñoom tyolaneiⁿna ndaa̱ ̱naⁿñeeⁿ, tquiana na tmaⁿ nom naⁿñeeⁿ ndo 
tyenajndaṉa na cwilayuna. 33 

1 5 Judas ñeⁿ Silas tyomaⁿna jo jo 
cwantindyo xuee. Xjeⁿ na macwioolcweena Jerusalén yuu maⁿ nnaⁿ 
na jñoom joona, nnaⁿ na cwilayu tsjoom Antioquía tioo joona lo ̱
Tyo̱oṯsom na coona na tjaa ñomtiuu comna. 34 

1 5 Saa̱ ̱Silas seitioom na 
nljooñetyeeⁿ jo jo. 35 

1 5 Mati Pablo ñeⁿ Bernabé ljoondyena. Joona 
ñequio jndye ntomcheⁿ nnaⁿ tyotmo̱o ̱ⁿna ndo tyoñequiana ñoom 
naya naaⁿ Tyo ̱oṯsom ndaa̱ ̱nnaⁿ.  

Pablo na nda ̱we ndii wjaanquiaaⁿ ñoom Tyo̱oṯsom  
36 

15  Jnda ̱na teinom cwanti xuee na ñetomna jo jo, tso Pablo nnom 
Bernabé:  

—Cwa nntsaalcwaa̱̱nndaaa nntsacantyiaaya chiuu cwioomaⁿ 
nnaaⁿya na cwilayu cwii cwii tsjoom yuu na tyoñequiaaya ñoom naaⁿ 
Ta Tyo ̱oṯsom.  

37 
15  Ndo Bernabé lue tsoom na nncjaañeⁿ Juan ñeⁿndyena, tsaⁿ na 

nda ̱we xuee Marcos. 38 
1 5 Saa̱ ̱Pablo tiljoya tsoom na nncjaa tsaⁿñeeⁿ ee 

ñeeⁿ joona ndyuaa Panfilia tsiaaⁿ na tyena. 39 
1 5 Jo chii Pablo ñequio 

Bernabé ticjaañjoom tmaⁿna hasta to ̱ⁿndyena. Bernabé tjañoom 

Marcos. Tuo ̱na tsom waandaa. Tyena ndyuaaxeⁿncwe Chipre. 40 
1 5  Saa̱ ̱

Pablo, tjeiiñê Silas. Cwii tjo ̱oc̱heⁿ na nncoona tioo nnaⁿ na cwilayu 
joona lo ̱Tyo̱o ̱tsom na cationaaⁿñê joona. Jnda ̱chii tyena. 
41 

1 5  Tyowinomna ndyuaa Siria ñequio Cilicia. Tyoteijndeiina na 
tyenajnda ̱ntmaaⁿ nnaⁿ na macwji Tyo ̱oṯsom cwentaaⁿaⁿ.  

16  

Pablo ñequio Silas tyeñomna Timoteo  
1 

1 6  Quia jo Pablo ñeⁿ Silas tquiena tsjoom Derbe. Jnda ̱chii 
tyena tsjoom Listra. Jo jo tajnaaⁿna cwii tsaⁿ na matseiyu 

na jndyu Timoteo. Jom jnda yuscu tsaⁿ judía na matseiyu saa̱ ̱tsotyeeⁿ 
nchii tsaⁿ judío juu. 2 

1 6 Nnaⁿ na cwilayu na maⁿ tsjoom Listra ñeⁿ 
tsjoom Iconio tyotjeiiyana Timoteo. 3 

1 6 Lue tsom Pablo na nncjaañeⁿ 
Timoteo ñeⁿñê. Jo chii seijndaañê na tuii ñeⁿ tsaⁿñeeⁿ chaxjeⁿ 
costumbre na cwila nnaⁿ judíos ñequio yondaa na naⁿnom. Saaⁿ na 
ljo cha nnaⁿ judíos na maⁿ ndyuaa na cwioona tilana na 
tilañoomndyena ñoom na cwiñequiana ee nquiu naⁿñeeⁿ na Timoteo 
nchii tsaⁿ judío tsotyeeⁿ. 4 

1 6  Pablo ñequio Silas ñeⁿ Timoteo 
tyomanomna. Ndo ticwii cwii tsjoom yuu na tyoquiena tyolacandiina 
nnaⁿ na cwilayu ñoom na jlajndaandye apóstoles ñequio nnaⁿ na 
cwiluiitquiendye quiintaaⁿ tmaaⁿ nnaⁿ na macwji Tyoo̱ṯsom 
cwentaaⁿaⁿ tsjoom Jerusalén. 5 

1 6  Jo chii cwii cwii tmaaⁿ nnaⁿ na 
macwji Tyo̱oṯsom cwentaaⁿaⁿ tyooonajndaṉa na cwilayuya nomna 
ndo io ndii io tyewijndyendyetina.  

Tcona nnom Pablo cwii tsaⁿ ndyuaa Macedonia  
6 

16  Pablo ñequio nnaⁿ na ñeeⁿ ñeⁿñê, seicu Espíritu Santo na 
nncoolaneiⁿna ñoom Tyo ̱oṯsom ndyuaa Asia. Jo chii teinomna 
ndyuaa Frigia ñequio ndyuaa Galacia. 7 

16 Quia na tquiena tyeⁿncoo 
ndyuaa Misia jlatiuuna na nncooquiena ndyuaa Bitinia saa̱ ̱tinquiaa 
Espíritu Santo na nncoona jo. 8 

1 6  Jo chii cwe teinomna ndyuaa Misia. 
Tyecuena hasta tquiena tsjoom Troas, nndyoo ndyoo ndaaluee. 9 

1 6 Jo 
jo waa na tcona ntyiaa Pablo natsjom. Ntyiaaⁿaⁿ meintyjee cwii 
tsaⁿsa tsaⁿ ndyuaa Macedonia. Saa tsaⁿñeeⁿ tyoo nnoom, tso: 
“Cwinoom ntyjawaa ndyuaa Macedonia. Candyoteijndei jâ.” 10 

1 6  Jnda ̱
na ntyiaa Pablo na tcona nnoom, mantyja jlajndaandyô ̱na 
nncwitioo̱̱â ndaaluee nntsaayâ ndyuaa Macedonia. Ee jlano ̱o ̱n â na 
majñom Tyo̱oṯsom jâ na nntsaanquiaayâ ñoom naya ndaa̱ ̱nnaⁿ 
ndyuaañeeⁿ.  

Tyjee Pablo ñeⁿ Silas tsjoom Filipos  
11 

1 6  Jo chii tuo ̱o̱yâ tsom waandaa tsjoom Troas. Saandyeyuuyâ 
squiaa̱y̱â ndyuaaxeⁿncwe Samotracia. Teincoo cwiicheⁿ xuee saayâ 
squiaa̱y̱â tsjoom Neápolis. 12 

1 6 Jo jluiiâ ñeⁿ waandaa, saayâ squiaa̱y̱â 

16 

tsjoom Filipos. Tsjoomñeeⁿ maaⁿna nacje naaⁿ nnaⁿ romanos ndo 
tmaⁿti matseixmaⁿna na chatso njoom chawaa ndyuaa Macedonia. 
Tsjoom Filiposñeeⁿ ljoondyo̱yaayâ cwantindyo xuee. 13 

1 6  Xuee na 
cwitajndyee nnaⁿ judíos jluiiâ nnom tsjoom ndyoo jndaa. Ee jlatiuuyâ 
aa nchii nliuuyâ yuu cwilaneiⁿ nnaⁿ nnom Tyo ̱oṯsom, nlajomndyô ̱
ñeⁿndyena. Jo jo jliuuyâ ntom yolcu. Saacwindyuaandyô̱ jlanaa̱ ̱n yâ 
ñoom Tyo̱oṯsom ndaa̱ ̱naⁿñeeⁿ. 14 

1 6 Quiintaaⁿ yolcuñeeⁿ ñeⁿ tsaⁿ na 
jndyu Lidia. Jom tsaⁿ na jnaⁿ tsjoom Tiatira na majndaa̱ ̱liaa ya, liaa 
colo catsioo. Jom tsaⁿ na matseitmaaⁿñê Tyo ̱oṯsom. Saa Ta 
Tyo̱oṯsom naquii tsoom na ya tqueeⁿ cwenta ñoom na tyoñeeⁿ na 
seineiⁿ Pablo. 15 

16  Ndo teitsoomñê ñeⁿ nnaⁿ waⁿaⁿ. Jnda ̱chii seityooñê 
ndaa̱y̱â, tsoom:  

—Xeⁿ cwintyiayo na matseicanday̱a na matseiyua ñequio Ta Jesús 
cwa caljoondyo waya.  

Ndo saaⁿ na caljoondyô ̱waⁿaⁿ.  

Pablo ñeⁿ Silas ñjomndyena waancjo tsjoom Filipos  
16 

1 6  Cwii xueeñeeⁿ saayâ yuu cwilaneiⁿ nnaⁿ nnom Tyo ̱oṯsom ndo 
tjomndyô ̱ cwii yuscuchjoo na macjawee ndyoo nce na maaⁿ jndyetia 
naquii tsom. Tsaⁿñeeⁿ maaⁿtyeeⁿ luee nnaⁿ na cwitantjom cantyja 
naaⁿaⁿ. Tmaaⁿ som cwiquioo luee naⁿñeeⁿ nce na macjawee ñom. 
17 

1 6  Too̱̱ⁿo̱ⁿ na tyojaantyjo̱o ̱ⁿ nanquaa̱ ̱n â ñeⁿ Pablo. Tacwaxua ñom, 
tyotsoom:  

—Naⁿnommaⁿ cwindyentjomna nnom Tyo̱oṯsom na maaⁿ 
nandyeticheⁿ. Cwilacandiina o cantyja nato na cwicaluinmaaⁿndye 
nnaⁿ.  

18 
1 6  Jndye xuee tyochee yuscuchjooñeeⁿ na ljo. Jo chii seiliooñe 

Pablo, taqueeⁿ seineiiⁿ nnom jndyetia na maaⁿ naquii tsom 
yuscuchjooñeeⁿ. Tsoom:  

—U jndyetia, ñequio xuee Jesucristo matsa̱ntjo ̱n ya, calui naquii 
tsom yuscuchjoomaaⁿ.  

Ndo mantyjacheⁿ jlui jndyetiañeeⁿ.  
19 

1 6  Ndo nnaⁿ na cwitantjom cantyja naaⁿ juu, quia na ntyiaana na 
jnda ̱jlui jndyetiañeeⁿ naquii tsoom jlano̱ⁿna na jnda ̱tsuundyena 
som na cwiquioo lueena cantyja na macjawee ñom. Jo chii tuena 
Pablo ñeⁿ Silas. Tyechona naⁿñeeⁿ jo ndaa̱ ̱naⁿmaⁿniaaⁿ naquii tsua 
tmaⁿ. 20 

1 6  Quia na tquiena ndaa̱ ̱naⁿmaⁿniaaⁿ jluena:  
—Nnaⁿ judíos maⁿ, cwitjaandyena tia nnaⁿ tsjoomya. 21 

1 6  Ee 
cwitmo̱o ̱n na ñoom na jaa na cwilaxmaaⁿya nnaⁿ romanos, 
ticatyiomna na nntoño̱o ̱n ya meiⁿ na nlaaya chiuu na cwiluena.  

22 
1 6  Quia jo jlawendye nnaⁿ tsjoomñeeⁿ nacjoo Pablo ñeⁿ Silas ndo 

naⁿmaⁿniaaⁿ sa̱ntjomna na calui liaa naⁿñeeⁿ ndo cachona 
noomjneiⁿ. 23 

1 6  Jndye tjaana naⁿñeeⁿ. Jnda ̱chii tioomna joo waancjo. 

Jluena nnom tsaⁿ na machee cwenta waancjo na ya ya catsaaⁿ cwenta 
joona. 24 

1 6 Ndo tsaⁿñeeⁿ, jnda ̱na jñeeⁿ ñoomwaa tjaañê naⁿñeeⁿ 
waancjo naquiicheⁿ ndo seityeeⁿ joona na tyeⁿ ñjoom nceena tsoom 
tscaa.  

25 
1 6  Ndo Pablo ñeⁿ Silas, chana xcwe tsjom to̱na tyolaneiⁿna nnom 

Tyo̱oṯsom, tyotana luantsa, ndo pras̱o na toondye ñeⁿndyena naquii 
waancjo, tyondyeendye naⁿñeeⁿ. 26 

1 6  Ndo matsia jo jndeii seii, 
teincwii tsiaⁿtsjo̱ waancjo. Xjeⁿñeeⁿ chatso ndyueela waancjoñeeⁿ 
jnaaⁿ cheⁿnquieena ndo mati luaancjo na ñjoom chatso pras̱o jnaⁿna. 
27 

1 6  Ndo juu tsaⁿ na machee cwenta waancjo lcweeⁿ, ntyiaaⁿaⁿ na 
meiⁿnaaⁿ ndyueela waancjo. Jo chii tjeiiñê espada naaⁿaⁿ na 
nntseicueeñe cheⁿnqueⁿ ee seitioom na jnda ̱jleinom pras̱o. 28 

1 6  Saa̱ ̱Pablo 
jndeii seixuaⁿ nnom tsaⁿñeeⁿ tsoom:  

—Aa ndi re, tintseicueendyu ee chatsondyô ̱ndi maaⁿyâ.  
29 

1 6  Quia jo tcaⁿ tsaⁿñeeⁿ chom. Jndeii tjaqueⁿeⁿ naquii waancjo. 
Cwiteiñê na tyueeⁿ. Cwe seiquiooñetoom jo nnom Pablo ñeⁿ Silas. 
30 

16  Jnda ̱chii tjeiiⁿeⁿ joona cheⁿ. Matsoom ndaa̱ṉa:  
—O ta, ¿ljo macaⁿna na catsaaya cha nluinmaaⁿndyo̱?  
31 

16  Jluena nnoom:  
—Catseiyu ñequio Ta Jesucristo, quia jo nluinmaaⁿndyu u ndo 

mati nnaⁿ wa.  
32 

16  Quia jo tyolaneiⁿna ñoom Tyo̱oṯsom nnom tsaⁿñeeⁿ ñequio 
chatso nnaⁿ waⁿaⁿ. 33 

16  Juu xjeⁿñeeⁿ na ndicwaⁿ jaaⁿcheⁿ tjachom joona 
ndo tmaaⁿ yuu na tquieendyena na chona. Jnda ̱chii teitsoomñê ndo 
mati chatso nnaⁿ waⁿaⁿ. 34 

1 6 Jnda ̱jo tjañoom Pablo ñequio Silas waⁿaⁿ, 
tquiaaⁿ na tcwana. Jom ndo ñequio chatso nnaⁿ waⁿaⁿ neiiⁿna na 
jnda ̱macwilayuna ñequio Tyo ̱oṯsom.  

35 
16  Quia na jnda ̱teixuee, naⁿmaⁿniaaⁿ jñoomna policía na maaⁿ tsaⁿ 

na machee cwenta waancjo na candyaañe Pablo ñeⁿ Silas. 36 
1 6  Jo chii 

tsaⁿ na machee cwenta waancjo seicañeeⁿ Pablo, matsoom nnom:  
—Naⁿmaⁿniaaⁿ jnda ̱jlacwanomna ñoom na nndyaandyo. Wanaaⁿ 

na nluiyo. Catsayo, meiⁿcwii ñomtiuu tacomyo.  
37 

16  Saa̱ ̱Pablo matsoom ndaa̱ ̱policía:  
—Jâ cwilaxmaaⁿyâ cantyja naaⁿ tsjoom Roma. Saa̱ ̱meiiⁿ na ljo 

tjaana jâ na jndoo chatso nnaⁿ meiiⁿ na tyoowijndaa aa waa na 
jlatjoo̱ṉdyô. Jnda ̱chii tioomna jâ waancjo. Nmeiiⁿ lana jâ meiiⁿ na 
meiⁿchjoo ticatsona na nlana na ljo nnaⁿ romanos. Ndo je ¿aa cwe 
ntiu nntjeiina jâ? Xoya na ljo. Nquieena quiocatjeiina jâ.  

38 
16  Quia jo policíañeeⁿ tyelacandiina naⁿmaⁿniaaⁿñeeⁿ ñoommeiⁿ. 

Ndo naⁿñeeⁿ quia jndyena na Pablo ñequio Silas cwilaxmaⁿna nnaⁿ 
romanos, jeeⁿ tyuena. 39 

16 Jo chii naⁿmaⁿniaaⁿ tyecataⁿna ñoom tmaⁿ 
tsom ndaa̱ ̱naⁿñeeⁿ. Jnda ̱chii tjeiina joo waancjo. Jlatyoondyena na 
calui naⁿñeeⁿ tsjoomna. 40 

1 6  Quia jo jluina waancjo, tyena waa Lidia. 

Jo jo tyolaneiⁿna ñequio nnaⁿ na cwilayu. Tyoñequiana na tmaⁿ 
nom naⁿñeeⁿ. Jnda ̱jo jluina tsjoom Filiposñeeⁿ.  

17  

Jlajmeiⁿndye nnaⁿ tsjoom Tesalónica  
1 

1 7  Pablo ñeⁿ Silas tyena teinomna tsjoom Anfípolis ñeⁿ tsjoom 
Apolonia. Jnda ̱chii tquiena tsjoom Tesalónica yuu waa cwii 

watsom naaⁿ nnaⁿ judíos. 2 
1 7 Ndyee smaⁿna tyomaⁿna tsjoomñeeⁿ. 

Ñequii quia xuee na cwitajndyee nnaⁿ judíos, Pablo saaⁿ chaxjeⁿ 
quicheeⁿ. Tjatseijomñê ñeⁿ naⁿñeeⁿ na cwitjomndyena watsom 
naaⁿna. Tyotseineiiⁿ ndaa̱ṉa. 3 

17 Tmo̱o ̱n  na juu ñoom Tyo ̱oṯsom na 
teiyo teiljeii matsona na maxjeⁿ jndeina na cwajndii nntjom Cristo. 
Nntyioom nnaⁿ jom tsoomnaaⁿ, maxjeⁿ nncueeⁿeⁿ jnda ̱chii 
nncwandoxcoom. Tsoti Pablo:  

—Jndyocwjiyuundyo ̱cantyja naaⁿ Jesús ndaa̱̱yo, jom cwiluiiñê 
Cristo.  

4 
17  Quia jo ntom nnaⁿ judíosñeeⁿ jlayuna, jlajomndyena ñequio 

Pablo ñeⁿ Silas. Mati nnaⁿ na nchii judíos na cwilatmaaⁿndye 
Tyo̱oṯsom jndyendyena jlayuna. Mati jndye yolcu na cwiluiitquiendye 
jlayuna. 5 

1 7  Saa̱ ̱joo nnaⁿ judíos na tyoolayu jeeⁿ ndya taa̱̱ nomna 
nnaⁿ na cwilayu ñoom na mañequiaa Pablo. Jo chii jlatjomna cwii 
tmaaⁿ nnaⁿ na windye. Jnda ̱chii jlajmeiⁿna nnaⁿ tsjoomna. Ndo 
tyena waa tsaⁿ na jndyu Jasón. Tyequiena waañeeⁿ ñequio na 
jndeina na cwilueena Pablo ñequio Silas ee ñecatsa̱na naⁿñeeⁿ jo 
ndaa̱ ̱nnaⁿ tsjoomna. 6 

1 7 Saa̱ ̱tîcaliuna naⁿñeeⁿ, jo chii tyeñomna Jasón 
ñequio ntomcheⁿ nnaⁿ na cwilayu. Ñequio na jndeina tyechona 
naⁿñeeⁿ jo ndaa̱ ̱naⁿmaⁿniaaⁿ tsjoomna. Jndeii tyolaxuaana, jluena:  

—Joo naⁿnom na cwilañeeⁿndyena nnaⁿ na chawaa tsjoomnancue, 
mati ñjaaⁿ jnda ̱tquiena. 7 

17  Ndo Jasónmaaⁿ jnda ̱seiljoom joona waⁿaⁿ. 
Ndo chatso naⁿmaⁿ cwilana na tjaa yuu lue ñoom na maqueⁿ 
tsaⁿmaⁿtsiaaⁿ tmaⁿ tsjoom Roma, ee cwiluena cwiicheⁿ tsaⁿ maaⁿ na 
matsa̱ntjom na jndyu Jesús.  

8 
17  Ndo naⁿmaⁿniaaⁿ ñequio nnaⁿ tsjoomñeeⁿ, quia jndyena 

ñoommeiⁿ jlajmeiⁿndyena. 9 
1 7  Saa̱ ̱Jasón ñequio ntomcheⁿ nnaⁿ na 

cwilayu, jnda ̱na tioomna som, quia jo jlacandyaandye naⁿñeeⁿ 
joona.  

Pablo ñeⁿ Silas cwiñequiana ñoom Tyoo̱ṯsom tsjoom Berea  
10 

1 7  Jnda ̱na teijaaⁿ xueeñeeⁿ nnaⁿ na cwilayu mañoom jñoomna 
Pablo ñeⁿ Silas na coo naⁿñeeⁿ tsjoom Berea. Quia na jnda ̱tquiena 
tsjoomñeeⁿ tyena watsom naaⁿ nnaⁿ judíos. 11 

17  Nnaⁿ judíos tsjoom 
Bereañeeⁿ ya nnaⁿndyetina nchiiti nciaana na maⁿ tsjoom Tesalónica. 
Ñequio na xcwee nomna tyoqueⁿna cwenta ñoom na tyolue naⁿñeeⁿ. 
Ndo io ndi io tyolanaaⁿna ñoom Tyo̱oṯsom na teiyo teiljeii na 

17 

tyolueena aa mayuu ñoom na cwilue naⁿñeeⁿ ndaa̱ṉa. 12 
1 7 Jo chii 

jndyendye nnaⁿ judíos jlayuna. Mati nnaⁿ na cwilaneiⁿ ñoom griego, 
jndye yolcu na tmaⁿti cwiluiitquiendye ndo mati naⁿnom na cwilaneiⁿ 
griego jndyendyena jlayuna. 13 

1 7 Saa̱ ̱nnaⁿ judíos na maⁿ Tesalónica 
jndyena na mañequiaa Pablo ñoom Tyo̱oṯsom ndaa̱ ̱nnaⁿ Berea. Jo 
chii tyena tsjoomñeeⁿ, tyelajmeiⁿna naⁿñeeⁿ. 14 

1 7  Jo chii nnaⁿ na 
cwilayu jlatyuaana jñoomna Pablo na cjaⁿ ndyoo ndaaluee. Saa̱ ̱Silas 
ñequio Timoteo ljoondyena Bereañeeⁿ. 15 

1 7  Nnaⁿ na tyelajomndye ñeⁿ 
Pablo tyecandyena jom tsjoom Atenas. Jnda ̱chii tyelcweena tsjoomna 
Berea. Tyeñomna ñoom na seintyjaañe Pablo ndaa̱ṉa na catseityuaa 
Silas ñeⁿ Timoteo na nncoontyjo ̱na naxeeⁿeⁿ. Tilayoondyena.  

Pablo matseineiiⁿ ndaa̱ ̱nnaⁿ tsjoom Atenas  
16 

1 7  Yocheⁿ na meindoo Pablo joona tsjoom Atenas seiliooñê na 
ntyiaaⁿaⁿ na chawaa quii tsjoomñeeⁿ too naⁿ na cwe nnaⁿ la. 17 

1 7 Jo 
chii tyotseineiiⁿ ndaa̱ ̱nnaⁿ judíos naquii watsom naaⁿna ñequio ndaa̱ ̱
ntomcheⁿ nnaⁿ na cwitjomndye jo jo na cwilatmaaⁿndye Tyo ̱oṯsom. 
Mati io ndi io tyotseineiiⁿ ndaa̱ ̱nnaⁿ na maⁿ tsua tmaⁿ. 18 

1 7 Tyomaⁿ 
ntom nnaⁿ naquii tsjoomñeeⁿ na cwilajomndye ñoom na cwitmo̱o ̱n  
nnaⁿ epicúreos ndo tyomaⁿ ntomcheⁿ nnaⁿ na cwilajomndye ñoom 
na cwitmo̱o ̱n  nnaⁿ estoicos. To̱ naⁿñeeⁿ na cwilaneiⁿna ñeⁿ Pablo. 
Ntomndye joona jluena:  

—¿Ljo ñoom matseineiⁿ tsaⁿmaaⁿ na jeeⁿ jndye ñoom ntyjeeⁿ?  
Ndo ntomndyena jluena:  
—Ndoo ntyjii matseineiiⁿ cantyja naaⁿ ntyo̱oṯsom xcondye.  
Luaa jluena ee tyotseineiⁿ Pablo ndaa̱ṉa cantyja naaⁿ Jesús ndo 

cantyja na nncwandoxco tsaⁿ xeⁿ jnda ̱tue. 19 
1 7  Quia jo tyeñomna jom 

cwii joo na jndyu Areópago yuu cwitjomndye nnaⁿ na cwioocandye 
ñoom. Jluena nnoom:  

—Cwa catsu ndaa̱y̱â chiuu waa ñoom xco na mamo̱o ̱n  ndaa̱ ̱nnaⁿ. 
20 

1 7  Ee tijoom ñejndyaa̱y̱â ñoom na mañequiaa, jeeⁿ xuii juuna. Jo chii 
ñecaliuuyâ chiuu cwitmo ̱o ̱n  ñoommeiⁿ.  

21 
1 7  Ee nnaⁿ tsjoom Atenas ñequio nnaⁿ na jnaⁿ ntomcheⁿ njoom na 

cwiceeⁿya tsjoomñeeⁿ jeeⁿ ntyjaa nomna na ñecandyena ndo 
ñecalaneiⁿna meiⁿnquia nnom ñoom na xcoti.  

22 
1 7  Quia jo tjameintyjee Pablo quiintaaⁿ nnaⁿ yuu cwiwijndaa 

ñoom. Tsoom:  
—O re nnaⁿ tsjoom Atenas, ndiocheⁿ na mantyiaya, jnda ̱ljeiya na o 

jeeⁿ cwilatmaaⁿndyo. 23 
1 7  Ee quia na tjo̱tseicaandyo ̱ quii tsjomyo, 

jndye joo ntyiaya yuu cwilatmaaⁿndyo. Jo ljeiya cwii tio na chuna 
ljeii: “Tiowaa cwentaa Tyo̱o ̱tsom na ticatajnaaⁿa.” Majuu Tyo̱oṯsom 
na cwe cwilatmaaⁿndyotoyo meiⁿ ticatajnaaⁿyo jom, majom na 
matseina ̱n ya ndaa̱̱yo cantyja naaⁿaⁿ.  

24 
1 7  ’Jom saaⁿ tsjoomnancue ñequio chatso naⁿ na niom nnomna. 

Cwiluiiñê na matsa̱ntjoom chawaa cañoomluee ñequio tsjoomnancue. 
Jo chii ticaⁿna waa na nla nnaⁿ yuu na nncoomñê. 25 

1 7 Meiⁿ ticaⁿna 
nnaⁿ na nnteixee jom ee tjaanaⁿ ljo na matseitjoo̱ṉa jom. Ee nqueⁿ 
mañequiaaⁿ na chatsondyo ̱cwitando̱o̱a, cwitjaaya jndye ñequio 
chatsoti naⁿ na macaⁿna jaa.  

26 
1 7  ’Ñequio ñecwii tsaⁿ saaⁿ tsjaaⁿ jaa nnaⁿ tsjoomnancue meiⁿ na 

meincho ̱ndyuaa na maaⁿya ee nqueⁿ saaⁿ na jnda ̱toomndyo̱ chawaa 
nnom tsjoomnancue. Ndo seijndaañê cwaaⁿ xjeⁿ nncuentyjo ̱na 
nncoom tsaⁿ ndo yuu na cwii cwii joo. 27 

1 7  Luaa saaⁿ cha chatsondyo ̱
jaa caluaa̱y̱a jom, calaancuaandyo̱ na calacandyoondyo̱ na 
nntajnaaⁿa jom, meiiⁿ na mayuu titquia maaⁿ ñequio cwii cwiindyo.̱ 
28 

1 7  Ee cantyja naaⁿ jom cwitando̱o̱a, cwimano̱o ̱n ya ndo cwicaa̱ ̱n ya 
chaxjeⁿ tyolue ntom nnaⁿyo na jndo̱ nom. Tyoluena: “Jaa laxmaaⁿya 
ntseinda Tyo ̱oṯsom.” 29 

1 7  Jo chii nce na cwilaxmaaⁿya ntseinda 
Tyo̱oṯsom ticatyiomna na nlajoomndyo ̱ jom cwe cwii naⁿ na tuiina 
ñequio som cajaⁿ, oo som xuee, oo ljo̱ na cwila nnaⁿ cwe cantyja na 
cwilatiuu cheⁿnquieena. 30 

1 7  Ncuee na jnda ̱teinom, Tyo̱oṯsom seiquii 
tsoom ñequio nnaⁿ cantyja na tijndo̱ nomna, saa̱ ̱je je chatso nnaⁿ 
meiⁿyuucheⁿ joo na maⁿna matsa̱ntjoom na calcwe nomna. 31 

1 7 Ee jnda ̱
seijndaañê xuee na nncuxeeⁿ jaa nnaⁿ tsjoomnancue cantyja na 
matyiomyana. Jnda ̱tqueeⁿ na nquii Jesús nncuxeⁿ jaa. Ndo jnda ̱
tmo̱o ̱n  na mayuu na nluii na ljo ndaa̱ ̱chatso nnaⁿ ee saaⁿ na 
tandoxco juu jnda ̱na tue.  

32 
17  Ndo nnaⁿ tsjoom Atenas quia jndyena na matseineiⁿ Pablo cantyja 

na nntandoxco nnaⁿ na jnda ̱tja,̱ cwantindye joona cwe tyoncona. Saa̱ ̱
ntomndye joona tyoluena:  

—Io cha luaa nndyaa̱y̱aayâ ñoomwaa.  
33 

17  Quia jo jlui Pablo quiintaaⁿna. 34 
1 7  Saa̱ ̱cwantindye nnaⁿ 

jlajomndyena ñequio Pablo ndo jlayuna, mandiñeⁿ Dionisio. Jom 
tsaⁿ na cwiluiitquieñe Areópago yuu cwiwijndaa ñoom. Mati yuscu na 
jndyu Dámaris ñequio ntomcheⁿ nnaⁿ jlayuna.  

18  

Pablo mañequiaaⁿ ñoom Tyoo̱ṯsom tsjoom Corinto  
1 

1 8  Jnda ̱tuii na nmeiiⁿ jlui Pablo Atenas, tjaaⁿ tsjoom Corinto. 
2 

1 8  Jo jo ljeiiⁿ cwii tsaⁿ judío na jndyu Aquila. Tsaⁿñeeⁿ tuiiñê 
ndyuaa Ponto. Nmeiiⁿndyo ñejnaaⁿ ndyuaa Italia ñequio scoomm 
Priscila. Saa̱ ̱jluina jo jo ee Claudio, tsaⁿmaⁿtsiaaⁿ tmaⁿ tsjoom Roma 
na matsa̱ntjom ndyuaa Italia tqueⁿ ñoom na calui chatso nnaⁿ judíos 
tsjoomñeeⁿ. Jo na tja Aquila ñequio scoomm jluina jo jo, tyena 
tsjoom Corinto. Tjacando Pablo joona. 3 

1 8 Ndo na ñecwii tsiaaⁿ naaⁿna 
ñeⁿ Pablo na cwilana laaliaa, jo chii ljooñê ñeⁿndyena. Ñenaaⁿ 
tyolana tsiaaⁿñeeⁿ. 4 

1 8  Ticwii cwii xuee na cwitajndyee nnaⁿ judíos 

18 

tyocaa Pablo watsom naaⁿ naⁿñeeⁿ. Tyotseineiiⁿ ndaa̱ṉa ñequio ndaa̱ ̱
nnaⁿ na nchii judíos ee na lue tsoom na nlayuna ñeⁿ Cristo.  

5 
18  Silas ñequio Timoteo jnda ̱tquiena na maaⁿ Pablo na jnaⁿna ndyuaa 

Macedonia. Quia jo Pablo, macanda ̱tsiaaⁿ naaⁿ Tyo̱oṯsom na 
tyoqueⁿñê. Tyocwjiyuuñê ndaa̱ ̱nnaⁿ judíos na Jesús cwiluiiñê Cristo 
tsaⁿ na meindoona na nndyocwjinmaaⁿñe joona. 6 

18  Saa̱ ̱joona tyena 
nacjoomm, tyolajmeiⁿndyena nnoom. Jo chii seiteincweeⁿeⁿ liaⁿaⁿ 
ndaa̱ṉa na mamo ̱o ̱n  na ntso̱o ̱n  joona, je nncjaⁿ cwiicheⁿ ntyja. Matsoom 
ndaa̱ṉa:  

—Je meiiⁿ na nntsuundyo saa̱ ̱jnaⁿ ncjoyo nchii jnaⁿ ja. Na je xuee 
na cwii wjaana nncjo̱ na maⁿ nnaⁿ na nchii laxmaⁿna nnaⁿ judíos.  

7 
18  Quia jo jlueeⁿeⁿ quii watsomñeeⁿ, tjaaⁿ waa tsaⁿ na jndyu Justo, 

tsaⁿ na matseitmaaⁿñe Tyo ̱oṯsom. Waa tsaⁿñeeⁿ ñecwii tuii ñequio 
watsomñeeⁿ. 8 

1 8 Tyomaaⁿ cwii tsaⁿ na jndyu Crispo na cwiluiitquieñe 
cantyja naaⁿ watsomñeeⁿ. Jom ñequio chatso nnaⁿ waⁿaⁿ jlayuna 
ñequio Ta Jesús. Ndo jndye ntomcheⁿ nnaⁿ tsjoom Corinto, quia na 
jndyena ñoom na tyoñequiaa Pablo, jlayuna ndo teitsoomndyena. 
9 

1 8  Pablo waa na tcona nnoom cwii teijaaⁿ. Jñeeⁿ na seineiⁿ Ta Jesús. 
Matso nnoom:  

—Tintyue. Tincjaameintyje na matseineiⁿ ñoom naⁿya. 
Tintseicheⁿ. 10 

1 8  Ee ja maaⁿya ñeⁿndyu ndo meiⁿcwii tsaⁿ tixocatsaa 
wi ñeⁿndyu. Ee ja jndye nnaⁿ maⁿ tsjoomwaañe quia nlaxmaⁿ 
cwentaya.  

11 
1 8  Jo chii ljooñe Pablo tsjoom Corinto cwii chu waljoo xcwe na 

tyomo ̱o ̱n  ñoom Tyo̱oṯsom ndaa̱ ̱naⁿñeeⁿ.  
12 

1 8  Jnda ̱chii toom Galión gobiernom tsjoom Corinto na matsa̱ntjoom 
chawaa ndyuaa Acaya. Quia jo nnaⁿ judíos na maⁿ tsjoomñeeⁿ 
ñecwii jlajomndyena na jlawendyena nacjoo Pablo. Tyeñomna jom 
watsiaaⁿ. 13 

1 8 Tyenquiana jnaaⁿaⁿ nnom gobiernom. Jluena:  
—Tsaⁿmaaⁿ matseijno ̱o ̱ⁿo̱ⁿ nom nnaⁿ na xuii calatmaaⁿndyena 

Tyo̱oṯsom, tachii chaxjeⁿ na matso ljeii na tqueⁿ Moisés.  
14 

1 8  Xjeⁿ na manntseineiⁿ Pablo, seityuaati Galión. Tso tsaⁿñeeⁿ ndaa̱ ̱
nnaⁿ judíos:  

—O nnaⁿ judíos, xeⁿ waa ljo machee tsaⁿmaaⁿ oo xeⁿ tmaⁿ 
jnaaⁿaⁿ waa quia jo matyiomna na nntseicachjuundyo ̱ na nndii ñoom 
na cwinduyo. 15 

1 8  Saa̱ ̱o cwe jnaaⁿ ñoom na mañequiaa tsaⁿmaaⁿ ndo 
xuee tsaⁿ na maleiñoom, jo cwilancjoondyo, ndo cwe cantyja naaⁿ 
ljeii na cwileiñom o nnaⁿ judíos nchii ljeii cantyja naaⁿ watsiaaⁿ. Jo 
chii cajndoto ncjoyo, ee ja tiñecuxa ̱n ya ñoommeiⁿ.  

16 
1 8  Ndo tjeiiⁿeⁿ naⁿñeeⁿ naquii watsiaaⁿ. 17 

18  Quia jo chatso nnaⁿ na 
tyoolayu na nchii judíos tuena Sóstenes, tsaⁿ na cwiluiitquieñe 
watsom naaⁿ nnaⁿ judíos. Tyotjaana jom tacheⁿ watsiaaⁿ. Saa̱ ̱Galión 
tîcatseiñoomñê naⁿñeeⁿ.  

Tjalcwe Pablo Antioquía, jnda ̱chii wjaanquiaaⁿ  
ñoom Tyoo̱ṯsom na jnda ̱ndyee ndii  

18 
1 8  Pablo, jndyeti xuee tyoljooñetyeeⁿ Corinto. Jnda ̱jo tsoom ndaa̱ ̱

nnaⁿ na cwilayu na mawjaⁿ. Jnda ̱chii mana tjaaⁿ. Ndo Priscila ñeⁿ 
Aquila tyena ñeⁿñê. Tquiena tsjoom Cencrea. Jo jo teinqui xqueeⁿ na 
mamo̱ⁿna na matseicandaa̱̱ñê ñoom na jnda ̱tsoom nnom Tyo ̱oṯsom 
na nntsaaⁿ. Jnda ̱jo tuo ̱na waandaa na wjaana ndyuaa Siria. 
19 

1 8  Tquiena tsjoom Éfeso. Priscila ñeⁿ Aquila ljoondyena jo jo. Pablo 
tjaaⁿ watsom naaⁿ nnaⁿ judíos, tjaqueⁿeⁿ tyotseineiiⁿ ndaa̱ ̱naⁿñeeⁿ. 
20 

1 8  Ndo naⁿñeeⁿ tyolana tyoo nnoom na majndyeti xuee caljooñê 
ñeⁿndyena, saa̱ ̱ticwancueⁿeⁿ. 21 

1 8  Jnda ̱chii tmaaⁿ joona na mawjaⁿ. 
Tsoom ndaa̱ṉa:  

—Jndeina na jo ̱ Jerusalén na manndyoo na nncuee xuee saa̱ ̱xeⁿ 
Tyo̱oṯsom lue tsoom nndyo̱nndaa na maⁿyo.  

Jnda ̱jo jlueeⁿeⁿ Éfeso ñeⁿ waandaa. 22 
1 8 Ndo quia na jnda ̱tueⁿeⁿ 

tsjoom Cesarea, tjawaaⁿ Jerusalén yuu na tjanquiaaⁿ na xmaⁿndye 
tmaaⁿ nnaⁿ na macwji Tyo ̱oṯsom cwentaaⁿaⁿ. Jnda ̱chii jlueeⁿeⁿ jo 
tueⁿeⁿ tsjoom Antioquía. 23 

1 8  Ndo quia na jnda ̱teinom cwantindyo xuee 
na tyomaaⁿ tsjoomñeeⁿ jlueeⁿeⁿ jo jo. Tcuu tcuu tyomanoom ndyuaa 
Galacia ñequio ndyuaa Frigia, ndo ñoom na tyoñequiaaⁿ, tquiaana na 
tyenajndaṯi chatsondye nnaⁿ na cwilayu.  

Apolos mañequiaaⁿ ñoom Tyoo̱ṯsom tsjoom Éfeso  
24 

1 8  Tsjoom Éfeso tuee cwii tsaⁿ judío na jndyu Apolos, tsaⁿ tsjoom 
Alejandría. Jom tsaⁿ na mawajnaaⁿya ñoom Tyo̱oṯsom na teiyo 
teiljeii, ndo jeeⁿ ya matseineiiⁿ cantyja naaⁿna. 25 

1 8 Jnda ̱ñetmo̱o ̱n  nnaⁿ 
nnoom cantyja naaⁿ natoo nquii na nndyocwjinmaaⁿñe nnaⁿ. Jo chii 
ñequio na ntyjaa tsoom tyotseineiiⁿ ndaa̱ ̱nnaⁿ. Xcwe tyomo ̱o ̱n  
chawaa na ntyjiityeeⁿ cantyja naaⁿ na nndyocwjinmaaⁿñe Jesús 
nnaⁿ, saa̱ ̱cantyja naaⁿ na nleitsoomndye nnaⁿ, macanda ̱ntyjeeⁿ 
cantyja naaⁿ ñoom na tyoñequia Juan. 26 

1 8 Too̱̱ⁿo ̱ⁿ na tyotseineiiⁿ 
naquii watsom naaⁿ nnaⁿ judíos. Meiⁿchjoo tîmaaⁿ tsoom. Ndo 
Priscila ñeⁿ Aquila, quia na jndyena ñoom na seineiiⁿ, quia jo 
tyeñomna jom waana. Tmo̱o ̱n tina nnoom cantyja naaⁿ natoo 
Tyo̱oṯsom. 27 

1 8  Ndo quia saana tsoom na ñecjaⁿ ndyuaa Acaya, quia 
jo nnaⁿ na cwilayu tyoluena na ya. Tyolaljeiina ñoom na tjañoom 
na maⁿ nnaⁿ na cwilayu ndyuaañeeⁿ na calaljo naⁿñeeⁿ jom. 
Naⁿñeeⁿ jnda ̱jlayuna nce naya na matseixmaⁿ Tyo ̱oṯsom. Jo chii 
quia na tuee Apolos na maⁿna tmaⁿ tyoteijndeii tsaⁿñeeⁿ joona. 28 

1 8  Ndo 
tyomo ̱o ̱n  ndaa̱ ̱nnaⁿ judíos chiuu waa na tixcwe cwilayuna. Ndo na 
jeeⁿ jnda ̱ñoom tyotseineiiⁿ tîcandaa̱ ̱nluena na tiyuu. Ee ñequio ñoom 

Tyo̱oṯsom na teiyo teiljeii tyomo ̱o ̱n  ndaa̱ṉa na Jesús tseixmaⁿ Cristo 
tsaⁿ na meindoona na nndyocwjinmaaⁿñe joona.  

19  

Pablo mañequiaaⁿ ñoom Tyoo̱ṯsom tsjoom Éfeso  
1 

1 9  Yocheⁿ na maaⁿ Apolos tsjoom Corinto ndyuaa Acaya, Pablo 
tyomanoom njoom nchu quii ntsjo ̱. Jnda ̱chii tueⁿeⁿ tsjoom 

Éfeso yuu na ljeiiⁿ cwanti nnaⁿ na jlajomndye ñoom na tyoñequiaa 
Juan. 2 

19  Matsoom ndaa̱ ̱naⁿñeeⁿ:  
—¿Aa tjaquiee Espíritu Santo naquii nomyo quia na jlayuyo?  
Jluena nnoom:  
—Tjaanaⁿ. Meiⁿchjoo tyoondyaa̱y̱â aa maaⁿ Espíritu Santo.  
3 

19  Quia jo matsoom ndaa̱ṉa:  
—¿Cwaaⁿ ñoom tmo ̱o ̱n  nnaⁿ ndaa̱̱yo na teitsoomndyo?  
Jluena nnoom:  
—Aa jâ cantyja naaⁿ ñoom na tyomo̱ⁿ Juan, jo na teitsoomndyô ̱.  
4 

19  Quia jo tsoom ndaa̱ṉa:  
—Juan tyotseitsoomñê nnaⁿ quia na tyolcwe nomna. Ndo tyotsoom 

ndaa̱ ̱naⁿñeeⁿ na calayuna ñequio Jesús tsaⁿ na nndyontyjo ̱naxeeⁿeⁿ. 
Juu tseixmaⁿ Cristo.  

5 
19  Ndo jnda ̱na jndyena ñoommeiⁿ quia jo teitsoomndyena ñequio 

xuee Ta Jesús. 6 
1 9  Ndo quia na jnda ̱tio Pablo lo̱o ̱n  nacjoona quia jo 

tjaquiee Espíritu Santo naquii nomna. Mana to̱na tyolaneiⁿna 
ntomcheⁿ nnom ñoom na nchii ñoom na maxjeⁿ cwilaneiⁿna. 
Tyoñequiana ñoom na tmo̱ⁿ Tyo̱oṯsom ndaa̱ṉa. 7 

1 9 Naⁿnomñeeⁿ chana 
canchoowendyena.  

8 
19  Chana ndyee chi tyomaaⁿñe Pablo tsjoom Éfeso ndo ñequiicheⁿ 

tyocaⁿ watsom naaⁿ nnaⁿ judíos. Tyotseineiiⁿ ndaa̱ ̱naⁿñeeⁿ ñequio na 
tmaⁿ tsoom. Tyoqueⁿñê tyomo ̱o ̱n  ndaa̱ṉa cantyja na matsa̱ntjom 
Tyo̱oṯsom na malueeñê na nlayuna. 9 

1 9 Saa̱ ̱cwantindye naⁿñeeⁿ 
tyolaquie nomna, tiñecalayuna. Ndo quiintaaⁿ nnaⁿ na jnda ̱
tjomndye tyoluena ñoom ntjeiⁿ cantyja naaⁿ natoo Tyo̱oṯsom. Quia 
jo Pablo ñeeⁿ joona, tjachom nnaⁿ na cwilayu waa scwela cwentaa 
tsaⁿ na jndyu Tirano. Jo jo ticwii xuee tyomo ̱o ̱n  ndaa̱ṉa. 10 

19  We chu 
tyomo ̱o ̱n  ndaa̱ ̱nnaⁿ hasta chatsondye nnaⁿ judíos ñequio nnaⁿ na 
nchii judíos na tyomaⁿ ndyuaa Asia jndyena ñoom naya cantyja naaⁿ 
Ta Jesús. 11 

19  Saa Tyo̱oṯsom na tyochee Pablo naaⁿ tmaⁿ na xocandaa̱ ̱
nntsaa na cwe najndeii nquii tsaⁿ. 12 

19  Ee liaa ñequio payom naaⁿ 
nnaⁿwii, jnda ̱na tyioom nnaⁿ joona Pablo, nmaaⁿ naⁿwiiñeeⁿ. Mati 
nnaⁿ na maⁿ jndyetia naquii nom tjeina jndyetiañeeⁿ.  

13 
19  Ntom nnaⁿ judíos na caluandye tyomanomna, tyotjeiina jndyetia 

naquii nom nnaⁿ. Jnda ̱chii jlatiuuna na nntjeiina jndyetia ñequio 
xuee Ta Jesús. Jo chii cwii cwiindyena tyoluena ndaa̱ ̱jndyetia:  

19 

—Matsa̱ntjo ̱ⁿya na caluiyo ñequio xuee Jesús, tsaⁿ na matseineiⁿ 
Pablo cantyja naaⁿ.  

14 
1 9  Maljo tyola chatso ntquiee ntseinda cwii tsaⁿ judío na jndyu 

Esceva. Tsaⁿñeeⁿ tyee na cwiluiitquieñe. 15 
1 9 Saa̱ ̱to ̱jndyetia, matsoom 

ndaa̱ṉa:  
—Jesús mawajnaⁿa, ndo mati Pablo, saa̱ ̱o je ¿ñeeⁿ cwiluiindyo?  
16 

1 9  Ndo juu tsaⁿsañeeⁿ na maleiñoom jndyetia, tjuñê nacjoona. Jnaaⁿ 
joona. Cwajndii saaⁿ hasta ñeeⁿ joona na ñecantseindyena ndo 
tquieendyena. Jndeii jluina naquii waa na jleinomna jom. 17 

1 9  Ndo 
chatso nnaⁿ judíos ñequio nnaⁿ na nchii judíos na tyomaⁿ tsjoom 
Éfesoñeeⁿ jliuna na ljo tuii. Jo chii chatsondyena tyuena, ndo 
tyolatmaaⁿndyena xuee Ta Jesús.  

18 
1 9  Mati nnaⁿ na jnda ̱jlayu jndyendyena tquionquiana jnaaⁿna, 

tjeiyuundyena ljo ñelana na ticatsa̱ntjomna. 19 
19  Jndye nnaⁿ na ñetom 

na caluandye, tquiochona nom naaⁿna na quio cwilana tsiaaⁿñeeⁿ. 
Jlacona joona jo ndaa̱ ̱chatso nnaⁿ. Ndo quia na tjeiina cwenta 
cwanti na jnda nomñeeⁿ jliuna na jndana wenaaⁿ nchoo qui meiⁿ som 
xuee. 20 

1 9 Maxjeⁿ tjawitmaaⁿ ñoom naaⁿ Ta Tyo ̱oṯsom. 
Tjawijndyendyeti nnaⁿ tyolayu.  

21 
1 9  Jndaṉquia seitiuu Pablo na nncjaawinoom ndyuaa Macedonia 

ñequio ndyuaa Acaya. Jnda ̱chii nncjaⁿ tsjoom Jerusalén. Xeⁿ jnda ̱tjaaⁿ 
Jerusalén maxjeⁿ jndeina na cjaⁿ tsjoom Roma. 22 

1 9  Quia jo we nnaⁿ na 
cwiteijndeii jom, juu Timoteo ñequio Erasto, jñoom joona, tyeñetina 
ndyuaa Macedonia, saa̱ ̱nqueⁿ ljooñetyeeⁿ ndyuaa Asia.  

Jlajmeiⁿndye nnaⁿ tsjoom Éfeso  
23 

19  Ncueeñeeⁿ jeeⁿ tmaⁿ ñoom saana tsjoom Éfeso na tyotseineiⁿ 
Pablo cantyja naaⁿ natoo Tyo ̱oṯsom. 24 

1 9 Ee jo jo tyomaaⁿ cwii tsaⁿsa 
na jndyu Demetrio na tyotseindo ̱ som. Ñequio som xuee tyocheeⁿ na 
jluitsjaaⁿ watsom cwentaa ndyo̱o ̱Diana. Tmaaⁿ tantjoom ñequio 
nciaaⁿaⁿ na tyolana tsiaaⁿñeeⁿ. 25 

19  Seitjoom naⁿñeeⁿ ñequio ntomcheⁿ 
nnaⁿ na majo tsiaaⁿ cwila. Matsoom ndaa̱ṉa:  

—O re nnaⁿya manquiuyo cantyja naaⁿ tsiaaⁿwaa jeeⁿ ya 
cwitantjo ̱o ̱n ya. 26 

1 9 Saa̱ ̱cwindyeyo ndo cwintyiayo na manom Pablo. 
Matsoom tsiaaⁿ na cwila nnaⁿ ñequio lueena, tiyuu na Tyo ̱oṯsom 
joona. Ndo nchii macanda ̱nnaⁿ tsjoom ñjaaⁿ Éfeso saa̱ ̱manntycwii 
ndyuaa Asia jnda ̱saaⁿ na cwiñequiandye nnaⁿ ñequio ñoomwaa na 
matseineiiⁿ. 27 

1 9  Jo na jeeⁿ teincuu ee tsiaaⁿ na cwilaaya jaacheetona 
na cwe tsiaaⁿndyo. Ndo mati watsom tmaⁿ na ndii Diana, ndyo ̱o ̱na 
nquiu chatso nnaⁿ na tmaⁿti ñoom tseixmaⁿ, jaacheetona tjaa ñeeⁿ 
cwitjo̱o ̱ñe watsomñeeⁿ. Je nnaⁿ na maⁿ chawaa ndyuaa Asia ñequio 
chawaa tsjoomnancue cwilatmaaⁿndyena juu saa̱ ̱cwe tsiaaⁿ na 
machee Pablo nntycwii na jeeⁿ tmaⁿ ñoom juu nquiuna.  

28 
1 9  Quia jndyena ñoommeiⁿ jeeⁿcheⁿ ndya jlawjeena. Jndeii 

tyolaxuaana, tyoluena:  
—Nquii Diana cwentaa jaa nnaⁿ Éfeso, jeeⁿ tmaⁿ ñoom.  
29 

1 9  Quia jo cwe seiñeeⁿtona nnaⁿ chawaa naquii tsjoomñeeⁿ. 
Mantyja tuena Gayo ñequio Aristarco, nnaⁿ na ñeeⁿ ñeⁿ Pablo na jnaⁿ 
ndyuaa Macedonia. Tyechona naⁿñeeⁿ, tyequiena naquii waa yuu 
cwitjomndye nnaⁿ quia na waa jomta. 30 

1 9 Pablo ñecjaaqueⁿeⁿ waañeeⁿ 
saa̱ ̱tinquia nnaⁿ na cwilayu na nncjaⁿ. 31 

19  Mati cwanti nnaⁿ na maⁿ 
niaaⁿ ndaa̱ ̱nnaⁿ ndyuaa Asia na ya ñoom ñeⁿ Pablo, jlacwanomna 
ñoom na maaⁿ na tincjaaqueⁿeⁿ waañeeⁿ. 32 

19  Nnaⁿ na jnda ̱tjomndye 
naquii waañeeⁿ nchii na nndi ljo cwiluena, cwe cuaato maⁿna. 
Ntomndye naⁿñeeⁿ cwii ñoom cwilaxuaana, ndo ntomndyena 
cwiicheⁿ ñoom cwilaxuaana. Ee majndyendyetina ticaliuna ljo tsiaaⁿ 
na tjomndyena. 33 

19  Saa̱ ̱nnaⁿ judíos lana na cjaatseineiⁿ cwii tsaⁿ na 
jndyu Alejandro ndaa̱ ̱nnaⁿ. Ee ntom nnaⁿ majnda ̱jluena nnoom ljo 
tsiaaⁿ na tjomndyena. Jo chii seiweeⁿ tso ̱o ̱n  na calacheⁿ nnaⁿ ee na 
ñecatseineiiⁿ ñoom ndaa̱ṉa ñoom na ncwañoomna nnaⁿ judíos. 34 

1 9 Saa̱ ̱
quia na tqueⁿna cwenta na jom tsaⁿ judío, chatsondyena jlatjoomna 
jndyeena. Chana cwii we hora ñecwii tyolaxuaana, tyoluena:  

—Jeeⁿ tmaⁿ ñoom tseixmaⁿ Diana cwentaa jaa nnaⁿ Éfeso.  
35 

19  Quia jo tsaⁿtseiljeii tsjoomñeeⁿ, quia na jnda ̱jndaa̱ ̱saaⁿ na 
seicheeⁿ joona, tsoom:  

—O nnaⁿ Éfeso, nnaⁿ chawaa tsjoomnancue manquiuna na jaa 
nnaⁿ tsjoomwaa teijnoomya na nnteixaa̱y̱a watsoom ndyo̱o ̱Diana na 
nquiuuya na tmaⁿti ñoom tseixmaⁿ. Mati cwiteixaa̱y̱a tsjo̱ na tuiina 
chaxjeⁿ nqueⁿ na jnaⁿna cañoomluee jndyocuena na maaⁿya. 36 

1 9  Meiⁿ 
tjaa ñeeⁿ nntso na tiyuu na ljo. Jo chii calacheⁿndyo. Tacalayo na 
ñoomñoom ljo nlayo. 37 

1 9  Ee timaⁿ na tquiochoyo ñjaaⁿ chaa luu 
jnda ̱ntyueena naⁿ na tseixmaⁿ ndyo̱o ̱Diana na cwilatmaaⁿndyo ̱, meiⁿ 
tyooluena ñoom ntjeiⁿ nacjoomm. 38 

1 9  Jo chii Demetrio ñequio nnaⁿ na 
ñecwii tsiaaⁿ cwilana ñeⁿñê, xeⁿ waa ñoom na ñequeⁿna nacjoo tsaⁿ 
quia jo coona na maaⁿ jwe. Ee na maaⁿ jom cwiwijndaa ñoom na 
cwiqueⁿ nnaⁿ nacjoo nciaana. 39 

1 9 Ndo xeⁿ waa cwiicheⁿ ñoom na lue 
nomyo na nleijndaa, nleijndaana quia na nncuaa jomta. 40 

1 9 Ee 
teincuu na luaa cwilayo xuee je ee nndaa̱ ̱nntso gobiernom na 
cwilawendyo̱ nacjoomm ee xeⁿ nncwaxeeⁿ ndaa̱y̱a tjaanaⁿ ljo ñoom 
ya nnto̱oy̱a nnoom.  

41 
1 9  Quia na jnda ̱seineiiⁿ ñoomwaa, tsoom na catoomndyena.  

20  

Tja Pablo ndyuaa Macedonia ñeⁿ ndyuaa Grecia  
1 

2 0  Jnda ̱na teicheⁿ tia tmaⁿñeeⁿ, Pablo tqueeⁿeⁿ nnaⁿ na 
cwilayu. Tyotseineiiⁿ ndaa̱ṉa ñoom na nñequiaana na tmaⁿ 

nomna. Ndo tmaⁿndye ntyjeena. Jnda ̱chii jlueeⁿeⁿ tjaaⁿ ndyuaa 
20 

Macedonia. 2 
2 0 Tyomanoom chawaa ndyuaañeeⁿ. Tyotseineiiⁿ ndaa̱ ̱nnaⁿ 

na cwilayu ñoom na tquiaatina na tmaⁿ nomna. Jnda ̱chii tjaaⁿ, 
tueⁿeⁿ ndyuaa Grecia. 3 

20  Ndyee chi toomñê jo jo. Jnda ̱chii manncuo ̱o ̱n  
waandaa na wjaⁿ ndyuaa Siria, ndo ljeiiⁿ ñoom na cwindo̱o ̱nnaⁿ 
judíos jom. Jo chii seitioom na nomtyuaa nncjaalcweeⁿeⁿ, 
nncwinomnnaaⁿaⁿ ndyuaa Macedonia. 4 

20 Tyomaⁿ ntom nnaⁿ na 
tyocañeeⁿ ñeⁿñê. Tyocañeⁿ Sópater tsaⁿ tsjoom Berea. Mati ñeⁿ 
Aristarco ñequio Segundo, joona nnaⁿ tsjoom Tesalónica. Ndo tyoñeⁿ 
Gayo tsaⁿ tsjoom Derbe. Tyoñeⁿ Timoteo. Mati Tíquico ñequio Trófimo 
nnaⁿ ndyuaa Asia tyocañeeⁿna ñeⁿ Pablo. 5 

2 0 Joo naⁿñeeⁿ tyeñetina. 
Tquiena tsjoom Troas. Jo jo tyomeindoona Pablo ñeⁿ ja Lucas. 6 

2 0  Jâ 
tyomaaⁿyâ tsjoom Filipos ncuee na cwicwa nnaⁿ judíos tyoo na 
tjaanaⁿ ndaaljo tjaquiee. Quia na jnda ̱teinom ncueeñeeⁿ tuo ̱o̱yâ 
waandaa. Saayâ squiaa̱c̱año̱o ̱n yâ naⁿñeeⁿ tsjoom Troas xuee jnda ̱om. 
Jo jo ljoondyô ̱cwii ntquiee xuee.  

Tyotseineiⁿ Pablo ndaa̱ ̱nnaⁿ na cwilayu tsjoom Troas  
7 

20  Xuee najndyee smaⁿna, nnaⁿ na cwilayu tjomndyena na nlana 
xeⁿntaⁿ tyoo na nlcwana na cwicañjom nomna Jesús. Ndo tyotseineiⁿ 
Pablo ndaa̱ṉa. Na nneiⁿncoo cwiicheⁿ xuee mawjaⁿ, jo chii tyotseineiiⁿ 
tyotseineiiⁿ ndaa̱ṉa hasta tuee xcwe tsjom. 8 

2 0  Jeeⁿ jndye ncjocandi na 
niom chom cuarto nandye yuu tyomaⁿna. 9 

2 0  Ndo cwii tsaⁿsa na 
titquieñe na jndyu Eutico wacatyeeⁿ mantana cuartoñeeⁿ na jnda ̱ndyee 
na teicantyjoona. Tyjee na ñecatsom ee teincoo ñoom tyoñequiaa 
Pablo. Jo chii jnaⁿjndeii tsaⁿtsjom ñeⁿñê. Mana tiooñê xjeⁿ 
nomtyuaacheⁿ. Tyelawe nnaⁿ jom, jnda ̱tueeⁿeⁿ. 10 

2 0  Quia jo Pablo 
tjacueeⁿ. Tcoomm xtyeeⁿ nacañoom tsaⁿñeeⁿ, taxcweeñê juu. Matsoom 
ndaa̱ ̱nnaⁿ na cwilayu:  

—Comtmaaⁿndyo nomyo. Mawandonnda tsaⁿmaaⁿ.  
11 

2 0  Jnda ̱tsoom na ljo tjawannaaⁿaⁿ naquii waa. Tyocheeⁿ xeⁿntaⁿ 
tyoo tcwana na tyocañjom nomna Jesús. Jnda ̱chii tyotseineiⁿtyeeⁿ 
hasta na tjawixueecheⁿ. Jnda ̱jo mana tjaaⁿ. 12 

20  Ndo tsaⁿsañeeⁿ na 
titquieñe nchii cwe cwantindyo tquiaana na neiiⁿ nnaⁿ na 
wandonnaaⁿaⁿ.  

Tjantyiaa Pablo nnaⁿ tsjoom Troas ñeⁿ Mileto  
13 

20  Jâ saañetyaa̱y̱â ñeⁿ waandaa hasta tsjoom Asón. Jnda ̱tmaaⁿyâ na 
jo jo nleincwindyô ̱ñeⁿ Pablo ee jom nomtyuaa wjaⁿ. 14 

2 0  Jnda ̱na 
teincwindyô ̱tsjoom Asón ñecwi saayâ ñeⁿ waandaa. Squiaa̱y̱â tsjoom 
Mitilene. 15 

20  Jluiiâ jo jo ndo cwiicheⁿ xuee teino ̱o ̱n yâ ndyuaaxeⁿncwe 
na jndyu Quío. Cwiicheⁿ xuee squiaa̱y̱â ndyuaaxeⁿncwe Samos. Jnda ̱
chii saayâ tajndyaa̱y̱â ndyuaa Trogilio. Cwiicheⁿ xuee saatyaa̱y̱â 
squiaa̱y̱â tsjoom Mileto. 16 

2 0  Ee jnda ̱seitiuu Pablo na ticjaameintyjeeⁿeⁿ 

tsjoom Éfeso ndyuaa Asia ee ntyjeeⁿ xeⁿ nncwinoom jo jo nntseiyoona 
jom ndo matseityuaaⁿaⁿ cha xeⁿ na aa nndaa̱ ̱mamaaⁿ Jerusalén ndo 
nncuee xuee Pentecostés.  

Seineiⁿ Pablo ndaa̱ ̱nnaⁿ na cwiluiitquiendye watsom tsjoom Éfeso  
17 

2 0  Maaⁿyâ tsjoom Miletoñeeⁿ ndo jñoom nnaⁿ na 
nncooqueeⁿndyena nnaⁿ Éfeso na cwiluiitquiendye naquii tmaaⁿ 
nnaⁿ na cwilayu tsjoomñeeⁿ. 18 

20  Ndo jnda ̱na tquiecañom naⁿñeeⁿ, 
matsoom ndaa̱ṉa:  

—O manquiuyo chiuu tyomaaⁿya quiintaaⁿyo cantyjati xuee na 
tyjaj̱ndyaa̱y̱a ndyuaa Asiawaa. 19 

2 0  Tyondintjo ̱ⁿya nnom Ta Tyo̱oṯsom 
ñequio na tyojundyo ̱cjay̱a. Ndo tyotioo̱̱ya na jnda ntyjiiya ndo wi 
tyotjo ̱n ya na tyondo ̱o ̱nnaⁿ judíos ja. 20 

2 0  Saa̱ ̱tîcjom̱eintyjaa̱̱a na 
tyotseina ̱n ya ndaa̱̱yo na tyotsjo̱o ̱chatso ñoom na mateijndeiina o. 
Tyomo̱o ̱n  ndaa̱̱yo quia na tyotjomndyo ndo mati naquii layo. 
21 

2 0  Chatsondyo tyocwjiyuundyo ̱ ndaa̱̱yo, meiiⁿ nnaⁿ judíos meiiⁿ nchii 
nnaⁿ judíos. Tsjo̱o ̱na calcwe nomyo nnom Tyo̱oṯsom ndo 
calayuyo ñequio Taya Jesucristo. 22 

20 Ndo je, majo̱ Jerusalén ee luaa 
matsa̱ntjom Espíritu Santo ja, meiⁿ ticaljeiiya ljo nntjo ̱ⁿya lañeⁿ. 
23 

20  Macanda ̱ntyjii ticwii cwii tsjoom na mawino ̱o̱ⁿya mamo̱ⁿ Espíritu 
Santo no̱o ̱n  na maxjeⁿ nntawi nnaⁿ ja lañeⁿ ndo nntueena ja 
waancjo. 24 

2 0  Saa̱ ̱tjaa na cocheena ja na ljo catjo ̱n  meiⁿ ticajnda ntyjii 
meiiⁿ xeⁿ na nlacuee nnaⁿ ja. Ñecwii ntyjaa tso̱o ̱n ya na ñequio na 
neiⁿya nntseicandaa̱̱ndyo ̱ tsiaaⁿ na tquiaa Ta Jesús no ̱o ̱n  na 
nncwjiyuundyo̱ ñoom naya cantyja na wi tsom Tyo ̱oṯsom nnaⁿ. Ee 
jo na macwjinmaaⁿñê nnaⁿ na cwilayu.  

25 
2 0  ’Ndo je je cantyiayo, chatsondyo na tyoñequiaya ñoom 

ndaa̱̱yo cantyja naaⁿ na matsa̱ntjom Tyo̱oṯsom, ntyjii na 
taxocantyianndayo ja. 26 

2 0  Jo chii xuee je macwjiyuundyo̱ ndaa̱̱yo 
na meiiⁿ na nntsuuñe cwii tsaⁿ saa̱ ̱ja tatjaanaⁿ jnaⁿ cwii cacho̱oy̱a 
ndaa̱̱yo. 27 

2 0  Ee chatso ñoom na lue tsom Tyo ̱oṯsom na catsjoo̱ ̱ 
ndaa̱̱yo jnda ̱tsjo ̱o.̱ Meiⁿcwii ñoom tîcatiuundyo ̱ndaa̱̱yo. 28 

2 0  Quia jo 
calandyocheⁿncjoyo cwenta ndo mati chatso nnaⁿ na cwilayu, ee 
jnda ̱tyiom Espíritu Santo tsiaaⁿ o na cateixeyo tmaaⁿ nnaⁿ na 
macwji Tyo̱oṯsom cwentaaⁿaⁿ na tue Jesús cwentaana. 29 

20 Ee ntyjii 
quia na taco̱o ̱n ndyo̱ ñeⁿndyo, nlquie nnaⁿ naquii ntaaⁿyo na 
nlandaana nomyo na cwilayuyo chana cwitjoom canmaⁿ. Ee quia 
na cwiquie lowo quiintaaⁿyo cwilacwjee lowoñeeⁿ jooyo. 30 

2 0  Hasta 
quiintaaⁿ ncjoyo nnto̱ ntom nciaayo nntmo̱o ̱n na ndaa̱̱yo saa̱ ̱
taxcwe chaxjeⁿ ñoom na mayuu. Laati nntmo ̱o ̱n na cha ntomndyo o 
ñequio nciaayo na mati cwilayu nlajomndyo ñeⁿndyena. 31 

2 0 Jo chii 
comceendyo, ndo cjaañjoom nomyo cwii ndyee chu naxuee ndo 



54 Hechos 20, 21 

Amuzgo de Guerrero  ©La Liga Bíblica 1973, 1999  

natsjom tîcjom̱eintyjaa̱̱a na tyoteijndeityay̱a o cha nntsaalano ̱ⁿtiyo 
ñoom Tyo̱oṯsom. Ñesaa na ljo ñequio na tyotioo̱ ̱ya na jnda ntyjiiya.  

32 
20  ’Ndo je je o nnaⁿya mandiya o ñequio lo̱ Tyo̱oṯsom ñequio juu 

ñoom naya na matseixmaaⁿ. Cantyja naaⁿ juuna nntsaanajnda̱yo 
ndo tjom nntoñoomyo naya na mañequiaaⁿ ndaa̱ ̱chatsondye nnaⁿ na 
cwiluiindye cwentaaⁿaⁿ. 33 

2 0 Ja tyootseiqueeⁿ tso̱o ̱n  meiⁿ som xuee, meiⁿ 
som cajaⁿ, meiⁿ liaa tsaⁿ. 34 

2 0 O nquiuyo nnco ̱ tyotsaa tsiaaⁿ ñequio 
lo ̱o ̱na tyowantyjo̱ⁿ naⁿ na tyocaⁿna ja ñequio nnaⁿ na ñeñeeⁿ 
ñeⁿndyo̱. 35 

2 0 Cantyja na tyotsaa ñequiicheⁿ tyomo̱o ̱n ya ndaa̱̱yo na 
tsiaaⁿ calayo cha nndaa̱ ̱nnteijndeiyo nnaⁿ na matseitjo̱oṉa. 
Cjaañjoom nomyo ñoom na tyotseineiⁿ Ta Jesús. Tyotsoom: 
“Matmaⁿti mationaaⁿñena tsaⁿ na mañequiaa nchiiti tsaⁿ na 
macoñom.”  

36 
20  Quia na jnda ̱seineiⁿ Pablo ñoommeiⁿ, quia jo tcoomm xtyeeⁿ. 

Ndo ñequio chatsondye naⁿñeeⁿ tyolaneiⁿna nnom Tyo ̱oṯsom. 
37 

20  Chatsondyena tyotyueena, tyotaxcweendyena Pablo, ndo tyotuena 
tso ̱o ̱n . 38 

2 0 Ee jeeⁿ jnda nquiuna na tsoom ndaa̱ṉa na taxocantyiaanndana 
jom. Jnda ̱chii tyecandyena jom yuu waa waandaa.  

21  

Tja Pablo Jerusalén  
1 

2 1  Jnda ̱to ̱n ndyô ̱ñequio naⁿñeeⁿ, tuo ̱o̱yâ waandaa, 
saandyeyuuyâ, squiaa̱y̱â ndyuaaxeⁿncwe Cos. Cwiicheⁿ xuee 

saatyaa̱y̱â hasta tsjoom Rodas. Jluiiâ jo jo saayâ squiaa̱y̱â tsjoom 
Pátara. 2 

2 1 Jo jo jliuuyâ cwii waandaa na ncwitiona na wjaana ndyuaa 
Fenicia. Jo chii tuo̱o ̱yâ juuna, mana saayâ. 3 

2 1 Quia na jnda ̱teitquioo 
ndyuaaxeⁿncwe Chipre, ndyaa̱y̱â ndyuaañeeⁿ jo ntyja tymaaⁿ. Saayâ, 
squiaa̱y̱â tsjoom Tiro ndyuaa Siria. Jo jo jluiiâ waandaa ee 
tsjoomñeeⁿ tjameintyjeena na nlui canchuu na ñjom tsomna. 
4 

2 1  Tyoluaa̱y̱â nnaⁿ na cwilayu tsjoomñeeⁿ ndo quia jliuuyâ joona 
ljoondyô ̱ ñeⁿndyena cwii ntquiee xuee. Joona jnda ̱tmo̱ⁿ Espíritu 
Santo ndaa̱ṉa ljo nntjom Pablo, jo chii tyoluena nnoom na tincjaⁿ 
Jerusalén. 5 

2 1  Jnda ̱na teinom ntquiee xuee na ljoondyô ̱tsjoomñeeⁿ, 
chatsondye nnaⁿ na cwilayu ñequio lcuuna, ndana tyecandyena jâ 
nnom tsjoom. Squiaa̱y̱â su tsotei ndyoo ndaaluee. Jo jo taaâ 
cantyaa̱y̱â jlanaa̱ ̱n yâ nnom Tyo̱o ̱tsom. 6 

2 1  Jnda ̱jo tmaⁿndyo̱ ntyjaa̱y̱â 
ndo tyotaxcweendyô. Jnda ̱chii tuo ̱o̱yâ tsom waandaa. Ndo naⁿñeeⁿ 
tyelcweena laana.  

7 
21  Jluiiâ tsjoom Tiroñeeⁿ, saayâ squiaa̱y̱â tsjoom Tolemaida. Jo jo 

jluiiâ waandaa. Saanquiaayâ na xmaⁿndye nnaⁿ na cwilayu 
tsjoomñeeⁿ ndo ljoondyô ̱ñeⁿndyena cwii xuee. 8 

21  Teincoo cwiicheⁿ 
xuee jluiiâ tsjoomñeeⁿ, saayâ squiaa̱y̱â tsjoom Cesarea. Squiaa̱y̱â waa 
Felipe tsaⁿ na quijaanquiaa ñoom naya cantyja naaⁿ Jesucristo. Jom 
cwii joo nnaⁿ na ntquieendye na tyotyioom nnaⁿ tsiaaⁿ joona na 

21 

nndyentjomna naquii tmaaⁿ nnaⁿ na macwji Tyo̱oṯsom cwentaaⁿaⁿ 
Jerusalén. Jo ljoondyô̱ na maaⁿ jom. 9 

2 1  Maⁿ ñequiee yolcu ntseinaaⁿ na 
tyoomaco. Joona tyoñequiana ñoom Tyo ̱oṯsom. 10 

2 1  Cwantindyo xuee 
na maaⁿyâ jo jo ndo tyjee cwii tsaⁿ na jndyu Agabo na jnaⁿ tso ̱ndaa 
Judea. Jom profeta. 11 

21 Na maaⁿ jâ tyjeeⁿeⁿ. Seityeeⁿ nceeⁿ lo̱o ̱n  ñequio 
naⁿ na chutyeⁿ tsiaa Pablo. Matsoom:  

—Luaa matso Espíritu Santo na nla nnaⁿ judíos na maⁿ Jerusalén. 
Malaati nlatyeⁿna tsaⁿ na naaⁿ naⁿwaa ndo nntioona jom luee nnaⁿ 
na nchii nnaⁿ judíos.  

12 
2 1  Quia na jndyaa̱y̱â ñoommeiⁿ, jâ ndo mati nnaⁿ na cwilayu 

tsjoom Cesareañeeⁿ tyolatyoondyô̱ nnom Pablo na ticjaⁿ Jerusalén. 
13 

21  Saa̱ ̱matsoom:  
—¿Chiuu na cwityueeyo? Na nmeiiⁿ cwilayo yacheⁿ nñequiayo 

na chjoo tso ̱o ̱n ya. Ee ja mañequiaandyo ̱ljocheⁿ na ñecala nnaⁿ 
Jerusalén ñeⁿndyo̱. Meiiⁿ na nlatyeⁿna ja oo meiiⁿ na nlacueena ja 
cantyja naaⁿ xuee Ta Jesús maxjeⁿ ñecuaato.  

14 
2 1  Tîcandaa̱ ̱nlaayâ nlalcwaa̱̱â jom na wjaⁿ Jerusalén. Jo chii 

ndyaa̱ṯo̱oy̱â, ndo luuyâ:  
—Catsaa Ta Tyo̱oṯsom yuu na lue tsoom ñeⁿ Pablo.  
15 

2 1  Jnda ̱jo mana jlajndaandyô ̱saawaayâ Jerusalén. 16 
2 1  Ndo 

cwantindye nnaⁿ na cwilayu tsjoom Cesarea tyeñeeⁿna ñeⁿndyô̱. 
Squiaa̱y̱â na maaⁿ Mnasón. Jom tsaⁿ na jnaⁿ ndyuaaxeⁿncwe Chipre 
ndo jaachee xuee na matseiyoomm. Waa jom ljoondyô ̱.  

Pablo tjacanoomm Jacobo  
17 

2 1  Quia na jnda ̱squiaa̱y̱â Jerusalén, nnaⁿ na cwilayu toñoomna jâ 
ñequio na neiiⁿna. 18 

21  Teincoo cwiicheⁿ xuee saayâ ñeⁿ Pablo na maaⁿ 
Jacobo. Jo jo jnda ̱tjomndye chatso nnaⁿ na cwiluiitquiendye 
quiintaaⁿ tmaaⁿ nnaⁿ na macwji Tyo̱oṯsom cwentaaⁿaⁿ. 19 

2 1  Pablo 
tquiaaⁿ na xmaⁿndye naⁿñeeⁿ. Jnda ̱chii tcuu tcuu tyotseineiiⁿ chatso 
na tyoteijndeii Tyo̱oṯsom jom tsiaaⁿ na tyocheeⁿ quiintaaⁿ nnaⁿ na 
nchii judíos. 20 

2 1 Ndo joona jnda ̱na jndyena na tyotseineiiⁿ 
tyolatmaaⁿndyena Tyo̱oṯsom. Tyoluena nnoom:  

—Mayuu re nnaaⁿya saa̱ ̱mantyji cwanti meiⁿ nnaⁿ judíos jnda ̱
jlayuna tsjoom ñjaaⁿ, ndo chatsondyena cwiluena na jndeina na 
catseicanda ̱tsaⁿ ljeii na tqueⁿ Moisés. 21 

21 Saa̱ ̱jnda ̱jndyena cantyja naⁿ 
na u xuii mamo ̱o ̱n  ndaa̱ ̱chatso nnaⁿ judíos na cwiceeⁿ ntomcheⁿ 
njoom naquii ntaaⁿ nnaⁿ na nchii judíos. Jnda ̱jndyena na matsu na 
tacalanoomndye naⁿñeeⁿ ñoom na tqueⁿ Moisés. Mati jnda ̱jndyena na 
matseijndo̱ nom naⁿñeeⁿ na tacalana costumbre na cwilaaya ñequio 
yondaa na naⁿnom, meiⁿ tacalacandaa̱̱ndyena ntomcheⁿ costumbre 
naaⁿ welooya na ñetom teiyo. 22 

2 1 Quia jo ¿chiuu ya nlaayoo̱̱ya? Ee 
nnaaⁿya na cwilayu na maⁿ tsjoomwaa, maxjeⁿ nntjomndyena quia na 



56 Hechos 21 

Amuzgo de Guerrero  ©La Liga Bíblica 1973, 1999  

jnda ̱jndyena na mamaaⁿndyu. 23 
2 1  Cwa sa luaa catsa chaxjeⁿ na nluuyâ 

njom. Quiintaaⁿyâ maⁿ ñequiee naⁿnom na jndeina na 
calacandaa̱̱ndyena cwii ñoomtyeⁿ na jnda ̱tqueⁿna nnom Tyo̱oṯsom. 
24 

2 1  Catseijomndyu ñeⁿndyena, na nlqueⁿ ljuna o nnom Tyo ̱oṯsom. 
Ndo catiomlua cantyja na macaⁿna o na nlqueⁿljuna o. Quia na 
jnda ̱tioo ñoom naaⁿna quia jo ya nnteinqui nqueⁿna. Luaa catsa 
cha nlano ̱ⁿ chatso nnaⁿ na tiyuu ñoom na jnda ̱jndyena cantyja naⁿ. 
Nliuna na mati u matseicandaa̱̱ndyu ljeii na tqueⁿ Moisés. 25 

2 1  Saa̱ ̱
cantyja naaⁿ nnaⁿ na cwilayu na nchii nnaⁿ judíos, jnda ̱
jlacwano ̱o ̱n yâ ljeii na maⁿna na tancoom nomna cantyja naaⁿ 
costumbre naaⁿ jâ nnaⁿ judíos. Macanda ̱tmaaⁿyâ na tacwana 
nantquie na jnda ̱tsa̱ nnaⁿ ndaa̱ ̱naⁿ na cwe nnaⁿ nla. Tantquiina 
niom meiⁿ seii quioo na cwe cwiuo̱o ̱cantyo. Ndo tancomna na cwe 
nncomyana ñeⁿ nciaana.  

Tuena nawi Pablo naquii watsom tmaⁿ  
26 

2 1  Quia jo Pablo seijomñê ñequio ñequiee naⁿnomñeeⁿ. Teincoo 
cwiicheⁿ xuee saaⁿ tsiaaⁿ na tqueⁿ ljuna joona jo nnom Tyo ̱oṯsom. 
Jnda ̱chii tjaqueⁿeⁿ naquii watsom tmaⁿ. Tjatseicañeeⁿ ntyee cwaaⁿ 
xuee na nlacandaa̱̱ndyena ñoom na waa ndaa̱ṉa ndo na nñequiana 
quioo na nncwje cwentaa Tyo ̱oṯsom.  

27 
2 1  Quia na wjaacandaa̱̱ ntquiee xueeñeeⁿ cantyja na 

nlacandaa̱̱ndyena, ntom nnaⁿ judíos na jnaⁿ ndyuaa Asia ntyiaana 
Pablo naquii watsom tmaⁿ. Jo chii tyolajmeiⁿna chatso nnaⁿ ndo 
tuena Pablo. 28 

2 1  Jeeⁿ jndeii tyolaxuaana jluena:  
—O re nnaaⁿya Israel cateijndeiyo jâ ee luaa tsaⁿ na ñetonom 

chatso njoom. Tyotseineiiⁿ ñoom nacjoo chatsondyo ̱ñequio nacjoo 
ljeii na tqueⁿ Moisés, ndo nacjoo watsom tmaⁿwaa. Ndo nchii 
macanda ̱luaa, mati jnda ̱jndyochom ntom nnaⁿ na nchii judíos naquii 
watsom tmaⁿwaa. Jo na jnda ̱seitsiaaⁿñê juuna na matseixmaⁿna 
cwentaa Tyo̱oṯsom.  

29 
2 1  Luaa tyoluena ee cwe na ntyiaana Pablo naquii tsjoom ñequio 

tsaⁿ na nchii judío na jndyu Trófimo, jom tsaⁿ Éfeso, jo chii jlatiuuna 
na tjañoom Pablo tsaⁿñeeⁿ naquii watsom tmaⁿ.  

30 
21  Quia jo chatso nnaⁿ quii tsjoom jlajmeiⁿndyena. Maje 

majendyo jlatjomndyena. Tuena Pablo, tyeñomtsco̱o̱ndyena jom, 
tjeiina jom tacheⁿ watsom tmaⁿ. Jnda ̱jo ntyja ntyja jlacuna 
ndyueela juuna. 31 

2 1 Manlacueena jom saa̱ ̱majuu xjeⁿñeeⁿ tuee ñoom 
na maaⁿ tsaⁿ na cwiluiitquieñe ndaa̱ ̱sondaro na chatsondye nnaⁿ quii 
tsjoom Jerusalén cwilajmeiⁿndyena. 32 

2 1 Jo chii tsaⁿñeeⁿ mantyja 
tjachom sondaro ñequio capeitaⁿ na cwitsa̱ntjom cwii cwii siaⁿnto 
sondaroñeeⁿ. Jndeii tyena yuu maⁿ nnaⁿ na cwilajmeiⁿndye. Quia na 
ntyiaa naⁿñeeⁿ tsaⁿ na cwiluiitquieñe ñequio sondaro naaⁿaⁿ, quia jo 

mañoom ndyena na cwitjaana Pablo. 33 
2 1 Ndo tsaⁿ na cwiluiitquieñe 

ndaa̱ ̱sondaro, quia na jnda ̱tyjeecañoom, sa̱ntjoom sondaro na 
catuena Pablo, calatyeⁿna tsaⁿñeeⁿ ñequio we luaancjo. Jnda ̱chii 
taxeeⁿ ñeeⁿ tsaⁿ Pablo ndo ljo saa tsaⁿñeeⁿ. 34 

2 1 Saa̱ ̱nnaⁿ na 
cwilajmeiⁿndye tiñecwii ñoom tyolaxuaana. Cwe cuaato ndyueena. 
Ndo na luaa tileicaljeiiⁿ ñoom na mayuu. Yati sa̱ntjoom sondaro na 
cooñomna Pablo waa yuu na cwiceeⁿna. 35 

21  Quia na jnda ̱tquiena tioo 
yuu na jaawa tsaⁿ na wjaaquiee naquii waañeeⁿ jlawena Pablo ee 
manchjena jom na cwajndii cwila nnaⁿ na jndyendye. 36 

2 1  Ee 
chatsondye naⁿñeeⁿ tyentyjo̱na. Tacwaxua ndyueena, tyoluena:  

—Calacueyo jom.  

Pablo macaaⁿ na nntseineiiⁿ ndaa̱ ̱nnaⁿ  
37 

21  Manncooñom sondaro Pablo naquii waa ndo tsoom nnom tsaⁿ 
na cwiluiitquieñe ndaa̱ ̱sondaro:  

—¿Aa wanaaⁿ na nntsjo ̱o ̱cwii ñoom njom?  
Matso tsaⁿñeeⁿ:  
—¿Aa naⁿ ñoom griego? 38 

2 1 Quia jo aa nchii tsaⁿ egipto u na 
nmeiiⁿndyo ñeseiweñe nacjoo gobiernom na seitjoom cwii ñequiee meiⁿ 
nnaⁿ na tia nnaⁿndye na tjachom joona ndyuaa yuu tjaa nnaⁿ coom.  

39 
21  Ndo to ̱Pablo nnom tyo na cwiluiitquieñe:  

—Ja tsaⁿ judío. Ja tuiindyo ̱ tsjoom Tarso, tsjoom tmaⁿ na 
matsa̱ntjom ndyuaa Cilicia. Saa̱ ̱matsaaya tyoo njom quiaa ñom na 
nntseina ̱n  ndaa̱ ̱nnaⁿ.  

40 
2 1  Tquiaa tsaⁿñeeⁿ ñoomm. Quia jo teintyjee Pablo cjoo ntioo yuu 

na jaawa tsaⁿ na wjaaquiee naquii waañeeⁿ. Seiweeⁿ tso̱o ̱n  ndaa̱ ̱
nnaⁿ na waa na nntsoom. Quia jo jlacheⁿna, seineiiⁿ ndaa̱ṉa ñequio 
ñoomna ñoom hebreo.  

22  

1 
2 2  Matsoom:  
—O ta ñequio o re nnaⁿya, candyeyo nntseina ̱n ya 

ndaa̱̱yo cantyja naⁿya.  
2 

22  Quia na jndyena na seineiiⁿ ndaa̱ṉa ñequio ñoomna ñoom hebreo, 
jlacheⁿna, tyoqueⁿtina cwenta. 3 

2 2 Matsoom ndaa̱ṉa:  
—Ja tsaⁿ judío. Tuiindyo ̱tsjoom Tarso ndyuaa Cilicia, saa̱ ̱

tjow̱ijndo ̱ya tsjoom Jerusalénwaa na tyotseinaⁿya na tyomo ̱ⁿ maestro 
Gamaliel no̱o ̱n . Jom tcuu tyomo̱o ̱n  ljeii na tqueⁿ Moisés na tyoleiñom 
welooya na ñetom teiyo. Ñequio na xcwee tso ̱o ̱n ya mandintjo ̱n  nnom 
Tyo̱oṯsom majoti chaxjeⁿ na xcwee nom o na cwindyentjomyo 
nnoom. 4 

22 Ja ñetco̱wia nnaⁿ na maⁿ natoo Jesús, hasta sa na tja ̱joona. 
Tyowjaya naⁿnom ndo naⁿlcu, tyotioo̱̱ⁿya joona waancjo. 5 

2 2  Nquii tyee 
na cwiluiitquieñe ñequio chatso nnaⁿ na cwiluiitquiendye ndaa̱̱yo 
manquiuna na toño ̱ⁿ carta lueena na nncjo ̱ño̱ⁿya na maⁿ nnaaⁿya nnaⁿ 
judíos na maⁿ tsjoom Damasco. Tjoc̱achoo̱̱ya nnaⁿ na cwilayu na maⁿ 

22 

tsjoomñeeⁿ na nñequiona waancjo ñjaaⁿñe Jerusalén na nntioomna 
cantyja na cwilayuna ñeⁿ Jesús.  

Pablo matseineiiⁿ cantyja na nlcwe tsoom jnaaⁿaⁿ  
(Hch. 9.1-19; 26.12-18)  

6 
22  Tsoti Pablo:  

—Xcwe na wanjo̱o ̱n  nato na jo ̱ Damasco na manndyoo nncuay̱a, ndo 
chana quiajmeiⁿ ñejomto tioo chom ndiocheⁿ nacañomya. Jnaⁿna 
cañoomluee ndo jeeⁿ ndya xueena. 7 

2 2 Quia jo tioondyo ̱nomtyuaa ndo 
jndiiya na matseineiⁿ tsaⁿ no̱o ̱n , matso: “Aa ndi Saulo, ¿chiuu na 
macowi ja?” 8 

22 Ndo to̱ya: “¿Ñeeⁿ u Ta?” Quia jo tso no̱o ̱n : “Ja Jesús 
tsaⁿ Nazaret na macowi.” 9 

2 2  Ndo nnaⁿ na ñeeⁿ ñeⁿndyo̱ ntyiaana 
chomñeeⁿ ndo tyuena, saa̱ ̱tîcandyena ñoom na seineiⁿ tsaⁿ ñeⁿndyo̱. 
10 

2 2  Ndo tsjoo̱̱ya: “¿Chiuu nntsaayo ̱Ta?” Quia jo matsoom no̱o ̱n : 
“Quicantyja, cja quii tsjoom Damasco. Jo jo nndi chatso tsiaaⁿ na 
matsa̱ntjo ̱n ya na nntsa.” 11 

2 2 Seinchjaaⁿna ja na jeeⁿ ndya xuee 
chomñeeⁿ. Jo chii nnaⁿ na ñeeⁿ ñeⁿndyo̱ cwe tso̱o ̱tyetuena chii 
tuay̱a Damasco.  

12 
2 2  ’Jo jo maaⁿ cwii tsaⁿ na jndyu Ananías. Jom ñequio na xcwee 

tsoom matseicanaa̱ ̱n  ljeii na tqueⁿ Moisés. Ndo chatso nnaⁿ judíos na 
maⁿ tsjoomñeeⁿ tyotjeiiyana jom. 13 

2 2 Tueⁿeⁿ na maaⁿya. Matsoom 
no ̱o ̱n : “U re nnaⁿya Saulo cantyiannda.” Ndo majuu xjeⁿñeeⁿ 
teitquionndaa, mana teitquiooñê ntyia. 14 

2 2  Tsotyeeⁿ no̱o ̱n : “Nquii 
Tyo̱oṯsom cwentaa welooya na ñetom teiyo majnda ̱seijndaañê na u 
nljei chiuu waa na lue tsoom. U nntyia nquii Jnaaⁿ tsaⁿ na tja jnaⁿ 
tseixmaⁿ, ndo na nndi ñoom na nntseineiiⁿ njom. 15 

2 2  Ee 
nncwjiyuundyu cantyja naaⁿaⁿ ndaa̱ ̱chatso nnaⁿ. Nntsu ndaa̱ṉa 
cantyja na jnda ̱ntyia jom ndo na jnda ̱jndi ñoom na seineiiⁿ njom. 
16 

2 2  Quia jo ¿ljo meindo je? Quicantyja ndo cwitsoomndyu. Caⁿ 
nnom Ta Jesús na catseiljoomm u jnaⁿ na matseixmaⁿ.”  

Matseineiiⁿ Pablo na jñom Tyo̱oṯsom jom  
na maⁿ nnaⁿ na nchii judíos  

17 
2 2  Tsoti Pablo:  

—Quia na jnda ̱jndyo ̱oḻcwa̱a ñjaaⁿñe Jerusalén waa na tcona no ̱o ̱n  
naquii watsom tmaⁿ xcwe na matseina ̱n ya nnom Tyo̱oṯsom. 
18 

2 2  Ntyiaya Jesús. Matsoom no̱o ̱n : “Catseityua calui quii tsjoomwaa ee 
xocandye nnaⁿ ñoom na nncwjiyuundyu cantyja naⁿya.” 19 

2 2  Quia jo 
tsjoo̱ ̱nnoom: “Nquieena, Ta, nquiuna na ja tyojoq̱uia̱a naquii chatso 
lanom naaⁿna. Nquiuna na tyocwjaaa nnaⁿ na cwilayu ñeⁿndyu 
ndo tyotioo̱ ̱ⁿya joona waancjo. 20 

2 2  Ndo quia na jlacuee nnaⁿ Esteban, 
tsaⁿ na tyocwjiyuuñe cantyja naⁿ, ja ña ̱n ya. Seijomndyo ̱na calana na 
ljo jom, ndo tyotsaa cwenta liaa naⁿñeeⁿ xjeⁿ na jlacueena jom.” 

21 
2 2  Saa̱ ̱matso Ta Jesús no ̱o ̱n : “Cja, ee tquia majño ̱o ̱n ya u na maⁿ nnaⁿ 

na nchii judíos.”  

Pablo maaⁿ lo̱ tsaⁿ na cwiluiitquieñe ndaa̱ ̱sondaro  
22 

2 2  Tyotqueⁿ nnaⁿ cwenta ñoom na tyotseineiⁿ Pablo, saa̱ ̱quia na 
tsoom ñoomwaa taticandyetina. To̱na tyolaxuaana. Tyoluena ndaa̱ ̱
sondaro:  

—Calacueyo tsaⁿmaaⁿ ee tacatseixmaaⁿ na nncwanoomm.  
23 

22  Jndeii tyolaxuaana. Tjeiina liaana, tyolacaandyena joona na jeeⁿ 
ndya lioona. Ndo tyotjundyeendyena tsojndaa̱ ̱na ticuee nomna. 
24 

2 2  Jo chii tsaⁿ na cwiluiitquieñe ndaa̱ ̱sondaro sa̱ntjoom na cooñom 
naⁿñeeⁿ Pablo naquii waa yuu cwiceeⁿna. Matsoom:  

—Catjayo tsaⁿmaaⁿ cha nntsoom ljo saaⁿ ee ñecaljeiiya chiuu na 
jeeⁿ jlaxuaa nnaⁿ nacjoomm.  

25 
2 2  Quia jo jlatyeⁿna jom na nntjaana jom. Saa̱ ̱tsoom nnom capeitaⁿ 

na meintyjee jo jo:  
—¿Aa wanaaⁿ na nntjayo tsaⁿ meiiⁿ na matseixmaaⁿ tsaⁿ tsjoom 

Roma ndo tyoowijndaa jnaaⁿaⁿ?  
26 

2 2  Ndo capeitaⁿñeeⁿ quia na jñeeⁿ ñoomwaa tjaaⁿ na maaⁿ tsaⁿ na 
cwiluiitquieñe ndaa̱ ̱chatso sondaro. Matsoom nnom tsaⁿñeeⁿ:  

—Catsa cwenta na luaa ñecatsa ñeⁿ tsaⁿmaaⁿ ee tseixmaaⁿ tsaⁿ 
tsjoom Roma.  

27 
2 2  Quia jo tsaⁿ na cwiluiitquieñe ndaa̱ ̱sondaro tjaaⁿ na maaⁿ Pablo. 

Matsoom:  
—Catsu no̱o ̱n  ¿aa tsaⁿ tsjoom Roma matseixmaⁿ?  
Ndo too̱ ̱ⁿ matsoom:  
—Mayuu na jo ja.  
28 

2 2  Quia jo tso tsaⁿ na cwiluiitquieñe ndaa̱ ̱sondaro:  
—Ja tmaaⁿ som tquiaya chii tseixmaⁿya tsaⁿ tsjoom Roma.  
Matso Pablo nnom:  
—Saa̱ ̱ja cantyja na tuiindyo ̱tseixmaⁿya jo.  
29 

2 2  Jo chii sondaro na manntjaa Pablo mana ndyena jom, teindyo̱na 
nacañomm. Ndo tsaⁿ na cwiluiitquieñe ndaa̱ṉa quia na jñeeⁿ na tsaⁿ 
tsjoom Roma matseixmaⁿ Pablo tyueeⁿ ee nqueⁿ sa̱ntjoom na cwityeⁿñe 
tsaⁿñeeⁿ.  

Pablo maaⁿ jo ndaa̱ ̱naⁿmaⁿniaaⁿ naaⁿ nnaⁿ judíos  
30 

22  Saa̱ ̱juu tsaⁿ na cwiluiitquieñe ndaa̱ ̱sondaro ñecaljeiiⁿ chiuu na 
cwiqueⁿ nnaⁿ judíos ñoom nacjoo Pablo. Jo chii teincoo cwiicheⁿ xuee 
sa̱ntjoom na catjomndye ntyee na cwiluiitquiendye ñequio chatso 
naⁿmaⁿniaaⁿ naaⁿ nnaⁿ judíos. Jnda ̱chii seicanaaⁿaⁿ luaancjo na 
chutyeⁿñe Pablo, tjañoom tsaⁿñeeⁿ jo ndaa̱ ̱naⁿmaⁿniaaⁿñeeⁿ.  

23  

1 
2 3  Pablo ntyiaaⁿaⁿ ndaa̱ ̱naⁿmaⁿniaaⁿ naaⁿ nnaⁿ judíos. 

Matsoom ndaa̱ṉa:  
—Ja ntyjii, o re nnaⁿya, chatso xuee na jnda ̱jndyowana ñequiicheⁿ 

matsaaya cantyja na matseino ̱ⁿa na matyiomna jo nnom Tyo̱oṯsom.  
2 

23  Quia jo tyee na cwiluiitquieñe, tsaⁿ na jndyu Ananías, sa̱ntjoom 
nnaⁿ na meintyjee nacañoom Pablo na catmeiiⁿna nda ndyoo 
tsaⁿñeeⁿ. 3 

23  Ndo jo matso Pablo nnom tyeeñeeⁿ:  
—Tyo̱oṯsom nlcoweeⁿeⁿ u ee u tsaⁿ na we waa mache. U 

matseixmaⁿ na nncuxeⁿ ja chaxjeⁿ na matso ljeii na tqueⁿ Moisés saa̱ ̱
matsu na catjaa nnaⁿ ja meiiⁿ ljeiiñeeⁿ matsona na ticwanaaⁿ.  

4 
23  Ndo nnaⁿ na meintyjee jo jo tyoluena nnom Pablo:  

—¿Chiuu na matseineiⁿ ñoom na matseijnaaⁿna tyee na 
cwiluiitquieñe na mandintjom nnom Tyo ̱oṯsom?  

5 
23  Matso Pablo:  

“O re nnaⁿya, ticaljeiiya na jom tyee na cwiluiitquieñe. Ee mayuu 
ñoom Tyo̱oṯsom na maxjeⁿ waa na jnda ̱teiljeiina matsona na 
tintseineiⁿ tsaⁿ ñoom na matseijnaaⁿna tsaⁿ na cwiluiitquieñe ndaa̱ ̱
nnaⁿ tsjomm.”  

6 
23  Pablo ntyjeeⁿ na we ndii naⁿmaⁿniaaⁿ na matseineiiⁿ ndaa̱.̱ 

Ntomndye joona cwilaxmaⁿna tmaaⁿ nnaⁿ judíos na jndyu saduceos. 
Ndo ntomndye joona cwilaxmaⁿna tmaaⁿ fariseos. Jo chii jndeii 
seineiiⁿ, tsoom:  

—O re nnaⁿya ja tseixmaⁿya fariseo. Mati tsotya ̱majo jom. Saa̱ ̱o 
cwituxeⁿyo ja cwe nce na matseiyua na nntandoxco nnaⁿ na jnda ̱
tja.̱  

7 
23  Quia na jnda ̱tsoom na nmeiiⁿ, jlantjandye nnaⁿ fariseos ñeⁿ 

saduceos. Taticatjoom jlaneiⁿna. 8 
2 3  Ee nnaⁿ saduceos cwiluena 

xocatandonnda nnaⁿ na jnda ̱tja,̱ meiⁿ ángel meiⁿ espíritu, tjaanaⁿ. Saa̱ ̱
nnaⁿ fariseos cwilayuna na maⁿ ángel, ndo na maaⁿ espíritu ndo na 
nntandonnda nnaⁿ na jnda ̱tja.̱ 9 

2 3 Quia jo chatsondye nnaⁿ na 
tjomndye tacwaxua ndyueena na tyolantjandyena. Ndo ntom nnaⁿ na 
cwitmo̱o ̱n  ljeii na tqueⁿ Moisés na laxmaⁿ nnaⁿ fariseos teicantyjana, 
jluena:  

—Tsaⁿmaaⁿ tjaa jnaaⁿaⁿ coliuuyâ. Ndo xeⁿ mayuu na seineiⁿ cwii 
espíritu oo cwii ángel nnoom, quia jo tantsaaya nacjoo Tyo ̱oṯsom.  

10 
2 3  Jeeⁿ cwajndii tyolantjandyena hasta tyue tsaⁿ na cwiluiitquieñe 

ndaa̱ ̱sondaro. Ntyiaaⁿaⁿ maxjeⁿ nlacueena Pablo. Jo chii sa̱ntjoom 
na coocatjeiindye sondaro tsaⁿñeeⁿ naquii luee nnaⁿ na 
cwiluiitquiendye, cooñomnndana jom naquii waa yuu cwiceeⁿna.  

11 
2 3  Quia na jnda ̱teijaaⁿ teitquiooñe Ta Jesús nnom Pablo, matso 

nnoom:  

23 

—Comtmaaⁿndyu tsom, ee chana jnda ̱tjeiyuundyu cantyja 
naⁿya naquii tsjoom Jerusalénwaa, malaati nncwjiyuundyu cantyja 
naⁿya tsjoom Roma.  

Cantyja na cwiwijndaa chiuu nlacueena Pablo  
12 

2 3  Teincoo cwiicheⁿ xuee ntom nnaⁿ judíos jlajomndyena. 
Tqueⁿtyeⁿna cwii ñoom na wii nacjoona na tacwana tacwena ndaa 
hasta xeⁿ jnda ̱jlacueena Pablo. 13 

2 3 Teinom wenaaⁿ tsaⁿ na tqueⁿtyeⁿ 
ñoomwaa cjoo. 14 

2 3  Tye naⁿñeeⁿ na maⁿ ntyee na cwiluiitquiendye 
ñequio nnaⁿ na cwiluiitquiendye ndaa̱ ̱nnaⁿ judíos. Jluena ndaa̱ ̱
naⁿñeeⁿ:  

—Jâ jnda ̱tqua ̱n tyaa̱ ̱n yâ ñoom na wii nacjooyâ na tacwaaâ hasta 
cuejndyee Pablo nlaayâ. 15 

23  Ndo je je o ñequio chatso naⁿmaⁿniaaⁿ 
naaⁿ jaa nnaⁿ judíos, cataⁿyo nnom tsaⁿ na cwiluiitquieñe ndaa̱ ̱
sondaro na io catseicwanoom tsaⁿñeeⁿ na maⁿyo. Calayo na ndoo 
na tcuuti ñecataxeendyo cantyja naaⁿaⁿ. Ndo jâ maaⁿceendyô̱ na 
nlacuaa̱̱â jom cwii tjo ̱oc̱heⁿ na nlquieñomna jom na maⁿyo.  

16 
2 3  Saa̱ ̱tyochjoo jnda yuscu tyjee Pablo jndii na ljo nlana. Jo chii 

tjaaⁿ waa yuu cwiceeⁿ sondaro. Tjaqueⁿeⁿ seicañeeⁿ Pablo na ljo. 
17 

2 3  Quia jo Pablo tmaaⁿ cwii capeitaⁿ. Matsoom nnom:  
—Cjañoomya tyochjoomaaⁿ na maaⁿ tsaⁿ na cwiluiitquieñe 

ndaa̱̱yo ee waa ñoom na nntsoom nnom tsaⁿñeeⁿ.  
18 

2 3  Quia jo capeitaⁿñeeⁿ tjañoom tyochjoo yuu na maaⁿ nquii tsaⁿ na 
cwiluiitquieñeti ndaa̱ṉa. Matsoom:  

—Nquii pras̱o Pablo tmaaⁿ ja. Tcaaⁿ na candyoṉ̃o ̱ⁿ tyochjoomaaⁿ na 
maaⁿ, ee waa na nntsoom njom.  

19 
2 3  Quia jo tsaⁿ na cwiluiitquieñe ndaa̱ṉa tueeⁿ tso ̱tyochjoo, 

tjañoom juu yuu na ñewendyena. Taxeeñê nnom, matsoom:  
—¿Cwaaⁿ ñoom na ñecatsu no ̱o ̱n ?  
20 

2 3  Quia jo matso tyochjooñeeⁿ:  
—Nnaⁿ judíos jnda ̱tmaⁿna na ntaⁿna njom na io nntseicwanom 

Pablo na maⁿ naⁿmaⁿniaaⁿ naaⁿna. Nlana na ndoo ñecataxeeti 
naⁿmaⁿniaaⁿ cantyja naaⁿaⁿ. 21 

23 Saa̱ ̱u tintseiyu na ljo ee joona teinom 
wenaaⁿndyena na maⁿceendyena na nlacueena jom. Jnda ̱tawindye 
cheⁿnquieena na tacwana ndo tacwena hasta xjeⁿ na nlacueecheⁿna 
jom. Je macanda ̱cwii meindoona xeⁿ chiuu nntsu u.  

22 
2 3  Ndo tsaⁿ na cwiluiitquieñe ndaa̱ ̱sondaro seicoomm ndyoo 

tyochjooñeeⁿ na tintseineiⁿ nnom meiⁿcwii tsaⁿ na jnda ̱seicandii jom 
ñoomwaa. Jnda ̱chii jñoom tyochjooñeeⁿ.  

Cwilacwanomna Pablo na maaⁿ gobiernom Félix  
23 

23  Quia jo tsaⁿ na cwiluiitquieñe ndaa̱ ̱sondaro tmaaⁿ we capeitaⁿ. 
Sa̱ntjoom na calajndaandyena we siaⁿnto sondaro na cwiooca ncee 

ñequio ndyeenaaⁿ nchoo qui sondaro na ntyjondye catso ndo we 
siaⁿnto sondaro na cwileicho ncjo lantsa. Sa̱ntjoom na ñjeeⁿ na teijaaⁿ 
nlui naⁿñeeⁿ na nncoona tsjoom Cesarea. 24 

23 Mati tsoom na 
calajndaandyena quioo na nncjaawaljoo Pablo, ndo ya ya calana 
cwenta jom cha mati ya nncueⁿeⁿ na maaⁿ Félix tsaⁿ na maaⁿ 
gobiernom. 25 

2 3  Ndo seiljeiⁿ cwii carta na ooñomna na maaⁿ tsaⁿñeeⁿ.  
26 

2 3  Matsona: “Ja Claudio Lisias matseicwano̱ⁿ na xmaⁿndyu u ta 
gobiernom Félix. 27 

2 3 Tsaⁿsamaaⁿ tue nnaⁿ judíos jom ndo mawaa na 
nlacueena jom. Saa̱ ̱quia na jndiiya na jom matseixmaaⁿ tsaⁿ tsjoom 
Roma jo na saayâ ñeⁿ sondaro naⁿya. Tjeiindyo̱ jom luee naⁿñeeⁿ. 
28 

2 3  Ee lue tso̱o ̱ⁿ na nleijndaaya chiuu na cwiqueⁿna ñoom nacjoomm. 
Jo chii yati tjo ̱ño ̱ⁿ jom jo ndaa̱ ̱naⁿmaⁿniaaⁿ naaⁿ naⁿñeeⁿ. 29 

23  Ndo 
ljeiya na cwe cwiqueⁿtona ñoom nacjoomm cantyja naaⁿ ljeii na 
cwileiñom nquieena. Saa̱ ̱nchaa luu waa ljo saaⁿ na tseixmaaⁿ na 
nncueeⁿeⁿ oo na nljooñê waancjo. 30 

2 3  Saa̱ ̱jndiiya na cwindo̱o ̱nnaⁿ jom. 
Jo chii matseicwano ̱ⁿya jom na maaⁿ. Ndo mati matsjo ̱o ̱ndaa̱ ̱nnaⁿ na 
cwiqueⁿ ñoom nacjoomm na coona na maaⁿ na calajndaandyeyana 
ñoomñeeⁿ. Cwe lati waa na matsjo ̱o ̱.”  

31 
23  Ndo sondaroñeeⁿ jlacandaṉa ñoom na sa̱ntjom tsaⁿ na 

cwiluiitquieñe ndaa̱ṉa. Tyeñomna Pablo natsjom hasta na tquiena 
tsjoom Antípatris. 32 

23 Teincoo cwiicheⁿ xuee sondaro na cwiooca ncee 
tyelcweena waa yuu cwiceeⁿna. Ndo sondaro na ntyjondye catso 
tyecandyena Pablo. 33 

2 3 Jnda ̱na tquiena Cesarea, tquiana carta na 
ñomna nnom gobiernom ndo tioona cwenta Pablo lo ̱o ̱n . 34 

2 3 Quia 
seinaaⁿ gobiernom cartañeeⁿ, taxeeⁿ ndyoo Pablo cwaaⁿ tso ̱ndaa 
jnaⁿ. Ndo ljeiiⁿ na jnaⁿ tsaⁿñeeⁿ tso ̱ndaa Cilicia. 35 

23 Jo chii matsoom 
nnom tsaⁿñeeⁿ:  

—Quiejndyee nnaⁿ na cwiqueⁿ ñoom cjo quia jo nndiiya ñoom 
ndyo ndo nleijndaaya.  

Ndo sa̱ntjoom na cala sondaro cwenta tsaⁿñeeⁿ naquii watsiaaⁿ na 
jndo Herodes na tuii.  

24  

Pablo matseineiiⁿ cantyja naaⁿ nqueⁿ jo nnom Félix  
1 

2 4  Xuee jnda ̱om tjacue Ananías tsjoom Cesarea. Jom tyee na 
cwiluiitquieñe. Mati ntomcheⁿ nnaⁿ na cwiluiitquiendye 

quiintaaⁿ nnaⁿ judíos tsjoom Jerusalén tyena ñeⁿñê. Jnda ̱na tquiena 
Cesarea tyentyjaana gobiernom na nñequiana jnaaⁿ Pablo. Mati 
Tértulo, tsaⁿ na naaⁿti na nntseitjoom ñoom, tjañeeⁿ ñeⁿndyena. 
2 

2 4  Quia jo tqueeⁿñe gobiernom Pablo. Jnda ̱chii to ̱ Tértulo tyoñequiaaⁿ 
jnaaⁿ Pablo. Tsoom nnom gobiernom:  

—Cwe cantyja na jndo̱ tsom u ta Félix cwicaa̱ ̱n yâ na tjaanaⁿ ntia 
quiintaaⁿyâ. Ndo tmaⁿ waa na matseijndaandyuti naquii 
njoommeiiⁿ. 3 

2 4  Jo chii jâ cwilatmaaⁿndyô ̱u. Ndo ñequiicheⁿ 

24 

cwiluuyâ na quianlua chatso naya na mache. 4 
2 4 Saa̱ ̱ticaⁿna na jeeⁿ 

jndye ñoom nlacachjuuyâ u. Macaⁿa cwii nayañeeⁿ njom na 
catseitmaⁿ tsom na nndi ljo nluuyâ meiiⁿ na tiyo. 5 

2 4 Jâ jnda ̱jliuuyâ 
Pablomaaⁿ jeeⁿcheⁿ ndya tia ljo macheeⁿ. Tia macwjaañê jâ nnaⁿ 
judíos chawaa tsjoomnancue. Ndo majuutyeeⁿ cwiluiiñê xqueⁿ ñoom 
quiintaaⁿ ntmaaⁿ nnaⁿ na cwilayu ñeⁿ tsaⁿ na jnaⁿ tsjoom Nazaret. 
6 

2 4  Ñecjaachom nnaⁿ na nchii judíos naquii watsom tmaⁿ naaⁿyâ. Ndo 
na luaa nntsaaⁿ nntseitsiaaⁿñê juuna. Jo chii jâ tuaa̱y̱â jom na 
ñecatuxaa̱ ̱n yâ jom ñequio ljeii na tqueⁿ Moisés na cwileiño̱o ̱n yâ. 7 

2 4 Saa̱ ̱
tjacatiiñe nquii Claudio Lisias, tsaⁿ na cwiluiitquieñe ndaa̱ ̱sondaro. 
Ndo ñequio na jndeina tjacwjiiñê Pablomaaⁿ luaa̱y̱â. 8 

2 4 Tsoom na jâ 
nnaⁿ na cwiquaa̱ ̱n yâ ñoom nacjoo tsaⁿmaaⁿ quio̱o ̱yâ na maaⁿ. Quia 
jo u nndaa̱ ̱nncwaxe nnom tsaⁿmaaⁿ ndo nljei na mayuu chatso 
ñoom na cwiquaa̱ ̱n yâ nacjoomm.  

9 
24  Ndo mati nnaⁿ judíos na ñeeⁿna ñeⁿ Tértulo jlajomndyena. Jluena 

na mayuu na luaa waa. 10 
2 4  Quia jo gobiernom so ̱o ̱lo ̱o ̱n  na catseineiⁿ 

Pablo. Jo chii to̱ Pablo matsoom:  
—Ntyjiiyaya u ta na jndye ndyu macuxeⁿ ndyuaa njoomyâ. Jo chii 

tmaⁿya tso̱o ̱ⁿya na nnco ̱ya ndyo. 11 
2 4 Ja cwe jnda̱ti canchoowe xuee 

na tjo ̱waa Jerusalén na tjo ̱catseitmaaⁿndyo ̱ Tyo̱oṯsom, ndo u ta 
nndaa̱ ̱nljei na mayuu na ljo. 12 

2 4 Ja meiⁿcwii tîcatseintjandyo ̱ ñeⁿ nnaⁿ 
meiⁿ ticwjaandyo ̱tia nnaⁿ naquii watsom tmaⁿ meiⁿ naquii lanom 
nchu oo meiⁿquia joo naquii tsjoom. 13 

2 4 Jo chii naⁿmaⁿ xocaluiyuu 
ñoom na cwiluena nacjoya. 14 

2 4 Saa̱ ̱xonquiunnaⁿya u ta. Ja maxjeⁿ 
matseitmaaⁿndyo ̱ Tyo ̱oṯsom na tyolatmaaⁿndye weloya na ñetom 
teiyo. Maaⁿya na matseijomndyo ̱majuu nato xco na cwilue naⁿmaⁿ na 
tachii jondyo. Saa̱ ̱tiyuu na tachii jondyo ee matseiyua chatso ljeii na 
tqueⁿ Moisés ñequio chatso ñoom na tyolaljeii profetas. 15 

2 4 Ja ljowaayu 
ntyjaaya tso ̱o ̱n ya cantyja naaⁿ Tyo̱oṯsom chaxjeⁿ na ntyjaaya nom 
naⁿmaⁿ. Ntyjaaya tso̱o ̱n ya na chatso nnaⁿ na jnda ̱tja ̱nntandonnda 
meiiⁿ laxmaⁿna nnaⁿ na jnda ̱jluiya oo meiiⁿ nnaⁿ na waa jnaaⁿ. 16 

2 4 Jo 
chii maqueⁿndyo ̱ na ñequiicheⁿ nnco̱o ̱n ya na ticotiana ntyjiiya jo 
nnom Tyo̱oṯsom ndo ticatseitjo̱oṉdyo̱ meiⁿ nnom jom meiⁿ jo ndaa̱ ̱
nnaⁿ.  

17 
2 4  ’Je jnda ̱saa xuee na tacoca ndyuaa tsjomya Jerusalén. Jo chii 

tjo ̱lcwa̱a na nñequiaya cwentaa Tyo ̱oṯsom ndo mati na nntsaaya 
naya nnaⁿ ndyuaaya. 18 

2 4  Majo matsaaya naquii watsom tmaⁿ. Jnda ̱
tqueⁿljundyo ̱chaxjeⁿ costumbre na cwilaayâ nnom Tyo̱oṯsom. Nchii 
na jeeⁿ jndye nnaⁿ maⁿ ñeⁿndyo ̱ ndo meiⁿ nchii cuaa ndyueena na 
cwilantjandyena. Saa̱ ̱jnda ̱na tqueⁿljundyo̱ cwanti nnaⁿ judíos na jnaⁿ 
ndyuaa Asia jliuna ja jo jo. 19 

2 4 Matyiomna na nquiee naⁿñeeⁿ 
quiocaluena njom xeⁿ na mayuu waa ñoom na cwitueena nacjoya. 
20 

2 4  Oo xeⁿ tinquio naⁿñeeⁿ quia jo calue naⁿmaⁿ ljo waa na tisa jliuna 

na saaya quia na tyomaaⁿya jo ndaa̱ ̱naⁿmaniaaⁿ cwentaa jâ nnaⁿ 
judíos. 21 

2 4 Macanda ̱cwii waa na cuaa seina ̱n ya quiintaaⁿ naⁿñeeⁿ. 
Tsjo ̱oy̱a ndaa̱ṉa: “Meintyjaa̱̱a jo ndaa̱̱yo xuee je na cwituxeⁿyo ja 
cwe nce na matseiyua na ntandonnda nnaⁿ xeⁿ jnda ̱tja.̱”  

22 
2 4  Ndo Félix mantyjiitcuuñê chiuu waa ñoom cantyja naaⁿ nnaⁿ na 

cwilajomndyena cantyja naaⁿ Cristo. Jo chii tîcatseinoomñê nnaⁿ na 
tquionquia jnaaⁿ Pablo. Matsoom:  

—Quia na nncwjee nquii Lisias, tsaⁿ na cwiluiitquieñe ndaa̱ ̱sondaro, 
nncwaxaṯya ̱ñom cha nljeijndaandyo̱ ñoom na cwinduyo.  

23 
24  Ndo jo sa̱ntjom Félix capeitaⁿ na calana cwenta Pablo na cwe 

nncoomjnaⁿyaaⁿ ndo nchii na nlacuna na nnquiocajndoo nciaaⁿaⁿ 
jom.  

24 
2 4  Tyoowijndyecheⁿ xuee matyjeennda Félix ndi ñeⁿ scoomm 

Drusila, tsaⁿ judía. Tqueeⁿñê Pablo na nndyena nntseineiiⁿ cantyja na 
nntseiyu tsaⁿ ñequio Jesucristo. 25 

2 4  Quia jo Pablo tyotseineiiⁿ na catsaa 
tsaⁿ cantyja na matyiomyana ndo na tiñequiaañe tsaⁿ na nntsaaⁿ yuu 
na tisa. Mati tyotseineiiⁿ na maxjeⁿ nncuee xuee na nncuxeⁿ 
Tyo̱oṯsom nnaⁿ. Quia na jndii Félix ñoommeiⁿ, tyueeⁿ. Mana tsoom 
nnom Pablo:  

—Cjannda je. Nntyiaa cwaaⁿ na nncjunaaⁿñena ja, 
nlqueeⁿndyo ̱nndaa u.  

26 
2 4  Mati macantyjaa tsom Félix na nntso Pablo nnoom aa xoquiñoom 

som cha nntseicandyaañê tsaⁿñeeⁿ. Jo chii jndye ndii tyoqueeⁿñê 
Pablo na tyolaneiⁿna. 27 

2 4 Jnda ̱teinom we chu na maaⁿ Pablo jo jo 
teijndyooñe gobiernom Félix, toñom Porcio Festo. Ndo cwe na jeeⁿ 
lue tsom Félix na calatiuu nnaⁿ judíos na jom ya tsaⁿñê, ñeeⁿ Pablo 
na ndicwaⁿ maaⁿ tsaⁿñeeⁿ na pras̱o.  

25  

Pablo matseineiiⁿ jo nnom Festo  
1 

2 5  Jndaṯi ndyee xuee na mamaaⁿ Festo tsiaaⁿ quia jo jlueeⁿeⁿ 
Cesarea tjaaⁿ Jerusalén. 2 

2 5 Ndo ntyee na cwiluiitquiendye 
ñequio nnaⁿ na cwiluiitquiendye ndaa̱ ̱nnaⁿ judíos tyenquiana jnaaⁿ 
Pablo nnom tsaⁿñeeⁿ. 3 

2 5 Tyotaⁿna na catsaaⁿ cwii nayañeeⁿ na 
cjaacandyooñe Pablo. Taⁿna na ljo ee jnda ̱jlatiuuna na nndoo̱̱na 
tsaⁿñeeⁿ nato na nlacueena juu. 4 

25 Saa̱ ̱Festo tinquiaaⁿ ñoomm. Tsoom 
ndaa̱ṉa:  

—Pablo maxjeⁿ maaⁿ pras̱o Cesarea ndo ja tajndye cwii tjo̱o ̱na 
nncjo ̱lcwa̱a jo jo. 5 

2 5 Jo chii o nnaⁿ na cwiluiitquiendyo tsayo 
Cesarea ñeⁿndyo̱. Jo jo nñequiayo jnaaⁿ tsaⁿñeeⁿ xeⁿ waa ljo saaⁿ.  

6 
25  Ñeñeeⁿ ñequi xuee ljooñe Festo Jerusalén. Jnda ̱chii tjalcweeⁿeⁿ 

Cesarea. Teincoo cwiicheⁿ xuee tjawacatyeeⁿ yuu na maxjeⁿ 
quiwacatyeeⁿ na maaⁿ gobiernom. Sa̱ntjoom na quioñomna Pablo. 
7 

2 5  Quia na jnda ̱tyjee Pablo, mamaⁿ nnaⁿ judíos na tquiona Cesarea na 

25 

jnaⁿna Jerusalén. Tyelacandyoondyena nacañomm. Ndo tmaⁿ 
jnaaⁿaⁿ tyolana saa̱ ̱ticaluiyuu ñoom na cwiluena nacjoomm. 8 

25 Quia 
jo tso Pablo na tiyuu ñoom na cwiluena. Tsoom:  

—Ja meiⁿchjoo tjaa na cotseitjoo̱ ̱ndyo ̱meiⁿ na cjoo ljeii na tqueⁿ 
Moisés na cwileiño̱o ̱n  jâ nnaⁿ judíos, meiⁿ na cjoo watsom tmaⁿ, meiⁿ 
nnom tsaⁿmaⁿtsiaaⁿ tmaⁿ tsjoom Roma.  

9 
25  Saa̱ ̱Festo lue tsoom na com nnaⁿ judíos na ya ñoom ñeⁿñê. Jo 

chii tsoom nnom Pablo:  
—¿Aa ñecja Jerusalén na jo jo nleijndaaya ñoom naⁿ na 

nncuxa ̱n ya u?  
10 

2 5  Matso Pablo nnoom:  
—Je mameintyjaa̱̱a jo njom u ta yuu na matyiomna na 

nntuxeⁿndyo ̱ee u waa na matseixmaⁿ cantyja naaⁿ tsaⁿmaⁿtsiaaⁿ 
tmaⁿ tsjoom Roma. Ee nnaⁿ judíos tjaa na cotseitjo ̱o ̱ndyo ̱ndaa̱ṉa ndo 
mantyjiya na ljo. 11 

25  Ja nñequiaandyo ̱na nncio ̱xeⁿ waa ljo saa na 
matyiomna na cio ̱na nntioo̱̱ⁿya jnaⁿya. Saa̱ ̱tiyuu ñoom na cwiqueⁿ 
naⁿmaⁿ nacjoya. Jo chii ticwanaaⁿ na nñequiaa tsaⁿ ja lueena. Ja 
macaⁿa na nquii tsaⁿmaⁿtsiaaⁿ tmaⁿ tsjoom Roma nncuxeⁿ ja.  

12 
2 5  Quia jo seineiⁿ Festo ñequio naⁿtquie. Jnda ̱chii tsoom nnom Pablo:  

—Jnda ̱tcaⁿ ñoom na tsaⁿmaⁿtsiaaⁿ tmaⁿ tsjoom Roma nncuxeⁿ u. 
Jo chii maxjeⁿ wja na maaⁿ jom.  

Matseineiⁿ Festo cantyja naaⁿ Pablo nnom Agripa  
13 

25  Jnda ̱teinom cwantindyo xuee ndo tuee Agripa tsjoom Cesarea 
ñequio tyjeeⁿ Berenice. Tyenquiana na xmaⁿñe Festo. Agripañeeⁿ 
cwiluiiñê tsaⁿ na matsa̱ntjom nnaⁿ judíos. 14 

2 5 Jndye xuee ljoondyena jo 
jo. Jo chii seineiⁿ Festo cantyja naaⁿ Pablo nnom Agripañeeⁿ. 
Matsoom:  

—Ljoo maaⁿ cwii tsaⁿsa na ndii Félix na pras̱o juu. 15 
2 5  Quia na tjo̱ya 

Jerusalén, ntyee na cwiluiitquiendye ñequio nnaⁿ na cwiluiitquiendye 
ndaa̱ ̱nnaⁿ judíos tyoñequiana jnaaⁿaⁿ no̱o ̱n ya. Tyotaⁿna na 
catsa̱ntjo ̱ⁿya na cueeⁿeⁿ. 16 

2 5 Saa̱ ̱tsjoo̱ ̱ ndaa̱ṉa na tiquila nnaⁿ romanos 
na cwe nncueto tsaⁿ. Najndyee nntjomndye nnaⁿ watsiaaⁿ nluena ljo 
saa tsaⁿ. Ndo mati nquii tsaⁿ nntsoom ljo saaⁿ. 17 

2 5  Jo chii quia na jnda ̱
tquie naⁿñeeⁿ ñjaaⁿ tîcatseiyoondyo ̱. Teincoo cwiicheⁿ xuee mana 
tjo ̱wacatya ̱n ya yuu na maxjeⁿ quiwacatya ̱n ya na maaⁿya tsiaaⁿ. 
Sa̱ntjo ̱ⁿ na cjaacandyooñe Pablo. 18 

2 5 Seitiuuya aa nchii tmaⁿ jnaaⁿaⁿ. 
Saa̱ ̱quia na jlue naⁿñeeⁿ jnaaⁿaⁿ seino ̱ⁿa tiyuu na waa ljo saaⁿ. 
19 

2 5  Macanda ̱cwilancjoondyena ñeⁿñê cantyja ñoom na 
cwilatmaaⁿndyena ndo cantyja naaⁿ Jesús. Ee jnda ̱tue tsaⁿñeeⁿ saa̱ ̱
Pablo matsoom na mawandoxco tsaⁿñeeⁿ. 20 

2 5  Saa̱ ̱ja ticaljeii chiuu 
nntsaayo ̱na nntseijndaandyo̱ ñoomñeeⁿ. Jo chii taxay̱a ndyoo Pablo 
aa ya na wjaⁿ Jerusalén na jo jo nncuxa ̱n ya jom cantyja naaⁿ 

ñoomñeeⁿ. 21 
2 5 Saa̱ ̱jom tcaaⁿ na nquii Augusto, tsaⁿmaⁿtsiaaⁿ tmaⁿ 

tsjoom Roma, nncuxeⁿ jom. Jo chii sa̱ntjo ̱ⁿya na caljooñê na pras̱o 
jom hasta xjeⁿ na nndaa̱ ̱njño ̱o ̱n ya jom na maaⁿ tsaⁿmaⁿtsiaaⁿ 
tmaⁿñeeⁿ.  

22 
2 5  Quia jo matso Agripa nnom Festo:  

—Mati ja ñecandiiya na nntseineiiⁿ.  
Matso Festo nnoom:  
—Iocheⁿ nndi nntseineiiⁿ.  
23 

25  Teincoo, quia ljo Agripa ñequio Berenice tcweena liaa na jeeⁿ 
ndya ya. Tyena na maaⁿ Festo. Tyequiena naquii waa ñequio nnaⁿ 
na cwiluiitquiendye ndaa̱ ̱sondaro ndo ñequio nnaⁿ na 
cwiluiitquiendye quii tsjoom. Quia jo sa̱ntjom Festo na coocomna 
Pablo. 24 

2 5  Ndo matso Festo:  
—U ta Agripa ñequio o na maⁿyo ñjaaⁿ, macwintyiayo 

tsaⁿsamaaⁿ. Chatso nnaⁿ judíos na maⁿ Jerusalén ndo mati nnaⁿ na 
maⁿ ñjaaⁿ Cesarea cwiqueⁿna ñoom nacjoomm. Jndeii ndyueena 
cwiluena na tseixmaaⁿ na cueeⁿeⁿ. 25 

2 5 Saa̱ ̱ja jnda ̱ljeiya na tjaa ljo 
macheeⁿ na tseixmaaⁿ na cueeⁿeⁿ. Ndo jnda ̱tcaaⁿ na nquii Augusto, 
tsaⁿmaⁿtsiaaⁿ tmaⁿ tsjoom Roma, nncuxeⁿ tsaⁿñeeⁿ jom. Jo chii jnda ̱
seitiuuya na nntseicwano̱ⁿya jom na maaⁿ tsaⁿñeeⁿ. 26 

2 5 Saa̱ ̱tjaanaⁿ 
jnaaⁿaⁿ na majndaa na nntseiljeiya na maaⁿ ta tsaⁿmaⁿtsiaaⁿ 
tmaⁿñeeⁿ. Jo na jnda ̱jndyo ̱ño ̱ⁿya jom jo ndaa̱̱yo, ndo majndeiiticheⁿ 
jo njom u ta Agripa. Lue tso̱o ̱n ya na nncwaxe nnoom. Aa nchii 
nleijndaa jnaaⁿaⁿ na nntseiljeiya. 27 

2 5  Ee ja matsjo̱o ̱cwe tsiaaⁿndyo na 
nntseicwano ̱ⁿya cwii pras̱o ndo ticatsjoo̱ ̱ya chiuu waa jnaaⁿaⁿ.  

26  

Pablo mamo̱o ̱n  cantyja naaⁿaⁿ nnom Agripa  
1 

2 6  Quia jo matso Agripa nnom Pablo:  
—Wanaaⁿ na catseineiⁿ cantyja naⁿ.  

Seintyja Pablo tso̱o ̱n . Too̱̱ⁿo ̱ⁿ na tyotseineiiⁿ cantyja naaⁿaⁿ. 
2 

2 6  Matsoom:  
—Mañequiaana na neiⁿya, u rey Agripa, na nndi ñoom ndyo ̱ nnco ̱

xuee je. Nntsjo ̱oy̱a cantyja na ntyjiiya na meiⁿchjoo tiyuu ñoom na 
cwiqueⁿ nnaⁿ judíos nacjoya. 3 

26 Ee u mantyjiya chatso costumbre na 
cwilaa jâ nnaⁿ judíos ñequio chatso ñoom na tileicatjoom mmaaⁿyâ. 
Jo chii matsaa tyoo njom na coom na tmaⁿ tsom na nndi ñoom na 
nntsjo ̱o.̱  

Chiuu tyomaaⁿ Pablo cwii tjo̱oc̱heⁿ na nlcwe tsoom jnaaⁿaⁿ  
4 

26  Tsoti Pablo:  
—Chatsondye nciaya nnaⁿ judíos manquiuyana chiuu na ñeto̱o ̱n ya 

quiintaaⁿna xjeⁿ na cachjoondyo ̱ ndyuaa tsjomya ndo mati na ñeto̱o ̱n ya 
tsjoom Jerusalén. 5 

2 6  Toom cwe nlatiuuna na nntjeiyuundyena na 

26 

matsaⁿ fariseo ja ee jnda ̱jaachee xuee manquiuna na ljo. Manquiuna 
na matsaa chana cwila nnaⁿ fariseoñeeⁿ na cwilacandaṯina chiuu na 
tmaⁿ ljeii na tqueⁿ Moisés. 6 

2 6 Je maaⁿya ljoo na nntuxeⁿndyo ̱ cwe ee 
ntyjiiyaya naquii tso̱o ̱n ya na nntandonnda nnaⁿ na jnda ̱tja.̱ Ee luaa 
ñoom na tso Tyo̱oṯsom ndaa̱ ̱welooyâ na ñetom teiyo na nntsaaⁿ. Ja 
ntyjaaya tso ̱o ̱n ya na nncuentyjo̱ ñoomñeeⁿ. 7 

2 6  Ndo chatso na 
canchoowe ntmaaⁿ nciaayâ nnaⁿ Israel majoti ntyjaaya nomna na 
nntandonnda nnaⁿ na jnda ̱tja.̱ Jo na ticoomeintyjeena na 
cwilatmaaⁿndyena Tyoo̱ṯsom ñequio na xcwee nomna. Ndo ja, nce 
na maluaa ntyjaaya tso̱o ̱n ya, u ta Agripa, jo na jnda ̱tqueⁿ ntom 
nciaya nnaⁿ judíos ñoom nacjoya. 8 

26 Ticatsona na cwilatiuuyo na 
tiyuu na matseilcwinnda Tyo̱oṯsom nnaⁿ xeⁿ jnda ̱tja.̱  

Ñetcowi Pablo nnaⁿ na cwilayu  
9 

26  Tsoti Pablo:  
—Nnco ̱tyotseitiuuya na maxjeⁿ jndeina na nlcoo̱ ̱wia nnaⁿ na 

cwilayu ñeⁿ Jesús tsaⁿ na jnaⁿ Nazaret. 10 
2 6 Ndo mayuu na tco̱o ̱wia 

nnaⁿ naquii tsjoom Jerusalén. Jndye nnaⁿ na laxmaⁿ cwentaa 
Tyo̱oṯsom tio̱o ̱n ya waancjo ñoom ndyuee ntyee na cwiluiitquiendye. 
Ndo mati seijomndyo̱ na tja ̱naⁿñeeⁿ. 11 

26  Jndye ndii tyoco̱wia nnaⁿ 
chatso lanom naaⁿ nnaⁿ judíos. Tyolueendyo ̱ chiuu nntsaa cha 
catjeiindye nnaⁿ cantyja na cwilayu. Mayuucheⁿ na seijmeiⁿna ja 
hasta mati ntomcheⁿ njoom na tquia tjo̱ na tyoco̱wia nnaⁿ na 
cwilayu.  

Matseineiⁿnnda Pablo na nlcwe tsoom jnaaⁿaⁿ  
(Hch. 9.1-19; 22.6-16)  

12 
2 6  Tsoti Pablo:  

—Majo tsiaaⁿ na tjo̱ tsjoom Damasco ñequio ljeii na tquia ntyee na 
cwiluiitquiendye na mañequiaana na jndo ̱ya ee tyioomna tsiaaⁿñeeⁿ 
ja. 13 

2 6 U ta, wanjo ̱o ̱n ya nato, ndo chana quiajmeiⁿ ntyiaya chom na 
jnaⁿna cañoomluee na xueetina nchiiti ñequioom. Seixueena 
ndiocheⁿ yuu maaⁿya ñequio nnaⁿ na ñeeⁿ ñeⁿndyo̱. 14 

2 6 Chatsondyô̱ 
tquiaandyô̱ nomtyuaa, ndo jndiiya na seineiⁿ tsaⁿ no̱o ̱n  ñequio ñoom 
hebreo. Matso: “Aa ndi Saulo, ¿chiuu na macowi ja? U macowindyu 
cheⁿnncu chana matjom quioojndyo na mameiⁿ ntsio nnom tsoom ta ̱
na ñeⁿ matseityuaa tsaⁿ juuyo.” 15 

2 6 Quia jo tsjoo̱ ̱: “¿Ñeeⁿ u Ta?” Ndo 
matsoom no ̱o ̱n : “Ja Jesús tsaⁿ na macowi. 16 

2 6  Saa̱ ̱quicantja, cwintyje, 
ee ja jnda ̱teitquioondyo ̱ njom na nntio ̱n  tsiaaⁿ u na nndintjom no ̱o ̱n . 
Nncwjiyuundyu ljo na jnda ̱ntyia je ndo mati na quia nntyiati ja. 
17 

2 6  Nncwaño̱o ̱n a u ljo na ñecala nnaⁿ judíos ñequio nnaⁿ na nchii 
judíos. Ee majño̱o ̱n ya u na maⁿ nnaⁿ na nchii judíos. 18 

26 U nnteijndei 
naⁿñeeⁿ na nlano ̱ⁿna cha tacalana yuu na tia ee jo matseijomna 

chacwijom maceⁿ tsaⁿ yuu na jo ̱o̱ⁿñe. Saa̱ ̱nlana yuu na lue tsom 
Tyo̱oṯsom ee jo matseijomna chana maceⁿ tsaⁿ yuu na xueeñe. Ndo 
nncoomeintyjeena na maⁿna nacje naaⁿ Satanás, nncomna nacje 
naaⁿ Tyo ̱oṯsom. Cantyja na nlayuna ñeⁿndyo ̱jo na nntseitmaⁿ 
tso ̱o ̱n ya jnaaⁿna ndo maxjeⁿ matjom nndaana chaxjeⁿ cwicandaa 
ntomcheⁿ nnaⁿ na jnda ̱lju naquii nom.”  

Pablo matseicanaa̱ ̱n  ñoom na tso Jesús nnoom  
19 

2 6  Tsoti Pablo:  
—Jo chii seicanday̱a, u rey Agripa, ñoom na tso Jesús quia na 

teitquiooñê no̱o ̱n . 20 
2 6  Najndyee seinaa̱ ̱n ya ndaa̱ ̱nnaⁿ tsjoom Damasco. 

Tsjo ̱o ̱na calcwe nomna jnaaⁿna, coontyjo̱na naxeⁿ Tyo ̱oṯsom. Mati 
tsjoo̱ ̱na calana yuu na matyiomyana cha camo̱ⁿna na mayuu na jnda ̱
lcwe nomna. Jnda ̱jo majoti seina ̱n ya ndaa̱ ̱nnaⁿ Jerusalén ñequio 
chawaa tso ̱ndaa Judea. Mati seina ̱n ya ndaa̱ ̱nnaⁿ na nchii judíos. 
21 

2 6  Cwe jnaaⁿ na tyotseina ̱n ya ñoommeiⁿ jo na tue nnaⁿ judíos ja 
naquii watsom tmaⁿ na nlacueena ja. 22 

26  Saa̱ ̱mateijndeii Tyo ̱oṯsom 
ja. Jo chii hasta je ndicwaⁿ mañequiaya ñoom ndaa̱ ̱chatso nnaⁿ meiiⁿ 
nnaⁿ na tmaⁿ cwiluiindye ndo meiiⁿ nnaⁿ na tjaa ljo coluiindye. 
Ñoom na matseina ̱n ya meiⁿchjoo tjaa na matseicwaljoo̱̱a ntyjati 
chaxjeⁿ ñoom na tyoñequiaa Moisés ñequio profetas na jluena chiuu 
waa na quia nluii. 23 

26  Naⁿñeeⁿ tyoluena na maxjeⁿ wi nntjom Cristo, 
nquii na nncwjinmaaⁿñe nnaⁿ. Nncueeⁿeⁿ ndo nncwandoxcoom. Jom 
tsoo najndyee na nncwandoxco na chatso nnaⁿ na jnda ̱tja.̱ Cantyja na 
nncwandoxcoom mmo̱ⁿna ndaa̱ ̱jâ nnaⁿ judíos ndo ndaa̱ ̱ntomcheⁿ 
nnaⁿ na nchii judíos na nquii Cristo, tsaⁿ na nncwjinmaaⁿñe nnaⁿ, 
jnda ̱jndyo.  

Pablo malueeñê chiuu nndaa̱ ̱nntsaaⁿ na nntseiyu Agripa  
24 

2 6  Xcwe na matseineiⁿ Pablo ñoommeiiⁿ ndo majndeiito to ̱Festo. 
Jndeii seineiiⁿ matsoom:  

—Xqueⁿ u Pablo, matseintjeiⁿna, cwe na jeeⁿ jndye seinaⁿ, jo na 
luaa matjom.  

25 
2 6  Saa̱ ̱tso Pablo:  

—U ta, ja tjaanaⁿ na matseindaana xquaa̱ ̱n . Matseitiuuyaya naquii 
xquaa̱ ̱n  ndo matseina ̱n ya ñoom na mayuu. 26 

2 6 Luaa maaⁿ Agripa, tsaⁿ 
na matsa̱ntjom. Jom tcuu ntyjeeⁿ ñoommeiⁿ. Jo chii ja ñequio na 
tmaⁿ tso̱o ̱n  matseina ̱n ya jo nnoom ee ntyjiiya na jom chatso 
ñoommeiⁿ mantyjeeⁿ cantyja na jnda ̱tuii, ee nchii na tuii jo na cwe 
wantyiuu. 27 

2 6 U ta Agripa, ¿aa matseiyu ñoom na tyolaljeii profetas? 
Ja ntyjii na matseiyu ñoom na tyolue naⁿñeeⁿ.  

28 
2 6  Matso Agripa nnoom:  

—U cwaaⁿti matseitiuu na cwe chjoowi ñoom na jnda ̱tsu luaa, 
manntseiyuya ja ñequio Cristo.  

29 
2 6  Matso Pablo nnom:  

—Meiiⁿ na jndye oo meiiⁿ na tijndye ñoom na jnda ̱jndi tsjoo̱ ̱ñequio 
chatsondye nnaⁿ na cwindye na matseina ̱n ya, toom cwe na nntsaa 
Tyo̱oṯsom na ncomyo chana maaⁿ ja cwe na nchii na chutyeⁿndyo 
chana chutyeⁿndyo ̱ja, saa̱ ̱na nlayuyo chaxjeⁿ na matseiyua.  

30 
26  Jnda ̱seineiⁿ Pablo ñoommeiⁿ teintyjee reyñeeⁿ ñequio 

gobiernom, ñeⁿ Berenice, ñequio chatso nnaⁿ na meindyuaandye 
ñeⁿndyena. 31 

2 6 Jluina cheⁿ. Tyolaneiⁿ ntyjeena ndaa̱ṉa. Jluena:  
—Tjaa ljo saa tsaⁿmaaⁿ na tseixmaaⁿ na nncueeⁿeⁿ oo na nljooñê 

waancjo.  
32 

26  Tso Agripa nnom Festo:  
—Nndaa̱ ̱na nndyaañe tsaⁿmaaⁿ xeⁿ nchii na tcaaⁿ na nncuxeⁿ nquii 

tsaⁿmaⁿtsiaaⁿ tmaⁿ tsjoom Roma jom.  
27  

Pablo cwilacwanomna jom tsjoom Roma  
1 

2 7  Jlatiuuna na njñoomna Pablo ndyuaa Italia. Jo chii tioona 
cwenta jom ñequio ntomcheⁿ pras̱o lo ̱capeitaⁿ na jndyu 

Julio, tsaⁿ na matsa̱ntjom cwii tmaaⁿ sondaro na jndyuna Augusto. 
Ndo ja Lucas, tjo̱ña ̱n  ñeⁿ Pablo. 2 

2 7  Saacuoo̱̱yâ waandaa. Ndo tjañeⁿ 
Aristarco ñeⁿndyô ̱. Jom tsaⁿ tsjoom Tesalónica ndyuaa Macedonia. 
Ndo waandaañeeⁿ jnaⁿna tsjoom Adramitio na wjaana njoom na maⁿ 
ndyoo ndaaluee ndyuaa Asia. Jnda ̱tuo ̱oy̱â, mana saayâ. 3 

27  Cwiicheⁿ xuee 
squiaa̱y̱â tsjoom Sidón. Ndo Pablo, saa Julio na wi tsom jom. Tquiaa 
tsaⁿñeeⁿ ñoom na nncjaacandoyaaⁿ nnaⁿ na ya ñoom jom ñeⁿndye 
ndo na nnteixeeyana jom. 4 

27  Jnda ̱chii saacuo̱oṉndaaâ waandaa. 
Jnaaⁿyâ tsjoom Sidón. Saanquiandyô̱ nandyee ndyuaaxeⁿncwe Chipre 
ee jo jo tijndeiiti maquicaljoo jndye sta waandaa cantyja na tsaayâ. 
5 

2 7  Saawino̱o ̱n yâ ñeⁿ waandaa nacjee ndyuaa Cilicia ñequio ndyuaa 
Panfilia. Squiaa̱y̱â tsjoom Mira ndyuaa Licia.  

6 
27  Jo jo ljeii capeitaⁿ waandaa na jnaⁿna tsjoom Alejandría na 

wjaana ndyuaa Italia. Tsoom na jo cuoo̱̱yâ. Jo chii tuo ̱o ̱yâ juuna. 
7 

2 7  Jndye xuee nioom tyotsaayâ. Ncuaa chii saacatsquiaa̱y̱â ndyeyu yuu 
na waa tsjoom Gnido. Ndo na taleicandaa̱ ̱nntsaandyeyuuyâ na ndicwaⁿ 
maquicaljoo jndye sta waandaa, jo chii saanquiandyô ̱ teino̱o ̱n yâ 
ndyuaa Salmón, saawino̱o ̱n yâ nacjee ndyuaaxeⁿncwe Creta. 8 

2 7 Jeeⁿ 
ndyaa ncuaa saawino̱o ̱n yâ nacañoomwi tyuaañeeⁿ. Chii squiaa̱y̱â 
cwii joo na nndyoo tsjoom Lasea na jndyuna Buenos Puertos yuu na 
tjaquieendiiñe ndaaluee.  

9 
27  Jndye xuee to̱o ̱n yâ nato ñeⁿ waandaa nce na tisa maaⁿ jndye. 

Ndo je jnda ̱tuentyjo̱ ncuee na teincuu na cwii nncjaati waandaa ee 

27 

jnda ̱macwitsaaquiaa̱̱â ncueesua. Jo chii Pablo seijnoo̱̱ⁿo̱ⁿ nom nnaⁿ. 
10 

2 7  Matsoom:  
—Luaa matseino ̱ⁿa o re, xeⁿ nntsaatyaa̱y̱a nntjoo̱ ̱ⁿya nata̱, ndo 

tmaⁿ nntsuundyo.̱ Nchii macanda ̱canchuu ñequio waandaa, saa̱ ̱mati 
ncjoo̱ ̱ya nncwjaa̱y̱a.  

11 
2 7  Saa̱ ̱capeitaⁿ seiyoomm ñoom na tso tsaⁿ na maleiñoom waandaa 

ñequio tsaⁿ na naaⁿ juuna. Ñoom na tso Pablo tîcatseiñoomñê. 
12 

2 7  Waandaañeeⁿ meintyjeena yuu na maxjeⁿ cwioomeintyjee 
laandaa. Saa̱ ̱ticueecheⁿ na ya na jo jo nncwintyjeena naquii 
ncueesua. Ndo majndyendyetina cwiluena na tsaatsaatyaa̱y̱â. Jluena aa 
nchii nntsaana na nntsquiac̱año̱o ̱n yâ yuu na cwioomeintyjee laandaa 
tsjoom Fenice majuu ndyuaaxeⁿncwe Creta. Ee jo jo ya nljoondyô̱ 
ncueesua ee tijndeii mawinom jndye.  

Jndeii tioo jndye tsom ndaaluee  
13 

27  Jndyo jndye tijndeii tijndeii. Tjantquiena waandaa jo ntyja na 
cwitsaayâ. Jo chii jlatiuuna na ya na nntsaayâ. Quia jo xjo na 
majaacue quii ndaaluee cha nncwintyjeecheⁿ waandaa, jlawena 
juuna. Chii saayâ saawino̱o ̱n yâ cañoomwi tyuaaxeⁿncwe Creta. 
14 

2 7  Tyoowijndye na saayâ ndo teicaljoo jndye tmaⁿ waandaa. Majuu 
ndyuaaxeⁿncwe Creta jnaⁿna jondo cantyja na cwicalui cancjuu 
ntquiee. 15 

2 7  Jndyeñeeⁿ tjomñe waandaa. Tyotseilcwena juuna. Jo chii 
ndyaa̱ṯo̱oy̱â, cjaañoomto jndye juuna yuu na ñecjaañoomna. 
16 

2 7  Teino̱o ̱n yâ cwii ndyuaaxeⁿncwe chjoo na jndyu Clauda. Jo jo 
ticueecheⁿ na jeeⁿcheⁿ jndeii maaⁿ jndye. Tyolajndaa̱y̱â ndo juu xuljoo 
na tsaacantyjaandyô, ncuaa chii jndaa̱ ̱tuaa̱̱â juuna tsom waandaa. 
17 

2 7  Jnda ̱tuaa̱̱â xuljoo tsom waandaa jlatyeⁿna waandaa ñequio luaa 
cha tintyuiina. Nquiaana xeⁿ nncjaaco̱o̱ waandaa cwii joo na 
jndyuna Sirte yuu na jndye tei ñjom. Jo chii toñoomna liaa ntmeiⁿ na 
macwjaañena jndye ee ñecalaxjeeⁿndyena na jndeii mantquie jndye 
waandaa. Jnda ̱jo ndyetona tjantquie jndye juuna. 18 

2 7 Teincoo cwiicheⁿ 
xuee ndicwaⁿ jndeii maquicaljoo jndye waandaa. Jo chii to̱na 
tyotjeiina canchuu tsomna. Tyotueena joona tsom ndaaluee cha na 
nntseixjeeⁿñena na jaa waandaa. 19 

2 7  Ndo xuee jnda ̱ndyee chatso lo ̱o ̱
tsiaaⁿ cwentaa waandaa ncjo̱o ̱yâ tyotjeiiâ joona ñequio luaa̱y̱â, 
tyotuaa̱̱â joona tsom ndaaluee. 20 

2 7  Jndye xuee taticantyiaayâ 
ñequioom meiⁿ cancjuu. Ndo jeeⁿ ndya jndeii tyoquicaljoo jndye 
tmaⁿ waandaa hasta tyolatiuuyâ tjaa chiuu cwii ya, maxjeⁿ nncwjaa̱y̱â.  

21 
2 7  Jnda ̱jaachee xuee tacocwaaâ. Jo chii teintyjee Pablo quiintaaⁿ 

nnaⁿ. Matsoom:  
—O re, yati xeⁿ cwe jndyeyo ñoom na tsjoo̱ ̱ xjeⁿ na maaⁿya Creta 

na tinquioo̱ ̱ya. Quia jo xocatjo ̱o ̱n ya na nmeiiⁿ, ndo meiiⁿ canchuu 
xocatsuuna. 22 

2 7 Saa̱ ̱je matsjo ̱o ̱comtmaaⁿndyo nomyo ee 

meiⁿcwiindyo ̱xocwjaa̱y̱a macanda ̱nquii waandaa nntsuuna. 23 
27  Ee ja 

matseixmaⁿya cwentaa Tyo ̱oṯsom ndo mandintjo ̱n ya nnoom. Tsjom 
teincoo je jñoom cwii ángel cwentaaⁿaⁿ na maaⁿya. 24 

2 7  Matso ángelñeeⁿ 
no ̱o ̱n : “Tincoom u Pablo na nquia ee maxjeⁿ nncue na maaⁿ 
tsaⁿmaⁿtsiaaⁿ tmaⁿ tsjoom Roma. Ndo cantyja naⁿ u chatso nnaⁿ na 
quio ñeⁿ, Tyo̱oṯsom nntsaa na ticwjena.” 25 

2 7  Jo chii o re 
comtmaaⁿndyo nomyo ee ja matseiyua na nntsaa Tyo̱oṯsom 
chaxjeⁿ na tso ángel no ̱o ̱n . 26 

27 Saa̱ ̱nncjaajuyuuna jaa cwii 
ndyuaaxeⁿncwe.  

27 
2 7  Teinom chana quinoom xuee na tyotsaayâ chii squiaa̱y̱â ndaaluee 

Adria. Lomañjaaⁿ maju jndye waandaa na wjaana. Chana xcwe tsjom 
ndo jlano̱ⁿ nnaⁿ na cwileiñom waandaa na manndyoo nntsquiaa̱y̱â 
yuu maaⁿ tyuaa. 28 

27 Tueena naⁿ na nntyiaana cwanti njoom naquii 
ndaatioo ndo jliuna njoom chana ntquiuu ncaa. Tyetyetina chii jliuna 
njoom chana quinoom ncaa. 29 

2 7 Nquiaana na nnquiljoo waandaa ljo̱. 
Jo chii tueena ñequiee xjo quii ndaaluee na ñjoomna jo tsaaⁿ 
waandaa na nlana na nncjaawintyjeecheⁿna. Jnda ̱jo ñequio na 
chjoo nomna cwii tyomeindotina na nleixuee. 30 

27 Jnda ̱jo nnaⁿ na 
cwileiñom waandaa jlatiuuna na nleinomna. Jo chii tyena sta 
waandaa. Cwe layana na ndoo cwitueena ncjo naquii ndaaluee na 
nlana na nncjaameintyjecheⁿ waandaa. Saa̱ ̱tiyuu, ee xuljoo 
cwitueena quii ndaaluee na nleinomna. 31 

2 7 Saa̱ ̱Pablo matsoom nnom 
capeitaⁿ ñequio sondaro naaⁿ:  

—Xeⁿ naⁿmaⁿ ticaljoondye tsom waandaa quia jo o xocandaa̱ ̱
nluinmaaⁿndyo ñjaaⁿ.  

32 
27  Jo chii tyjee sondaro tsuaa na chutyeⁿ xuljoo. Mana ndyena na 

tjawjaana.  
33 

27  Quia na jaawindyoo nleixuee seineiⁿ Pablo ndaa̱ ̱nnaⁿ na cwana. 
Matsoom:  

—Je jnda ̱quinoom xuee na maⁿyo na chjoo nomyo, tyoocwayo, 
ndo tyoondayo. 34 

27  Jo chii matsaa tyoo ndaa̱̱yo na nlcwayo cha 
nncomjndeii nomyo ee meiⁿcwiindyo xocwjeyo. Chatsondyo 
nluinmaaⁿndyo.  

35 
27  Jnda ̱tsoom na luaa toñoom tyoo. Tquiaaⁿ na quianluaa 

Tyo̱oṯsom jo ndaa̱ ̱chatso naⁿñeeⁿ. Jnda ̱jo tyjeeⁿ juuna, to ̱o ̱n o ̱ⁿ na 
macwaaⁿaⁿ. 36 

2 7  Ndo na luaa saaⁿ chatsondyena tyomtmaaⁿndyena 
nomna. Mati joona to̱na tcwana. 37 

27  Na chatsondyô ̱na maaⁿyâ tsom 
waandaa, we siaⁿnto waljoo ndyeenaaⁿ nchoo nqui nchoo yomndyô̱. 
38 

27  Jnda ̱na tjacjoona na tcwana, quia jo tyotioomna canchuu lqueeⁿ 
trigo tsom ndaaluee cha nntseixjeeⁿñena na jaa waandaa.  

Tjacoo̱̱ waandaa ndo na teindaana  
39 

27  Quia na jnda ̱teixuee, nnaⁿ na cwileiñom waandaa tîcatanaaⁿna 
ndyuaañeeⁿ. Saa̱ ̱jliuna cwii joo yuu na tjaquieendii na maaⁿ ndaaluee 
yuu ñequii tsotei. Jlatiuuna ya xeⁿ nndaa̱ ̱nlana na nncjaaquiee 
waandaa jo jo. 40 

2 7 Quia jo ncjo na tueena tsom ndaaluee na 
nncjaawintyjeecheⁿ waandaa, tyjena luaa na ñjoomna. Ndyena 
ncjoñeeⁿ tsom ndaaluee. Ndo jlacanaⁿna noom pala na jlatyeⁿna ee 
joona cwileilueendyena na wjaantquiena waandaa. Ndo jlantyjana 
liaa jo sta waandaa na macwjaañena jndye cha wjaantquiena 
waandaa. Jnda ̱chii to ̱ waandaa na wjaana jo yuu tjaquieendii na 
maaⁿ ndaaluee. 41 

2 7  Saa̱ ̱squiaa̱y̱â cwii joo yuu cwitjom we tseii ndaa. 
Mana tjaco ̱o̱ sta waandaa naquii tei yuu na cañjeiiⁿ maaⁿ ndaa. 
Mana taticandaa̱ ̱nntjeiindyena juuna. Ndo tsaaⁿna jnaⁿna na 
tjatyuii saa nmo ̱ⁿ tmaⁿ. 42 

2 7 Quia jo jlatiuu sondaro na nlacwjeena 
pras̱o cha tincootaljoo naⁿñeeⁿ na mana nleinomna. 43 

27  Saa̱ ̱capeitaⁿ 
ñecwañomm Pablo. Jo chii tinquiaaⁿ na nlacwjee sondaro pras̱o. Ndo 
pras̱o na naaⁿ na nntaljoo sa̱ntjoom na joona najndyee catueendyena 
tsom ndaaluee, cootaljoona cha nlquiena tyuaatcwii. 44 

2 7  Ndo 
ntomcheⁿ coontyjondye cjoo lcaa oo cjoo lcaantaⁿ na tyuii 
waandaa. Jo na chatsondyô ̱ya squiaa̱y̱â tyuaatcwii.  

28  

Naaⁿ na tyochee Pablo na tyomaaⁿ ndyuaaxeⁿncwe Malta  
1 

2 8  Jnda ̱na jluinmaaⁿndyô ̱nawiñeeⁿ chii jliuuyâ na Malta 
jndyu ndyuaaxeⁿncwe yuu squiaa̱y̱â. 2 

2 8 Nnaⁿ ndyuaañeeⁿ lana 
na ya nnaⁿndyena ñeⁿndyô ̱. Jlacanaaⁿndyena chom. Jluena na 
calawiindyô ̱, ee jeeⁿ teiⁿ ndo jnda ̱macwiwa. 3 

2 8 Pablo seixcweeⁿ cwii saa̱̱ 
noom teincwe. Ndo quia na tioom joona naquii chom jluinom cwii 
catsuu na maleinomyo chom. Mana tuiiyo tso̱o ̱n  tyeⁿ. 4 

28  Ndo nnaⁿ 
ndyuaañeeⁿ quia na ntyiaana na tiñecandiiyo tso ̱o ̱n  tyolaneiⁿ 
cheⁿnquieena ndaa̱ ̱nciaana. Jluena:  

—Tsaⁿmaaⁿ ¿aa nchii maxjeⁿ tsaⁿ na ñeseicwjee nnaⁿ jom? Ee meiiⁿ 
na jluinmaaⁿñê tsom ndaaluee saa̱ ̱je maxjeⁿ nntioom cantyja na tisa 
ñesaaⁿ nncueeⁿeⁿ.  

5 
28  Saa̱ ̱Pablo seiteincweeⁿeⁿ tso̱o ̱n . Mana tiooñeyo naquii chom. Tjaa 

na teinioomm. 6 
2 8 Naⁿñeeⁿ tyomeindoona, jlatiuuna na nncwjaañena 

tcoo Pablo oo na matsia jo cwe nnquiooñetoom mana nncueeⁿeⁿ. Saa̱ ̱
jnda ̱tjawiquiuu na meindoona, cwintyiaana na tjaa na teinioomm, jo 
chii cwiicheⁿ ljo jlatiuuna. Jluena na jom cwii tyo̱oṯsom.  

7 
28  Nndyoo yuu tyolawindyô̱ waa tyuaa cwentaa tsaⁿ na 

cwiluiitquieeñeti tyuaaxeⁿncweñeeⁿ. Publio jndyu tsaⁿñeeⁿ. Tsoom na 
caljoondyo̱yaayâ waⁿaⁿ. Quia jo ljoondyô̱ jo jo cwii ndyee xuee. 
Seiñoomñê jâ tquiaaⁿ na tcwaaâ. 8 

2 8  Ndo seijomna na wii tsotyeeⁿ. 

28 

Matseicona juu ndo mateii ndaaniom. Tjantyjaa Pablo tsaⁿñeeⁿ. 
Seineiiⁿ nnom Tyo̱oṯsom. Jnda ̱chii tioom lo̱o ̱n  nacjoo tsaⁿñeeⁿ, 
seinmaaⁿ juu. 9 

2 8  Jnda ̱tuii na luaa, ntomcheⁿ nnaⁿwii 
ndyuaaxeⁿncweñeeⁿ tyentyjaana Pablo, ndo nmaaⁿna. 10 

2 8 Jndye naya 
la naⁿñeeⁿ jâ. Ndo quia na saacuo̱oy̱â waandaa na macwitsaayâ, 
tquiana chatso naⁿ na nleilueendyô̱ yocheⁿ na cwitsaayâ.  

Na tuee Pablo tsjoom Roma  
11 

2 8  Jnda ̱teinom ndyee chi na squiaa̱y̱â ndyuaaxeⁿncweñeeⁿ ndo 
saacuo ̱oy̱â waandaañeeⁿ. Juuna jnaⁿna tsjoom Alejandría, saa̱ ̱
tjameintyjeeyana ndyuaaxeⁿncweñeeⁿ chawaa ncueesua. Juuna 
ñoom ndyoonnom Cástor ñequio Pólux. 12 

2 8  Saayâ squiaa̱y̱â tsjoom 
Siracusa yuu na cwioomeintyjee laandaa. Jo jo ljoondyo ̱yaayâ cwii 
ndyee xuee. 13 

2 8 Jluiiâ jo jo. Saasaatyaa̱y̱â saawino ̱o ̱n yâ cañoomwi 
ndyuaa hasta xjeⁿ na squiaa̱y̱â tsjoom Regio. Teincoo cwiicheⁿ xuee 
jndyo jndye na jnaⁿna jo ndo cantyja na macalui caxjuu tsoomnaaⁿ. 
Tjantquie jndyeñeeⁿ waandaa jo cantyja na cwitsaayâ. Ndo xuee jnda ̱
we squiaa̱y̱â tsjoom Puteoli. Jo jo jluiiâ waandaa na macanda.̱ 
14 

2 8  Tsjoomñeeⁿ jliuuyâ ntom nnaⁿ na cwilayu. Jlue naⁿñeeⁿ na 
caljoondyô̱ ñeⁿndyena cwii ntquiee xuee. Jo na ljoondyô ̱. Jnda ̱chii 
saayâ tsjoom Roma. 15 

2 8 Ndo nnaⁿ na cwilayu tsjoom Roma, quia na 
jndyena na mañjomndyô ̱nato, quia jo ntomndye joona 
tquiocatjomndyena jâ xjeⁿ tsjoom Foro de Apio ndo ntomndye joona 
tquiocatjomndye jâ cwii joo na jndyu Tres Tabernas. Jnda ̱na ntyiaa 
Pablo naⁿñeeⁿ tquiaaⁿ na quianluaa Tyo̱oṯsom ndo tyoomtmaaⁿñê 
tsoom. 16 

28  Quia na jnda ̱squiaa̱y̱â tsjoom Roma, capeitaⁿ tquiaaⁿ cwenta 
pras̱o lo ̱tsaⁿ na cwiluiitquieñe cantyja naaⁿ sondaro. Saa̱ ̱Pablo 
tquiana na wandyo ̱ nncoom ñequio cwii sondaro na nntsaa cwenta 
jom.  

Pablo mañequiaaⁿ ñoom Tyo̱oṯsom tsjoom Roma  
17 

2 8  Jnda ̱ndyee xuee na squiaa̱y̱â, tqueeⁿ Pablo nnaⁿ na 
cwiluiitquiendye naquii lanom cwentaa nnaⁿ judíos tsjoomñeeⁿ. Quia 
na jnda ̱tjomndyena seineiiⁿ ndaa̱ṉa. Matsoom:  

—O nnaⁿya meiⁿchjoo tjaa ljo saaya nacjoo nciaaya nnaⁿ judíos, 
meiⁿ nacjoo costumbre naaⁿ welooya na ñetom teiyo. Saa̱ ̱meiiⁿ na ljo 
tuena ja na pras̱o tsjoom Jerusalén. Tioona ja luee nnaⁿ romanos. 
18 

2 8  Ndo naⁿñeeⁿ taⁿna na catsjo̱o ̱ nnco ̱ chiuu waa. Jnda ̱jndyena 
ñoomñeeⁿ ñecalacandyaandyena ja ee jlano̱ⁿna tjaa ljo saa na 
tseixmaⁿ na cio.̱ 19 

2 8  Saa̱ ̱ticalue nom nnaⁿ judíos na ljo. Jo na jndeina 
saa tyoo na nquii tsaⁿmaⁿtsiaaⁿ tmaⁿ tsjoomwaañe nncuxeeⁿ ja. Saa̱ ̱ja 
nchii na maqua ̱n ya ñoom nacjoo nnaⁿ ndyuaa tsjomya na jndyo̱o ̱ñjaaⁿ. 
20 

2 8  Tqueeⁿndyo̱ o na nntyiaya o ndo na nntseina ̱n ya ñeⁿndyo. Ee 

cantyja naaⁿ na matseiyua na jnda ̱jndyo nqueⁿ na ntyjaa no ̱o ̱n  jaa 
nnaⁿ judíos na nncwjinmaaⁿñe jaa, jo na chutyeⁿndyo̱ ñequio 
luaancjomeiiⁿñe.  

21 
2 8  Quia jo jluena nnoom:  

—Jâ meiⁿcwii carta tyoocwjee na maaⁿyâ na nnaⁿna tso̱ndaa Judea 
na matseineiⁿna cantyja naⁿ. Ndo mati nciaaya nnaⁿ judíos na 
cwiquie ñjaaⁿ tjaanaⁿ ñoom cotueena nacjo. 22 

2 8  Saa̱ ̱ñecandyaa̱y̱aayâ 
chiuu waa na matseino̱ⁿ cantyja naaⁿ ñoom xco na cwilayuyo ee 
manquiuuyâ na chatso nnaⁿ cwiluena na tisa ñoomñeeⁿ.  

23 
28  Jo chii jlajndaandyena cwaaⁿ cwii xuee na nntjomndyenndana. 

Quia na tuentyjo̱ xueeñeeⁿ jndyendye nnaⁿ tjomndye yuu maceⁿ 
Pablo. Cwitsjoom to̱o ̱ⁿo̱ⁿ tyotseineiiⁿ ndaa̱ṉa hasta xjeⁿ na tmaaⁿcheⁿ. 
Tyotseineiiⁿ cantyja na matsa̱ntjom Tyo̱oṯsom. Lue tsoom na 
nlano̱ⁿna cantyja naaⁿ Jesús. Jo chii tjacoomna na seineiiⁿ cantyja 
naaⁿ ljeii na tqueⁿ Moisés ndo cantyja naaⁿ ñoom na tyolaljeii 
profetas. 24 

2 8  Ntom naⁿñeeⁿ jlayuna ñoom na seineiiⁿ, ndo ntom 
naⁿñeeⁿ tîcalayuna. 25 

2 8  Ticatjoom jlatiuuna ñoom na jndyena. Jo chii 
toomndyena. Saa̱ ̱tsojndyee Pablo cwii ñoom ndaa̱ṉa. Matsoom:  

—Mayuu ñoom na seijndo̱ Espíritu Santo tsom profeta Isaías. Juu 
ñoomñeeⁿ seineiiⁿ ndaa̱ ̱welooya na ñetom teiyo. 26 

2 8 Matsoom:  
Cja na maⁿ naⁿmaⁿ. Catsu ndaa̱ṉa:  
Luaa matseicandii Tyo̱oṯsom o:  
O mayuu nndyeyo saa̱ ̱xocalano ̱ⁿyo.  
Ndo mayuu na nntyiandaa̱̱yo saa̱ ̱xoqueⁿyo cwenta.  
27 

2 8 Ee jnda ̱teiquie nomyo.  
Jnda ̱saana ñeⁿndyo chacwijom na candaayo.  
Ndo jnda ̱saana chacwijom na nchjaaⁿyo.  
Jeeⁿ cachjoo cwilano ̱ⁿyo cantyja naaⁿ Tyo ̱oṯsom.  
Jo na matseijomna o na ndoo nchjaaⁿyo ndo na candaayo.  
Jo chii xolcwe nomyo ndo na luaa waa xocatseitmaⁿ tso ̱o ̱n ya 

jnaⁿyo.  
28 

2 8  Tsoti Pablo:  
—Saa̱ ̱calano̱ⁿyo cantyja naaⁿ ñoom naya naaⁿ Tyo̱oṯsom na 

macwjinmaaⁿñê nnaⁿ. Na je xuee na cwii wjaana, nncjaa ñoomwaa 
na maⁿ nnaⁿ na nchii judíos. Joona nndyena juuna.  

2 8  Jnda ̱na tso Pablo ñoomwaa mana toomndye nnaⁿ judíos. Jndye 

ñoom cwityolaneiⁿ cheⁿnquieena ndaa̱ ̱nciaana.  
30 

28  Candaa̱̱ we chu ljooñe Pablo cwii waa na cwe tyotiomluaaⁿ na 
tyomaaⁿyaaⁿ. Ndo neiiⁿ tsoom chatso nnaⁿ na tyooocajndoo jom. 
31 

28  Tyoñequiaaⁿ ñoom cantyja naaⁿ na matsa̱ntjom Tyo ̱oṯsom ndo 
tyomo ̱o ̱n  cantyja naaⁿ Ta Jesucristo. Tmaⁿ waa na tjunaaⁿñena na 
tyotseineiiⁿ. Meiⁿcwii tjaa ñeeⁿ seitsaaⁿñe jom.  


